
ᒫᔨ 9, 2018 

 

ᐆᒧᖓ:  ᑐᓂᐅᖃᐃᕕᐅᒐᔭᖅᑐᓂᑦ ᑎᑎᖅᓯᕕᒃ  

 
 

ᐱᔾᔪᑎᓕᒃ: ᑭᖑᓪᓕᖅᐹᖅ ᖃᓄᖅ ᐊᖏᑎᒋᖕᒪᖔᑦ ᓇᓗᓇᐃᔭᐅᑎ ᐊᕙᑎᓕᕆᔨᒃᑯᑦ ᐊᕙᑎᒥ 

ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ 

 
 

ᐃᓚᐅᖃᑕᐅᔪᓄᑦ: 

 

ᖃᐅᔨᒪᔪᒃᓴᐅᕗᑎᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᐊᕙᑎᓕᕆᔨᒃᑯᑦ ᐅᕝᕙᓘᓐᓃᑦ ᑲᑎᒪᔨᑦ) 

ᐱᒋᐊᖅᑎᑦᑎᓯᒪᖕᒪᑕ ᐃᓗᐃᑦᑑᓕᖓᔪᒥ ᐃᓄᓕᒫᓂᒃ ᑐᓴᕈᒪᓪᓗᑎ ᓇᓗᓇᐃᖅᓯᓇᓱᓐᓂᕐᒧᑦ ᖃᓄᖅ 

ᐊᖏᑎᒋᖕᒪᖔᑦ ᐱᓕᕆᔾᔪᑎᓄᑦ ᐊᕙᑎᒥ ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ 

(SEA). ᐊᕙᑎᓕᕆᔨᒃᑯᑦ ᖃᐅᔨᓴᐃᒍᓯᖓᑎᒍᑦ ᓄᐊᑦᑎᔪᒫᓐᓂᐊᖅᐳᑦ ᐅᖃᐅᓯᔅᓴᓕᐊᓂᑦ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ, ᓇᒻᒥᓂᖃᖅᑐᓂᒃ, ᐃᓕᓯᒪᔪᓂᒃ, ᒐᕙᒪᐅᓐᖏᑦᑐᓄᑦ ᑎᒥᐅᔪᓂᒃ, ᓄᓇᓕᓐᓂᒃ ᐊᒻᒪ 

ᐃᓄᓕᒫᓂᒃ. ᐅᖃᐅᓯᓕᐊᖑᔪᑦ ᐊᑐᕐᓗᒋᑦ ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᑕᖏᕐᓗᒋᑦ ᐃᒪᕕᒻᒥ 

ᐅᖅᓱᐊᓗᓐᓂᐊᕈᑕᐅᑐᐃᓐᓇᕆᐊᓕᓐᓂᒃ ᐳᓚᒃᓴᖅᓯᐅᕈᑕᐅᑐᐃᓐᓇᕆᐊᓕᓐᓂᓪᓗ, ᐆᒪᔪᐃᑦ ᓇᔪᒐᖃᕐᕕᖏᑦ 

ᖃᓄᐃᙱᑦᑎᐊᕐᓂᖏᓐᓄᑦ ᐊᒻᒪ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐊᒃᑐᐃᓂᐅᔪᓂ ᐊᒻᒪᓗ 

ᐊᐱᖅᑯᑕᐅᔪᓂᒃ ᐃᓱᒫᓘᑕᐅᔪᓂᓪᓗ ᐃᓱᒪᒋᔭᐅᓂᐊᖅᑐᓂᒃ ᐊᕙᑎᒥᒃ ᖃᐅᔨᓴᐃᓂᕐᒥ.  

 

ᐱᔾᔪᑎᖓ ᑖᔅᓱᒥᖓ ᑐᓐᓂᖅᓴᐃᓂᕐᒥᑦ ᐋᖅᑭᒋᐊᖅᑕᐅᓯᒪᔪᖅ ᑭᖑᓪᓕᖅᐹᖓᓂ ᖃᓄᖅ ᐊᖏᑎᒋᖕᒪᖔᑦ 

ᓇᓗᓇᐃᔭᐅᑎᒥ ᐅᖃᐅᓯᒃᓴᓂᑦ.  

 

ᐱᓕᕆᔾᔪᑎᒧᑦ ᐊᑐᖅᑕᐅᓯᒪᔪᐃᑦ  

 

ᕖᕝᕗᐊᓕ 9, 2017-ᒥ ᐊᕙᑎᓕᕆᔨᒃᑯᑦ ᑐᓐᓂᕆᔭᐅᓚᐅᖅᓯᒪᕗᖅ ᐃᓄᓕᕆᔨᑐᖃᒃᑯᓐᓄᑦ (INAC) 

ᐱᒋᐊᖅᑕᐅᖁᓪᓗᒍ ᐊᕙᑎᒥᒃ ᖃᐅᔨᓴᐃᓂᕐᒥᒃ ᒪᓕᓪᓗᒍ ᐃᓚᖓ 12.2.4 ᓄᓇᑖᕈᑎᒧᑦ ᐊᖏᖃᑎᒌᒍᑎᒥ 

ᓄᓇᕗᒻᒥ ᐃᓄᓐᓄᑦ ᐊᒻᒪ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ. ᐊᒻᒪ ᑯᐃᓐ ᑭᒡᒐᑐᖅᑎᖓ ᑲᓇᑕᒥ 

(ᓄᓇᕗᒻᒧᑦ ᐊᖏᖃᑎᒌᒍᑦ).1 ᐊᕙᑎᓕᕆᔨᒃᑯᑦ ᑐᑭᒧᐊᖅᑎᑦᑎᔨᐅᑎᑕᐅᓯᒪᕗᑦ ᐊᕙᑎᒥ ᖃᐅᔨᓴᐃᓂᕐᒥᒃ, 

ᐃᓚᒋᖃᓯᐅᑦᑐᒍ ᓯᕗᓂᐊᓂ ᑐᓴᕈᑎᑦ ᑲᑎᑕᐅᓯᒪᔪᒥᓃᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ 

ᖃᐅᔨᒪᓂᖏᓐᓂᒃ, ᐃᓄᓕᒫᖅᑎᑦᑎᓂᕐᒥᒃ, ᐊᒻᒪ ᑭᖑᓪᓕᖅᐹᖅᓯᐅᒻᒥᒃ ᐅᓂᒃᑳᓕᐅᕐᓗᑎᑦ ᒥᓂᔅᑕᐅᔪᒧᑦ 

ᓄᓇᖃᖅᑳᖅᓯᒪᔪᓕᕆᓂᕐᒧᑦ ᐅᑭᐅᖅᑕᖅᑐᓕᕆᓂᕐᒧᓪᓗ ᒫᔨ 2019 ᑐᖔᓄᑦ.  

 

ᐊᐃᑉᕆᓕ 20, 2017 ᐊᒻᒪ ᒪᐃ 15, 2017 ᐊᑯᓐᓂᖓᓂ, ᐃᓄᓕᒫᖅᑎᑦᑎᖃᑦᑕᓚᐅᖅᑐᑦ ᐃᑲᔪᖅᓱᓂᕐᒧᑦ 

ᐊᕙᑎᒥ ᖃᐅᔨᓴᐃᓂᕐᒥᒃ ᑖᒃᑯᐊ ᓄᓇᓕᐅᔪᓂ ᑲᖏᖅᑐᒑᐱᒃ, ᐃᒃᐱᐊᕐᔪᒃ, ᖃᐅᓱᐃᑦᑐᖅ, ᐊᐅᓱᐃᑦᑐᖅ, 

                                                 
1 ᓄᓇᕗᑦ ᐊᕙᑎᓕᕆᓂᕐᒥ ᑲᑎᒪᔨᖏᓐᓄᑦ ᐱᔪᓐᓇᕐᓂᖃᕐᕕᒋᔭᖓ ᐅᖃᐅᓯᐅᑎᓪᓗᒍ ᐃᓗᐊᓂ ᓄᓇᕗᒻᒥ ᐊᖏᕈᑎᒥᑦ ᐊᑐᐃᓐᓇᖅᐳᖅ 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ.  

ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, ᑭᓐᖓᐃᑦ, ᑭᒻᒥᕈᑦ, ᐃᖃᓗᐃᑦ ᐊᒻᒪᓗ ᐸᓐᓂᖅᑑᖅ. ᑲᑎᖃᑎᒌᓐᓂᐅᓚᐅᖅᑐᑦ 

ᐋᖅᑭᒃᓱᖅᑕᐅᓚᐅᖅᑐᑦ ᐊᒻᒪ ᑲᔪᓯᑎᑕᐅᓪᓗᑎ ᐊᕙᑎᓕᕆᔨᒃᑯᓐᓂ, ᐃᓚᐅᑎᑦᑎᓪᓗᑎ ᐊᒻᒪ ᐃᑲᔪᖅᓱᖅᑕᐅᓪᓗᑎ 

ᑭᒡᒐᖅᑐᐃᔨᐅᔪᓂ ᐊᕙᑎᒥ ᖃᐅᔨᓴᐃᓂᕐᒥᒃ ᐱᓕᕆᖃᑎᒌᒃᑐᓂ: ᐃᓄᓕᕆᔨᑐᖃᒃᑯᑦ, ᓄᓇᕗᑦ ᑐᖖᒐᕕᒃᑯᑦ, 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᐊᒻᒪ ᓄᓇᕗᑦ ᒐᕙᒪᒃᑯᑦ. ᐃᓄᓕᒫᖅᑎᑦᑎᑎᓪᓗᒋᑦ, ᐊᕙᑎᓕᕆᔨᒃᑯᑦ 

ᑐᓴᖅᑎᑦᑎᓚᐅᖅᐳᑦ ᐃᓄᓕᒫᓂ ᐊᕙᑎᒥ ᖃᐅᔨᓴᐅᓂᕐᒧᑦ ᐊᑐᖅᑕᐅᓂᐊᖅᑐᒥᒃ ᐊᒻᒪᓗ ᐊᑐᖅᑕᐅᓂᐊᖅᑐᓂᒃ 

ᐊᒻᒪᓗ ᑐᓴᕈᒥᓇᑦᑎᐊᖅᑐᓂᒃ ᐱᑎᑕᐅᓪᓗᑎᑦ ᑕᒪᑐᒧᖓ ᐊᕙᑎᒥ ᖃᐅᔨᓴᐃᓂᕐᒥᒃ. ᔫᓂ 26, 2017-ᖑᑎᓪᓗᒍ 

ᐊᕙᑎᓕᕆᔨᒃᑯᑦ ᓴᖅᑭᑎᑦᑎᓚᐅᖅᐳᑦ ᓇᐃᓈᖅᓯᒪᔪᓂᒃ ᐅᓂᒃᑳᒥᒃ ᐃᓄᓕᒫᓄᐊᖅᑕᐅᔪᔅᓴᒥᒃ ᐅᖃᐅᓯᐅᔪᒥᓂᕐᓂᒃ 

ᐊᐱᖅᑯᑕᐅᔪᒥᓂᕐᓂᓪᓗ ᐃᓗᓕᖃᖅᑐᓂᒃ ᓄᓇᓕᓐᓂᒃ. 

 

ᓯᑎᐱᕆ 11, 2017−ᒥ, ᐊᕙᑎᓕᕆᔨᒃᑯᑦ ᓴᖅᑮᓚᐅᖅᑐᑦ ᑎᑎᕋᖅᑕᐅᒋᐊᕐᖓᕈᒥ ᖃᓄᖅ ᐊᖏᑎᒋᖕᒪᖔᖅ 

ᓇᓗᓇᐃᔭᐅᑎᒥ ᐃᓄᓕᒫᑦ ᐱᕕᖃᖅᑎᑕᐅᓗᑎ ᕿᒥᕐᕈᐊᕈᓐᓇᕐᓂᕐᒥᑦ ᐅᖃᐅᓯᒃᓴᒥᓄᓪᓗ. ᐅᑐᐱᕆ 18, 2017 

ᐊᒻᒪ ᓄᕕᐱᕆ 16, 2017 ᐊᑯᓐᓂᖓᓂ, ᐊᕙᑎᓕᕆᔨᒃᑯᑦ, ᐃᑲᔪᖅᑎᖃᖅᖢᑎ ᑭᒡᒐᖅᑐᐃᔨᐅᔪᓂ ᐊᕙᑎᒥ 

ᖃᐅᔨᓴᐃᓂᕐᒥᒃ ᐱᓕᕆᖃᑎᒌᒃᑐᓂ, ᐃᓄᓕᒫᖅᑎᑦᑎᖃᑦᑕᓚᐅᖅᑐᑦ ᓄᓇᓕᐅᔪᓂ ᕿᑭᖅᑕᓂ ᖁᓛᓂ 

ᓇᓗᓇᐃᔭᖅᓯᒪᔪᓂ. ᑭᒃᑯᓕᒫᓂ ᑲᑎᒪᑎᑦᑎᓚᐅᕐᑎᓪᓗᒋᑦ ᐊᒻᒪᓗ ᑎᑎᖃᑎᒍᑦ ᐅᖃᐅᓯᒃᓴᓂᒃ ᐱᑲᑕᓚᐅᖅᑎᓪᓗᒋ 

ᐱᔾᔪᑎᖃᖅᑐᓂᒃ ᑎᑎᕋᖅᑕᐅᒋᐊᕐᖓᕈᒥ ᖃᓄᖅ ᐊᖏᑎᒋᖕᒪᖔᖅ ᓇᓗᓇᐃᔭᐅᑎᒥ, ᑎᓯᐱᕆ 20, 2018 

ᓄᓇᕗᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏ (NIRB) ᓴᕿᑎᑦᑎᓚᐅᕐᑐᑦ ᓇᐃᑦᑐᒥᒃ ᐅᓂᒃᑳᓂᒃ ᓇᓗᓇᐃᕐᓯᓯᒪᔪᓂᒃ 

ᐅᖃᐅᓯᐅᓂᑯᓂᒃ ᐊᒻᒪ ᐊᐱᖁᑎᐅᓂᑯᓂᒃ ᓄᓇᓕᒃᓂᖔᖅᑐᓂᒃ, ᐊᒻᒪᓗ ᓄᑖᙳᕆᐊᖅᓯᒪᔪᖅ 

ᑎᑎᕋᖅᑕᐅᒋᐊᕐᖓᕈᒥ ᖃᓄᖅ ᐊᖏᑎᒋᖕᒪᖔᖅ ᓇᓗᓇᐃᔭᐅᑎ. ᐱᓕᕆᖃᑎᒌᒃᐸᒃᑐᑦ ᑐᙵᓱᒃᑎᑕᐅᓚᐅᕐᑐᑦ 

ᕿᒥᕐᕈᐊᖁᔭᐅᓪᓗᑎᒃ ᐋᕿᒋᐊᖅᑕᐅᓯᒪᔪᒥᒃ ᑎᑎᕋᖅᑕᐅᒋᐊᕐᖓᕈᒥ ᖃᓄᖅ ᐊᖏᑎᒋᖕᒪᖔᖅ ᓇᓗᓇᐃᔭᐅᑎ ᐊᒻᒪ 

ᑎᑎᖃᑎᒍᑦ ᐃᓱᒪᒋᔭᖏᓐᓂᒃ ᑐᓂᓯᖁᔨᓪᓗᑎᒃ ᑲᑎᒪᔨᓄᑦ ᐃᓱᒪᒋᔭᐅᓂᐊᖅᑐᓂᒃ ᕕᕝᕗᐊᕆ 5, 2018-ᒥᑦ 

ᑐᖔᓂᓪᓘᓐᓃᑦ. ᐅᖃᐅᓯᒃᓴᓂ ᐱᓕᕆᐊᖄᓂᒃᑎᓪᓗᒋᑦ, ᑐᓂᓯᕕᐅᓚᐅᕐᒥᔪᑦ ᐅᑯᓇᖓᑦ: 

 ᓄᓇᕗᒻᒥ ᒐᕙᒪᒃᑯᓐᓂ,  

 ᓄᓇᕐᔪᐊᒥᒃ ᓂᕐᔪᑎᑦ ᑮᓇᐅᔭᖏᓐᓄᑦ ᑲᓇᑕ (WWF),  

 ᒍᕇᓐᐲᔅ (ᓯᕐᓈᖅᑎᒃᑯᑦ) ᑲᓇᑕᒥ, 

 ᐲᑕ ᑯᕉᓪ, ᐊᒻᒪ 

 ᑕᐃᓂᔅ ᐱᓕᕆᕝᕕᒃᒥᑦ ᐊᕙᑎᓕᕆᓂᕐᒧᑦ ᐆᒻᒪᖁᑎᓕᕆᓂᕐᒧᓪᓗ/ᑲᓛᖡᑦ 

ᐊᑐᒃᑲᓐᓂᕈᓐᓇᖅᑐᓕᕆᔨᖏᓐᓂᒃ.  

 

ᒪᓕᒡᓗᓂ ᐃᓄᓕᒫᓄᑦ ᐅᖃᐅᓯᒃᓴᓕᐅᕐᓂᖓᓄᑦ ᐱᓕᕆᓂᐅᔪᒥ ᐋᖅᑭᒋᐊᖅᑕᐅᓯᒪᔪᒥ ᑎᑎᕋᖅᑕᐅᒋᐊᕐᖓᕈᑦ  

ᖃᓄᖅ ᐊᖏᑎᒋᖕᒪᖔᖅ ᓇᓗᓇᐅᔭᐅᑎᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᑎᓯᒪᕗᑦ ᐊᑕᔪᒥ 

ᑭᖑᓪᓕᖅᐹᒥ ᖃᓄᖅ ᐊᖏᑎᒋᖕᒪᖔᖅ ᓇᓗᓇᐅᔭᐅᑎᒥ (ᐃᓚᓕᐅᔾᔭᐅᓯᒪᔪᖅ C) ᑐᑭᓯᒋᐊᕈᑎᒃᓴᐅᔪᒥ. 

ᓇᐃᓪᓕᒋᐊᖅᓯᒪᔪᒃᑯᑦ ᓇᓗᓇᐃᔭᐅᑎᒥ ᐃᓚᓕᐅᑎᓯᒪᖕᒥᔪᑦ ᓴᖅᑭᔮᖅᑎᑦᑎᓂᕐᒥᑦ ᖃᓄᖅ ᐅᖃᐅᓯᒃᓴᕆᔭᐅᔪᑦ 

ᐋᖅᑭᒋᐊᕈᑕᐅᓯᒪᖕᒪᖔᑦ ᑎᑎᕋᖅᓯᒪᔪᒃᑯᑦ ᐅᖃᐅᓯᒃᓴᕆᔭᐅᔪᓂ ᑐᓐᓂᕆᔭᐅᔪᓂ ᑲᒪᒋᔭᐅᓚᐅᕐᒪᖔᑦ, 

ᓇᓗᓇᐃᔭᖅᓯᒪᓪᓗᓂᓗ ᓇᓂ ᐊᓯᔾᔩᓚᐅᕐᒪᖔᑦ ᐋᖅᑭᒋᐊᖅᑕᐅᓯᒪᔪᖅ ᑭᖑᓪᓕᖅᐹᒥ ᖃᓄᖅ ᐊᖏᑎᒋᖕᒪᖔᑦ 

ᓇᓗᓇᐃᔭᐅᑎᒥ, ᐅᕝᕙᓘᓐᓃᑦ ᐊᓯᔾᔩᓚᐅᖏᒻᒪᖔᑦ, ᑕᕝᕙ ᑎᑎᖅᑲᖏᑦ. ᐊᕙᑎᓕᕆᔨᒃᑯᑦ ᓱᓕᓪᓗᑎ 

ᐊᓕᐊᓇᐅᒍᓱᓪᓚᑦᑖᖅᑐᑦ ᐃᓚᐅᖃᑕᐅᔪᑦ ᐱᕕᖃᖅᑎᑦᑎᓚᐅᕐᓂᖓᓐᓂᒃ ᐊᒻᒪ ᐊᒃᓱᕈᕐᓂᕆᓚᐅᖅᑕᖏᓐᓂᒃ 

ᐋᖅᑭᒃᓱᐃᓂᕐᒥᑦ ᐅᖃᐅᓯᒃᓴᕆᔭᒥᓂ ᑐᓂᓯᓂᕐᒥᑦ.  

 

ᑐᓴᕈᑎᓕᒫᑦ ᑐᕌᖓᔪᑦ ᐊᕙᑎᓕᕆᔨᒃᑯᑦ ᐊᕙᑎᒥ ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ 

ᐃᒪᕕᖓᓂ ᖃᕆᓴᐅᔭᒃᑯᑦ ᐊᑐᐃᓐᓇᐅᑎᑕᐅᕗᑦ ᐊᕙᑎᓕᕆᔨᒃᑯᑦ ᖃᐅᔨᒋᐊᕐᕕᖓᓂ ᐅᕙᓂ www.nirb.ca ᐅᑯᐊ 

ᕿᓂᕈᑎᑦ ᐊᑐᕐᓗᒋᑦ: 

 ᐱᓕᕆᐊᖑᔪᑉ ᐊᑎᖓ: ᐊᕙᑎᒥ ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ  

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 17SN034 

 ᑐᒃᓯᕋᐅᑎᑉ ᓈᓴᐅᑖ: 125087 

http://www.nirb.ca/

ᐱᖃᑖ ᐱᓕᕆᒋᐊᕐᓂᐅᑉ 

 

ᑐᓴᕈᑎᖃᕐᓂᕐᒧᑦ ᐸᕐᓇᐃᓂᕐᒧᓪᓗ ᐱᓕᕆᖃᑕᐅᔪᓄᑦ ᑐᕌᖓᔪᓂᒃ, ᐊᕙᑎᓕᕆᔨᒃᑯᑦ ᐃᓚᓕᐅᑎᓯᒪᔪᑦ 

ᓄᑖᙳᓂᖅᓴᒥ ᓄᓇᓐᖑᐊᒥᒃ ᐱᖃᓯᐅᑎᑦᑎᓯᒪᕗᑦ ᐅᓪᓗᕆᔭᐅᓂᐊᕋᓱᒋᔭᐅᔪᓂᓪᓗ ᐊᕙᑎᓕᕆᔨᒃᑯᑦ ᐊᕙᑎᒥ 

ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ. ᑐᙵᕕᒋᓗᒋᑦ ᑐᓂᔭᐅᓚᐅᖅᑐᑦ 

ᐃᓚᐅᖃᑕᐅᔪᓂ, ᐊᕙᑎᓕᕆᔨᒃᑯᑦ ᐊᑐᐃᓐᓇᐅᑎᑦᑎᔪᑦ ᐋᖅᑭᒋᐊᖅᓯᒪᔪᒥ ᐃᓚᓕᐅᔾᔭᐅᓯᒪᔪᖅ A-ᒥᑦ, 

ᐊᑐᐃᓐᓇᐅᑎᑦᑎᔪᖅ ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᐊᑐᖅᑕᐅᓂᑰᔪᓂ ᐊᕙᑎᒥ ᖃᐅᔨᓴᐃᓂᕐᒥᒃ, ᐊᒻᒪᓗᑦᑕᐅᖅ 

ᑭᖑᓪᓕᖅᐹᒥ ᖃᓄᖅ ᐊᖏᑎᒋᖕᒪᖔᑦ ᓇᓗᓇᐃᔭᐅᑎ (ᐃᓚᓕᐅᔾᔭᐅᓯᒪᔪᖅ C). ᒪᓕᒃᑐᒥ ᓴᖅᑭᑎᑕᐅᓂᖓᓐᓂ 

ᑭᖑᓪᓕᖅᐹᒥ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᒃ ᖃᓄᖅ ᐊᖏᑎᒋᖕᒪᖔᑦ,ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑦᑎᓂᐊᖅᐳᑦ ᑎᑎᕋᕆᐊᓐᖓᐅᑦ  ᖃᓄᐃᑐᐃᓐᓇᕆᐊᖃᕐᓂᕐᒧᑦ 

ᐱᕙᓪᓕᐊᔪᓕᕆᓂᒃᑯᑦ ᓴᖅᑭᔮᒐᑦ ᓴᖅᑭᑕᐅᔪᑦ ᑭᒃᑯᑐᐃᓐᓇᕐᓂᒃ ᐅᖃᐅᓯᒃᓴᓕᕆᓕᖅᐸᑕ ᐊᐃᑉᕆᓕ 2018−ᒥ.  

 

ᐊᐱᖅᑯᑎᖃᖅᑐᖃᖅᐸᑦ ᐊᕙᑎᒥ ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ, 

ᖃᐅᔨᒃᑲᕋᔭᖅᐸᑦ ᕼᐃᑕ ᐅᕌᔅᒧᓴᓐ, ᐊᑐᐊᒐᓕᕆᔨ, (867) 983-4606 ᓯᕙᓂᕐᓗᒍ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ 

ᑎᑎᕋᕐᕕᒋᓗᒍ hrasmussen@nirb.ca.  

 

ᓱᓕᓪᓗᖓ, 

 

 

 
 

 

ᕋᐃᔭᓐ ᐱᐊᕆ 

ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂ ᐅᕗᖓ: ᐊᕙᑎᒥ ᖃᐅᔨᓴᐃᓂᕐᒥᒃ (SEA) ᑐᓂᐅᖃᑦᑕᐅᓂᖏᑕ ᑎᑎᕋᒃᑕᐅᓯᒪᓂᖏᓐᓂᖏᑦ   

  ᑖᓂᐅᓪ ᕚᓐᕕᓕᐊᑦ, ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ 

  ᐱᓕᑉ ᐱᑦᕈᕕᒃ, ᓄᓇᖃᖅᑳᒃᓯᒪᔪᑦ ᐱᓕᕆᕕᖓᓂ ᐅᑭᐅᖅᑕᖅᑐᒥᓗ ᐱᕙᓪᓕᐊᑎᑦᑎᓂᕐᒥ 

  ᔪᐊᒐᓐ ᐊᐃᑕᐅᒃ, ᓄᓇᕗᑦ ᑐᙵᕕᒃᑯᑦ ᑎᒥᖁᑖᓂ 

  ᕈᓵᓐ ᑐᕋᓯᐅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 

  ᓯᑏᕙᓐ ᒫᓐᔅᑏᓪ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ  

  ᐊᓐᓃ ᑲᐃᕐ-ᐸᕆᓐᑦ, ᓄᓇᕗᑦ ᒐᕙᒪᒃᑯᓂᑦ 

 

ᐅᐃᒍᓯᒪᔪᑦ:  ᐃᓚᓕᐅᔾᔭᐅᓯᒪᔪᖅ A: ᐋᖅᑭᒃᓱᖅᓯᒪᓂᖓᑕ ᑐᓴᐅᒪᓇᕈᑎᒃᓴᖏᑦ ᐊᕙᑎᒥ ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ 

ᐊᑯᓐᓂᖓᑕ ᐃᒪᕕᖓᓂ 

  ᐃᓚᓕᐅᔾᔭᐅᓯᒪᔪᖅ B: ᓄᓇᙳᐊᑦ 

  ᐃᓚᓕᐅᔾᔭᐅᓯᒪᔪᖅ C: ᑭᖑᓪᓕᖅᐹᖅ ᖃᓄᖅ ᐊᖏᑎᒋᖕᒪᖔᑦ ᐊᕙᑎᒥ ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ 

ᐊᑯᓐᓂᖓᑕ ᐃᒪᕕᖓᓂ 

  

ᐱᔭᐅᑎᑕᐅᖃᓯᐅᑎᔪᖅ: ᐱᓕᕆᕙᓪᓕᐊᓂᕐᒧᑦ ᓄᓇᙳᐊᖅ ᐆᒧᖓ ᑲᑎᒪᔩᑦ ᐊᕙᑎᒥ ᖃᐅᔨᓴᐃᓂᕐᒥᒃ (SEA) ᓴᓐᓂᕈᑎᐅᑉ ᐃᒪᖓᓂᒃ ᐊᒻᒪ 

ᕿᑭᖅᑖᓘ ᐃᑭᖓᓂᒃ  

ᐊᕙᑎᒥ ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ ᑎᑎᕋᖅᑕᐅᒋᐊᕐᖓᕈᑦ ᖃᓄᖅ 

ᐊᖏᑎᒋᖕᒪᖔᑦ ᐅᖃᐅᓯᒃᓴᕆᔭᐅᔪᑦ ᓇᓗᓇᐃᔭᖅᓯᒪᔪᑦ 

ᐃᓚᓕᐅᔾᔭᐅᓯᒪᔪᖅ A: ᐋᖅᑭᒃᓱᖅᓯᒪᓂᖓᑕ ᑐᓴᐅᒪᓇᕈᑎᒃᓴᖏᑦ  

 

ᖃᐅᔨᓴᐃᓂᐅᑉ ᐱᔾᔪᑎᖓ 

 

ᐊᕙᑎᒥ ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ (SEA) ᑐᕌᖓᕗᖅ 

ᑐᑭᓯᐅᒪᓂᖃᑦᑎᐊᓂᖅᓴᐅᖁᓪᓗᒍ ᐅᖅᓱᐊᓗᒃᓯᐅᕈᑕᐅᑐᐃᓐᓇᕆᐊᓕᓐᓂᒃ ᐳᓪᓚᒃᓴᖅᓯᐅᕈᑕᐅᑐᐃᓐᓇᕆᐊᓕᓐᓂᓪᓗ 

ᐱᓕᕆᐊᕆᔭᐅᔪᒪᑐᐃᓐᓇᕆᐊᓕᓐᓂᒃ2 ᑲᓇᑕᐅᑉ ᐃᒪᖁᑎᖏᓐᓂ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ 

ᐃᒪᕕᖓᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ (NSA) ᓯᓚᑖᓃᑦᑐᓂ, 

ᐊᒃᑐᐃᓂᐅᕐᔪᐊᔪᓐᓇᖅᑐᓪᓗ ᐱᖃᓯᐅᑎᓯᒪᓗᑎᑦ, ᐃᑲᔫᑎᒋᔪᓐᓇᖅᑕᖏᑦ ᐊᒻᒪ ᐊᐅᓚᑦᑎᓂᕐᒧᑦ 

ᐅᐸᓗᖓᐃᔭᐅᑎᒋᒐᔭᖅᑕᖏᓐᓂᒃ. ᐊᕙᑎᒥ ᖃᐅᔨᓴᐃᓂᕐᒥᒃ ᐱᖃᓯᐅᑎᓂᐊᖅᐳᖅ ᑭᓪᓕᓯᓂᐊᕐᓂᒃᑯᑦ ᑐᓴᕈᑎᓂᑦ, 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᖏᓐᓂᒃ3 ᐊᓯᖏᓪᓗ ᖃᐅᔨᒪᓂᑐᖃᐅᔪᓂᒃ ᐊᒻᒪ 

ᐃᓄᓕᒫᑎᒍᑦ ᓂᓪᓕᕈᑕᐅᔪᓂᑦ. ᐃᓚᐅᖃᑕᐅᓪᓚᓂᐊᖅᑐᖅ ᐊᕙᑎᒥ ᖃᐅᔨᓴᐃᓂᕐᒥᒃ ᐃᓄᐃᑦ ᐃᓱᒫᓗᒋᔭᖏᑦ 

ᐊᑐᖃᑦᑕᖅᓯᒪᑐᖃᖏᓐᓂᓪᓗ ᐃᒪᕕᒻᒥ ᐱᓕᕆᕕᐅᔪᒪᔪᓂ. ᐊᕙᑎᓕᕆᔨᒃᑯᑦ ᓴᖅᑮᔪᔅᓴᐅᑕᐅᕗᑦ 

ᑭᖑᓪᓕᖅᐹᖅᓯᐅᒻᒥᒃ ᐅᓂᒃᑳᒥᒃ ᐊᕙᑎᒥ ᖃᐅᔨᓴᐃᓂᕐᒥᒃ ᐃᓱᓕᒃᓯᒪᓕᖅᐸ ᑐᓴᕈᖃᕐᓗᓂ ᑲᑎᑕᐅᓚᐅᖅᑐᓂᑦ 

ᖃᐅᔨᓴᐃᓂᕐᒥ ᐊᒻᒪ ᐊᑐᓕᒐᒃᓴᖃᕐᓂ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᐅᑭᐅᖅᑕᖅᑐᓕᕆᓂᕐᒧᓪᓗ ᒥᓂᔅᑕᖓᓄᑦ 

ᐃᓱᒪᒃᓴᖅᓯᐅᕈᑎᒋᓂᐊᕐᓗᒋᑦ. ᑭᖑᓪᓕᖅᐹᖅᓯᐅᑦ ᐅᓂᒃᑳᖅ ᐊᕙᑎᒥ ᖃᐅᔨᓴᐃᓂᕐᒥᒃ ᖃᐅᔨᔾᔪᑕᐅᓂᐊᖅᐳᑦ 

ᑕᓪᓕᒪᓂᒃ (5) ᐊᕐᖄᒍᓄᑦ ᕿᒥᕐᕈᓂᖏᓐᓂᒃ ᒐᕙᒪᑐᖃᒃᑯᑦ ᐋᖅᑮᓯᒪᓂᖏᓐᓄᑦ ᑲᓇᑕᐅᑉ ᐃᒪᖁᑎᖏᑦ 

ᐅᑭᐅᖅᑕᖅᑐᒥ ᐊᑦᑐᖅᑕᐅᓐᖏᑎᑕᐅᓂᖏ ᓯᕗᓂᔅᓴᒥ ᐅᖅᓱᐊᓗᓐᓂᐊᓂᕐᒧᑦ ᐳᓚᒃᓴᓕᐊᕐᓂᕐᒧᑦ 

ᓚᐃᓴᖃᖅᑎᑦᑎᓂᕐᒧᑦ. ᐋᖅᑮᓯᒪᓂᖏᓐᓄᑦ ᑲᓇᑕᐅᑉ ᐃᒪᖁᑎᖏᑦ ᐅᑭᐅᖅᑕᖅᑐᒥ ᐊᒃᑐᖅᑕᐅᙱᑎᑕᐅᓂᖏᑦ 

ᓯᕗᓂᒃᓴᒥ ᐅᖅᓱᐊᓗᖕᓂᐊᓂᕐᒧᑦ ᐳᓪᓚᒃᓴᓕᐊᕐᓂᕐᒧᑦ ᓚᐃᓴᖃᖅᑎᑦᑎᓂᕐᒧᑦ ᐱᓕᕆᐊᖑᔭᐅᓚᐅᖅᐳᖅ ᑲᑐᔾᔭᐅᔪᒥ 

ᐅᖃᐅᓯᓕᐊᖑᔪᒥ ᐊᖓᔪᖅᑳᖑᔪᒧᑦ ᔫᓇᐃᑎᑦ ᔅᑕᐃᑦᔅᓄᑦ ᐊᒻᒪᓗ ᑲᓇᑕᒥ ᑲᑎᒪᔨᕐᔪᐊᓄᑦ ᐊᖓᔪᖅᑳᖓᓐᓄᑦ 

ᑎᓯᐱᕆ, 2016−ᒥ.4  

 

ᐊᕙᑎᒥ ᖃᐅᔨᓴᐃᓃᑦ ᐊᑐᖅᑕᐅᔪᓐᓇᖅᐳᑦ ᐸᕐᓇᐅᑎᓕᐅᑦᑎᐊᓂᕐᒥᒃ ᐋᖅᑮᓂᕐᒥᓪᓗ ᖃᓄᐃᑐᐃᓐᓇᕆᐊᓖᑦ 

ᐊᕙᑎᒧᓪᓗ ᐊᑦᑐᐃᔾᔪᑕᐅᑐᐃᓐᓇᕆᐊᓕᓐᓄᑦ ᐊᑐᐊᒐᑎᒍᑦ, ᐸᕐᓇᐅᑎᑎᒍᑦ ᐱᓕᕆᔾᔪᑎᑎᒍᓪᓘᓐᓃᑦ 

ᓇᓗᓇᐃᖅᑕᐅᓯᒪᔪᒥ ᓄᓇᒥ ᐃᒪᕐᒥᓘᓐᓃᑦ ᐅᕝᕙᓘᓐᓃᑦ ᐱᓕᕆᕕᓪᓗᐊᑕᐅᔪᒥ. ᐊᕙᑎᒥᒃ ᖃᐅᔨᓴᐃᓃᑦ 

ᐃᓗᐊᑦᑎᐊᖅᐳᑦ ᖁᕝᕙᓯᐸᓗᒃᑐᒥᒃ ᐊᑕᖏᐅᒪᔪᒥᓪᓗ ᖃᐅᔨᓴᐃᕙᓐᓂᕐᒥᒃ ᐊᔾᔨᐅᖏᑦᑐᓂᒃ, ᑲᑎᑉᐸᓪᓕᐊᔪᓂᒃ 

ᐊᑦᑐᐃᓂᐅᔪᓂᑦ ᐊᒻᒪ ᐊᑐᐊᒐᒧᐊᖓᔪᓂᒃ ᐅᖅᓱᐊᓗᒃᓯᐅᕐᓂᕐᒧᑦ ᐳᓚᒃᓯᐅᕐᓂᕐᒧᓪᓗ ᐱᓕᕆᐊᖑᑐᐃᓐᓇᕆᐊᓕᓐᓂᒃ 

ᑕᒪᒃᑯᐊ ᑐᒃᓯᕋᐅᑎᓕᐅᖅᑕᐅᓚᐅᖅᑎᓐᓇᒋᑦ ᖃᐅᔨᓵᖑᓚᐅᖅᑎᓐᓇᒋᓪᓘᓐᓃᑦ. ᑕᐃᒃᑯᐊᓕ ᐊᓯᖏᑦ 

ᑐᕌᒐᖃᓪᓗᐊᑕᖅᑐᑦ−ᐱᓕᕆᐊᓄᑦ ᖃᐅᔨᓴᕐᓂᐅᔪᑦ ᑲᒪᒋᔭᐅᕙᒃᑐᑦ ᐊᕙᑎᓕᕆᔨᒃᑯᓐᓄᑦ, ᐊᕙᑎᒥ ᖃᐅᔨᓴᐃᓂᕐᒥᒃ 

ᑐᕌᒐᖃᔾᔮᙱᓚᖅ ᑐᒃᓯᖃᖅᑕᐅᓯᒪᔪᑐᑦ ᐱᓕᕆᐊᒥ. ᐃᒫᖔᖅ ᐊᕙᑎᒥ ᖃᐅᔨᓴᐃᓂᕐᒥᒃ 

ᓇᓗᓇᐃᖅᓯᒍᑕᐅᓄᐊᖅᐳᖅ ᖃᓄᐃᑦᑐᓂᒃ ᐅᖅᓱᐊᓗᒻᒥᒃ ᐳᓪᓚᒃᓴᒥᓪᓘᓐᓃᑦ ᑐᒃᓯᕋᐅᑕᐅᑐᐃᓐᓇᕆᐊᓕᓐᓂᒃ 

ᑲᓇᑕᐅᑉ ᐃᒪᖁᑎᖏᓐᓂ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ ᓄᓇᕗᒻᒥ ᓄᓇᑖᕈᑎᐅᑉ 

ᓯᓚᑖᓃᑦᑐᓂᑦ, ᑐᓴᒐᒃᓴᐅᔭᕇᖅᑐᑦ ᕿᒥᕐᕈᔭᐅᓗᑎᑦ ᐱᕐᔪᐊᓪᓗ ᕿᒥᕐᕈᔭᐅᓗᑎᑦ, ᐊᑦᑐᐃᓂᐅᑐᐃᓐᓇᕆᐊᓖᑦ 

ᐃᑲᔫᑎᐅᑐᐃᓐᓇᕆᐊᓖᓪᓗ ᐊᒻᒪ ᐊᐅᓚᑦᑎᓂᕐᒧᑦ ᐋᖅᑭᔅᓯᒪᔪᓂᒃ ᐊᑐᖅᑕᐅᒐᔭᖅᑑᔮᖅᑐᓂᑦ ᐱᓕᕆᐊᓂ.  

 

                                                 
2 ᐊᕙᑎᒥ ᖃᐅᔨᓴᐃᓂᕐᒥᒃ ᑐᑭᑖᕈᑎᖓ “ᐅᖅᓱᐊᓗᔅᓴᒥᒃ ᐳᓚᔅᓴᒥᓪᓗ ᐱᕙᓪᓕᐊᔭᐃᓂᖅ” ᒪᑯᓂᖓ ᐅᖅᓱᐊᓗᔅᓴᐃᑦ ᐳᓚᔅᓴᐃᓪᓗ ᖃᐅᔨᔭᐅᓂᖏᓐᓂᒃ 

ᐲᔭᖅᑕᐅᓂᖏᓂᓪᓗ ᐱᖃᓯᐅᓪᓗᑎᑦ ᕿᓂᖅᑕᐅᓂᖏᑦ, ᒥᓪᓗᐊᑕᐅᓂᖏᑦ ᐊᑐᕈᓐᓃᖅᑎᑕᐅᓕᕐᓂᖏᓪᓗ ᐃᓱᐊᓂ. 
3 ᐃᓄᐃᑦ ᖃᐅᔨᒪᖓᑐᖓᖏᑦ ᑐᕌᖓᕗᕐᓕ ᐱᒻᒪᕆᐅᒋᔭᐅᔪᑐᖃᕐᓂ, ᐅᑉᐱᕆᔭᐅᔪᓂ ᐊᒻᒪ ᑐᙵᕕᒋᔭᐅᔪᓂ ᑖᒃᑯᐊᓕ ᐃᓄᐃᑦ ᖃᐅᔨᒪᔭᖏᑦ 

ᐊᕙᓗᖃᓯᐅᑎᕗᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (ᑕᐃᒪᐃᑦᑐᐊᓗᐃᓪᓗ) ᐊᒻᒪᓗ ᐃᓄᑦ ᐅᑉᐱᕆᔭᖏᓐᓂᒃ ᐃᓄᐃᑦ ᐱᕐᔪᐊᕆᔭᖏᓐᓂᒃ ᐊᒻᒪᓗ ᐃᓄᐃᑦ 

ᖃᐅᔨᒪᔭᖓᑦ (ᒫᓐᓇᕐᓂᓴᐃᑦ ᖃᐅᔨᒪᓂᑐᖃᐃᓪᓗ).  
4 ᔫᓇᐃᑎᑦ ᔅᑕᐃᑦᔅ−ᑲᓇᑕᒥ ᑲᑐᔾᔭᐅᓪᓗᓂ ᐅᑭᐅᖅᑕᖅᑐᒥ ᓯᕗᓕᐅᖅᑎᐅᔪᓄᑦ ᐅᖃᐅᓯᒃᓴᓕᐊᖓ. ᑎᓯᐱᕆ 20, 2016. ᐱᔭᐅᔪᖅ ᐅᕙᙵᑦ 

https://pm.gc.ca/eng/news/2016/12/20/united-states-canada-joint-arctic-leaders-statement  

https://pm.gc.ca/eng/news/2016/12/20/united-states-canada-joint-arctic-leaders-statement

ᒪᒃᐱᖅᑐᒐᖅ 5 ᐅᑯᓇᖓᑦ 28 

 

ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐃᓚᖃᕐᓂᐊᖅᐳᖅ ᓇᐃᒡᓕᒋᐊᖅᓯᒪᔪᒥ ᖃᓄᖅ ᐃᓚᖏᓐᓂ 

ᐊᑑᑎᖃᖅᑐᓂ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᑐᙵᕖᑦ ᐊᑐᖅᑕᐅᔭᕆᐊᓕᖕᓂᑦ 

ᐃᓚᓕᐅᔾᔭᐅᓂᖏᓐᓂ ᖃᐅᔨᓴᐃᓂᐅᔪᒧᑦ. 

ᐊᕙᑎᒥ ᖃᐅᔨᓴᐃᓂᕐᒥᒃ ᐊᒡᒍᑐᖅᓯᒪᓂᖏᑦ 

 

ᐊᕙᑎᒥ ᖃᐅᔨᓴᐃᓂᕐᒥᒃ ᐅᑯᓂᖓ ᐱᖓᓲᓕᖓᓂᖃᕐᓂᐊᖅᐳᖅ (3):  

 

ᐱᒻᒪᕇᑦ ᕿᒥᕐᕈᔭᐅᔪᐃᑦ: ᐊᕙᑎᒥ ᖃᐅᔨᓴᐃᓂᕐᒥᒃ ᐃᓗᐊᓂ ᓇᓗᓇᐃᔭᕈᑎᑕᖃᕐᓂᐊᖅᐳᖅ 

ᐃᓱᒪᒋᔭᐅᔭᕆᐊᓕᓐᓂᑦ ᖃᐅᔨᓴᐃᓂᕐᒥ, ᐱᖃᓯᐅᑎᓗᒋᑦ ᐅᖅᓱᐊᓗᒻᒥᒃ ᐳᓚᒃᓴᒥᓪᓗ 

ᐱᓕᕆᐊᖑᑐᐃᓐᓇᕆᐊᓕᓐᓂᑦ; ᐃᒪᑎᒍᑦ ᐆᒧᔪᑎᒍᑦ ᐱᕈᖅᑐᑎᒍᓪᓗ ᐱᔪᓂᒃ ᐊᒻᒪ ᐃᓅᖃᑎᒌᑎᒍᑦ-

ᑮᓇᐅᔭᓕᐅᕐᓂᑎᒍᓪᓗ ᐊᑐᖅᑐᓂᑦ; ᐊᒻᒪᓗ ᐊᐱᖅᑯᑏᑦ ᐃᓱᒫᓘᑕᐅᔪᓪᓗ ᐃᓱᒪᒋᔭᐅᔭᕆᐊᓖᑦ ᐊᕙᑎᒥ 

ᖃᐅᔨᓴᐃᓂᕐᒥᒃ.  

ᕿᒥᕐᕈᔭᐅᓂᖏᑦ ᐱᕙᓪᓕᐊᕈᑕᐅᙳᐊᕋᔭᖅᑐᓂ ᖃᓄᐃᓕᖓᕈᓘᔭᕋᔭᓐᖑᐊᖅᑐᓂ: ᐊᔾᔨᒌᓐᖏᑦᑐᑦ 

ᐅᖅᓱᐊᓗᒻᒥᒃ ᐳᓪᓚᒃᓴᓂᓪᓗ ᐱᕙᓪᓕᐊᔭᖅᑕᐅᑐᐃᓐᓇᕆᐊᓖᑦ (ᐃᓚᒋᓗᓂᒡᔪᒃ “ᐅᖅᓱᐊᓗᒻᒥᒃ ᐊᒻᒪ 

ᐳᓪᓚᒃᓴᓂᒃ ᐱᕙᓪᓕᐊᕝᕕᐅᔭᕆᐊᖃᙱᓐᓂᕐᒥᑦ” ᖃᓄᐃᓕᖓᒐᔭᕐᒪᖔᖅ) ᓇᓗᓇᐃᖅᑕᐅᒐᔭᖅᐳᑦ 

ᑲᑎᖃᓯᐅᑎᓗᒋᑦ ᐊᑐᖅᑕᐅᔭᕇᖅᑐᑦ ᐸᕐᓇᑕᐅᕙᓪᓕᐊᔪᓪᓘᓐᓃᑦ ᐱᓕᕆᐊᑦ (ᓲᕐᓗ ᐱᕙᓪᓕᐊᔭᕈᑎᑦ, 

ᐃᖃᓗᒐᓱᓐᓃᑦ, ᐆᒪᔪᕐᓂᖅ ᐱᓗᐊᖅᑕᐃᓕᒍᑏᑦ, ᐃᓕᖅᑯᓯᑐᖃᕆᔭᐅᔪᐃᓪᓗ ᐊᓯᖏᓪᓗ) ᐊᒻᒪ 

ᑐᑭᑖᕈᑕᐅᓗᑎᑦ ᐆᒪᔪᖃᕐᓂᑎᒍᑦ ᐱᕈᖅᑐᖃᕐᓂᑎᒍᑦ, ᐃᓅᓯᓕᕆᓂᒃᑯᑦ-ᑮᓇᐅᔭᓕᐅᕐᓂᒃᑯᑦ ᐱᔪᓂᑦ ᐊᒻᒪᓗ 

ᒪᓕᒐᓕᐅᖑᓯᒪᔪᓂ ᐊᕙᑎᑎᒍᑦ ᖃᐅᔨᓴᐃᕕᐅᔪᒥ. ᐊᑦᑐᐃᓂᐅᑐᐃᓐᓇᕆᐊᓖᑦ ᐊᒻᒪ 

ᐃᑲᔫᑕᐅᑐᐃᓐᓇᕆᐊᓖᑦ ᐱᕙᓪᓕᐊᕝᕕᐅᑐᐃᓐᓇᕆᐊᓕᖕᒥᒃ ᖃᓄᐃᓕᖓᒐᔭᕐᒪᖓᖅ ᓇᓗᓇᐃᖅᑕᐅᓯᒪᔪᑦ 

ᑲᑎᒪᔨᓄᑦ ᐃᓚᓕᐅᔾᔭᐅᓂᕐᒧᑦ ᐊᕙᑎᒥ ᖃᐅᔨᓴᐃᓂᕐᒥᒃ ᐃᓱᒪᒋᔭᐅᖃᓯᐅᔾᔭᐅᓂᐊᖅᑐᖅ ᑲᑎᒪᔨᓄᑦ. 

ᐋᖅᑭᒃᓱᐃᓗᑎ ᑭᖑᓪᓕᖅᐹᖅᓯᐅᑎᒥᒃ ᐊᕙᑎᒥ ᖃᐅᔨᓴᐃᓂᕐᒥᒃ ᐅᓂᒃᑳᓕᐊᒥᒃ: ᑭᖑᓪᓕᖅᐹᒃᑯᑦ ᐊᕙᑎᒥ 

ᖃᐅᔨᓴᐃᓂᕐᒥᒃ, ᐊᕙᑎᓕᕆᔨᒃᑯᑦ ᑭᖑᓪᓕᖅᐹᒃᑯᑦ ᐃᓄᖕᓂᒃ ᑲᑎᒪᑎᑦᑎᔪᒫᖅᑐᑦ, ᑭᒡᒐᖅᑐᐃᔩᑦ ᖁᓕᓂᒃ 

ᓂᕈᐊᖅᑕᐅᓯᒪᔪᓂᒃ ᕿᑭᖅᑖᓗᖕᒥ ᓄᓇᓕᖕᒥᐅᑦ ᑲᑎᒪᔭᖅᑐᖃᑕᐅᔪᓐᓇᕐᓂᐊᖅᖢᑎᒃ 

ᑐᓴᖅᑎᑦᑎᔪᓐᓇᕐᓗᑎᒃ ᐃᓱᒪᒋᔭᕐᒥᓂᒃ ᐃᓱᒫᓘᑎᒥᓂᒡᓗ ᑲᑎᒪᔨᓄᑦ. ᑲᑎᒪᔩᑦ ᐸᕐᓇᐃᓕᕋᔭᖅᑐᑦ 

ᓴᖅᑭᑎᑦᑎᓗᑎᒡᓗ ᑭᖑᓪᓕᖅᐹᒥ ᐊᕙᑎᒥ ᖃᐅᔨᓴᐃᓂᕐᒥᒃ ᐅᓂᑉᑳᓕᐊᕐᒥ ᓄᓇᖃᖅᑳᖅᓯᒪᔪᓕᕆᓂᕐᒧᑦ 

ᐅᑭᐅᖅᑕᖅᑐᓕᕆᓂᕐᒧᓪᓗ ᒥᓂᔅᑕᖓᓄᑦ. ᑭᖑᓪᓕᖅᐹᖅ ᐊᕙᑎᒥ ᖃᐅᔨᓴᐃᓂᕐᒥᒃ ᐅᓂᑉᑳᓕᐊᖅ 

ᐊᑐᐃᓐᓇᐅᓂᐊᖅᑐᖅ ᐃᓄᖕᓄᑦ ᑐᑭᓯᒋᐊᕈᑕᐅᔪᓐᓇᕐᓗᓂ. 

ᐃᓱᒪᒋᔭᐅᓂᖅᓴᐅᓂᐊᖅᑐᑦ 

 

ᖁᓛᓂ ᓇᓗᓇᐃᔭᖅᓯᒪᔪᑐᑦ, ᐊᕙᑎᒥ ᖃᐅᔨᓴᐃᓂᕐᒥᒃ ᐃᓱᒪᒃᓴᖅᓯᐅᖃᓯᐅᔾᔨᓂᐊᖅᑐᑦ ᐊᔾᔨᒌᙱᑦᑐᓂ 

ᐅᖅᓱᐊᓗᒃᓯᐅᕈᑕᐅᑐᐃᓐᓇᕆᐊᓕᓐᓂᒃ ᐳᓪᓚᒃᓴᖅᓯᐅᕈᑕᐅᑐᐃᓐᓇᕆᐊᓕᓐᓂᓪᓗ 

ᐱᓕᕆᐊᕆᔭᐅᔪᒪᑐᐃᓐᓇᕆᐊᓕᓐᓂᒃ ᑲᓇᑕᐅᑉ ᐃᒪᖁᑎᖏᓐᓂ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ 

ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ (NSA) ᓯᓚᑖᓂ, ᐊᑦᑕᕐᓇᕈᕐᓂᖏᓪᓗ ᐱᖃᓯᐅᑎᓯᒪᓗᑎᑦ, 

ᐃᑲᔫᑎᒋᔪᓐᓇᖅᑕᖏᑦ ᐊᒻᒪ ᐊᐅᓚᑦᑎᓂᕐᒧᑦ ᐅᐸᓗᖓᐃᔭᐅᑎᒋᒐᔭᖅᑕᖏᓐᓂᒃ. ᐃᓂᒋᔭᖅ 

ᐃᓱᒪᒋᔭᐅᓂᖅᓴᐅᓂᐊᖅᑐᑦ ᐋᖅᑭᒃᓱᖅᑕᐅᓯᒪᔪᑦ ᐊᕙᑎᒥ ᖃᐅᔨᓴᐃᓂᕐᒥᒃ ᑕᑯᒃᓴᐅᕗᖅ ᐊᔾᔨᙳᐊᖅ 1-ᒥ: ᐊᕙᑎᒥ 

ᖃᐅᔨᓴᐃᓂᕐᒥᒃ ᑐᕌᖓᕕᐅᓂᐊᖅᑐᖅ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ (ᑕᑯᓗᒍ 

ᐃᓚᓕᐅᔾᔭᐅᓯᒪᔪᖅ B). ᐊᖏᓂᖅᓴᖅ ᐃᓂᐅᔪᖅ ᐃᓱᒪᒋᔭᐅᓂᖅᓴᐅᓂᐊᖅᑐᖅ ᐊᑐᖅᑕᐅᓕᒑᔪᖅ 

ᐋᖅᑭᒃᓱᐃᓕᖅᐸᑕ ᓇᓗᓇᐃᔭᐅᑎᓂ ᓴᖅᑭᔮᖅᑐᒥ ᐊᕙᑎᒥ, ᖃᐅᔨᓴᕐᓗᑎ ᖃᐅᔨᒪᔭᐅᔪᓂ ᐊᑐᐃᓐᓇᐅᔪᓂ, ᐊᒻᒪ 

ᖃᐅᔨᓴᑦᑎᐊᕐᓗᑎ ᐊᒃᑐᐃᓂᐅᑐᐃᓐᓇᕆᐊᓕᖕᓂᒃ ᐱᕙᓪᓕᐊᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᓂ.  

ᖃᐅᔨᓴᕐᓂᕐᒥᑦ ᐱᕙᓪᓕᐊᕕᐅᑐᐃᓐᓇᕆᐊᓕᖏᓐᓂᒃ ᑕᑯᓐᓇᙳᐊᕐᓂᐅᔪᒥ ᐃᓚᖃᕋᔭᖅᑐᖅ ᐅᖅᑯᓱᐊᓗᖕᒥᑦ ᐊᒻᒪ 

ᐳᓪᓚᒃᓴᓂ ᕿᓂᑐᐃᓐᓇᕆᐊᖃᕐᓂᖏᓐᓂᒃ ᐊᒻᒪ ᐱᕙᓪᓕᐊᑎᑦᑎᑐᐃᓐᓇᕆᐊᓕᖏᓐᓂᒃ ᐃᓂᐅᔪᒥ ᑕᑯᒃᓴᐅᔪᒥ 

ᐊᔾᔨᙳᐊᖅ 2-ᒥ: ᐊᕙᑎᒥ ᖃᐅᔨᓴᐃᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᑕᑯᓐᓇᙳᐊᕐᓂᐅᔪᒥ (ᑕᑯᓗᒍ 

ᐃᓚᓕᐅᔾᔭᐅᓯᒪᔪᖅ B). ᐱᕙᓪᓕᐊᕕᐅᑐᐃᓐᓇᕆᐊᓕᖏᓐᓂᒃ ᑕᑯᓐᓇᙳᐊᕐᓂᐅᔪᒥ ᐃᓚᐅᖃᑕᐅᑎᑦᑎᔾᔮᙱᑦᑐᖅ 

ᓯᒡᔭᒃᑯᑦ ᐱᖁᑎᕐᔪᐊᖅᑖᖅᑎᑦᑎᓇᔭᕐᓂᕐᒧᑦ ᐊᒻᒪᓗ ᐱᓕᕆᓇᔭᕐᓂᕐᒧᑦ ᐊᒻᒪᓗ ᐊᑐᖅᑕᐅᓇᔭᖅᑐᓄᑦ ᐃᑲᔪᖅᑑᑎᒃᑯᑦ 

ᐃᒪᕐᒥᒃ ᐅᖅᓱᐊᓗᒃᓯᐅᕋᔭᕐᓂᕐᒧᑦ ᐳᓪᓚᒃᓴᖅᓯᐅᕋᔭᕐᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᐃᓗᓕᕆᔭᖏᓪᓗ.  

ᐃᒪᓐᓈᖅᑐᕈᑏᑦ ᒪᓕᒐᑦ ᐊᒻᒪᓗ ᐊᐅᓚᑦᑎᔨᐅᔪᑦ 

 

ᐊᕙᑎᒥ ᖃᐅᔨᓴᐃᓂᕐᒥᒃ ᓇᓗᓇᐃᖅᓯᓯᒪᓂᐊᖅᑐᖅ ᒫᓐᓇᐅᔪᖅ ᒪᓕᒐᕆᔭᐅᔪᒥᒃ ᐊᒻᒪᓗ ᐊᑐᒐᖃᕐᓂᕐᒧᑦ 

ᐊᑭᓕᐅᑎᑦ ᐅᖅᓱᐊᓗᓕᕆᓂᒃᑯᑦ ᐳᓪᓚᒃᓴᓂᒡᓗ ᐱᕙᓪᓕᐊᑎᑦᑎᓂᕐᒧᑦ ᑲᓇᑕᒥ ᐃᒪᖁᑎᒋᔭᐅᔪᓂᒃ5 ᕿᑭᖅᑖᓘᑉ 

ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ, ᓇᓗᓇᐃᔭᐃᓯᒪᑉᓗᑎᒃ ᒫᓐᓇᐅᔪᖅ ᒪᓕᒐᕆᔭᐅᔪᓂᒃ ᐊᒻᒪᓗ 

ᒪᓕᒐᓕᐊᖑᔪᒪᔪᓂᒃ, ᒪᓕᒐᑦ, ᓴᐳᓐᓂᐊᖅᑕᐅᔪᑦ, ᐊᓯᖏᓪᓗ, ᐊᑑᑎᖃᕈᓐᓇᖅᑐᓂ ᐅᕝᕙᓘᓐᓃᑦ 

ᑐᕌᖓᖃᓯᐅᑎᑐᐃᓐᓇᕆᐊᓖᑦ. 

 

ᑕᒪᕐᒥᒃ ᐃᒪᖃᕐᕖᑦ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᐊᒻᒪᓗ ᐊᑭᐊᓃᑦᑐᑦ 

ᒪᓕᒡᕕᐅᔭᕆᐊᖃᖃᑦᑕᖅᑐᑦ ᒐᕙᒪᑐᖃᒃᑯᑦ ᓄᓇᖁᑎᒋᔭᖏᑦᑎᒍᑦ ᐱᔾᔪᑎᒋᑉᓗᒋᑦ ᐅᖅᓱᐊᓗᒃᑯᑦ ᐳᓪᓚᒃᓴᐃᓪᓗ 

ᐱᕙᓪᓕᐊᑎᑦᑎᔾᔪᑏᑦ. ᓯᕗᓂᒃᓴᒥ ᐅᖅᓱᐊᓗᖕᒧᑦ ᐳᓪᓚᒃᓴᓄᒡᓗ ᐱᕙᓪᓕᐊᕈᑕᐅᑐᐃᓐᓇᕆᐊᓖᑦ ᑲᓇᑕᒥ 

ᐃᒪᖁᑎᒋᔭᐅᔪᓂᒃ ᐃᒪᖓᓂᒃ ᐊᒻᒪᓗ ᕿᑭᖅᑖᓘᐃᑉ ᐃᑭᖓᓂ ᐃᒪᕐᓃᓐᓇᔭᖅᑐᑦ ᒫᓐᓇᐅᔪᖅ ᒐᕙᒪᑐᖃᒃᑯᑦ 

ᐊᐅᓚᑕᖏᑦᑎᒍᑦ ᐊᒻᒪᓗ ᒪᓕᒋᐊᖃᕋᔭᖅᑐᑦ ᑲᓇᑕᒥ ᐅᖅᓱᐊᓗᓕᕆᓂᒃᑯᑦ ᐱᖁᔭᖓᓂᒃ (CPRA) ᐊᒻᒪᓗ ᑲᓇᑕᒥ 

ᐅᖅᓱᐊᓗᓕᕆᓂᒃᑯᑦ ᐳᓪᓚᒃᓴᓂᒡᓗ ᐊᐅᓚᑦᑎᓂᒃᑯᑦ ᐱᖁᔭᕆᔭᐅᔪᒃᑯᑦ (COGOA). ᒐᕙᒪᑐᖃᒃᑯᑦ 

ᐅᖅᓱᐊᓗᓕᕆᓂᒃᑯᑦ ᐱᖁᔭᖓᒍᑦ ᐊᖏᖅᑎᖃᖅᑐᑦ ᑐᓂᓯᖃᑦᑕᕐᓂᐊᕐᓂᕐᒧᑦ ᐅᖅᓱᐊᓗᒃᓯᐅᕐᓂᕐᒧᑦ ᓚᐃᓴᓐᓯᓂᒃ, 

ᐱᒻᒪᕆᐊᓗᖕᓂᒃ ᓇᓂᓯᓗᓂ ᓚᐃᓴᓐᓯᓂᒃ, ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᓚᐃᓴᓐᓯᑖᕈᑎᓂᒃ. ᐃᒪᕆᔭᐅᔪᓂᒃ 

ᐅᖅᓱᐊᓗᖕᓂᐊᖅᑏᑦ ᒐᓴᓖᓐᓂᐊᖅᑏᑦ ᐱᓕᕆᐊᖑᔪᑦ ᑖᑉᑯᓂᙵ ᐃᒪᕆᔭᐅᔪᓂᒃ ᒪᓕᒋᐊᖃᕋᔭᖅᑐᑦ 

ᐊᕙᑎᓕᕆᓂᒃᑯᑦ ᖃᐅᔨᓴᖅᑕᐅᖃᑦᑕᕆᐊᖃᕐᓂᕐᒥᒃ ᐊᒻᒪᓗ ᒪᓕᒐᕆᔭᐅᔪᓂᒃ ᑲᓇᑕᒥ ᐆᒃᑳᓕᕆᔨᒃᑯᑦ 

ᑲᑎᒪᔨᖏᑦᑎᒍᑦ ᐊᑖᒍᑦ ᑲᓇᑕᒥ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᒃᑯᓪᓗ ᐊᐅᓚᑦᑎᓂᒃᑯᑦ ᐱᖁᔭᖓᒍᑦ. ᒪᓕᒐᐃᑦ 

ᑐᕌᖓᔪᑦ ᕿᓂᕐᓂᕐᒧᑦ ᐊᒻᒪ ᓂᐅᖅᑐᐃᓂᕐᒧᑦ, ᐱᕙᓪᓕᐊᑎᑦᑎᓂᕐᒧᑦ, ᐱᐅᖅᓱᐊᕐᓂᕐᒧᑦ, ᑲᒪᒋᔭᖃᕐᓂᕐᒧᑦ, ᐊᒻᒪ 

ᐊᐅᓪᓚᖅᑎᑦᑎᓂᕐᒥᑦ ᐅᖅᓱᐊᓗᖕᓂᒃ ᐳᓪᓚᒃᓴᓂᒡᓗ ᑲᓇᑕᐅᑉ ᓄᓇᖁᑎᖓᓂ ᐃᒪᖁᑎᖓᓂᒡᓗ ᐃᓂᒋᔭᐅᔪᓂ 

ᐊᓯᔾᔨᕐᓂᐅᔪᓪᓗ ᐃᓱᒪᒋᔭᐅᖃᓯᐅᔾᔭᐅᓯᒪᔪᑦ ᑕᒡᕘᓇ ᑭᒡᓕᓕᐅᖅᓯᒪᔪᒃᑯᑦ ᐊᒻᒪ ᓯᔨᔭᑉᐸᓯᖕᒥ ᒪᓕᒐᕐᓂᒃ 

ᓄᑖᙳᕆᐊᖅᑕᐅᓂᖓᓄᑦ ᐱᒋᐊᕈᑎᐅᔪᖅ ᐅᖃᐅᓯᐅᓛᕐᒥᔪᖅ.  

 

ᓄᓇᒥ ᐃᑲᔫᑏᑦ ᐊᒻᒪᓗ ᐱᖁᑎᕐᔪᐊᕆᔭᐅᔪᑦ ᐱᓕᕆᐊᖑᔪᓪᓗ ᐃᒪᕆᔭᐅᔪᓂ ᐅᖅᓱᐊᓗᓕᕆᑎᓪᓗᒋᑦ 

ᒐᓴᓖᓕᕆᑎᓪᓗᒋᑦ ᐊᒻᒪᓗ ᖃᓄᐃᓕᐅᕈᑎᒃᓴᑦ ᓴᖅᑭᑎᑕᐅᓇᔭᖅᑐᑦ ᓯᒡᔭᒋᔭᐅᔪᒃᑯᑦ ᕿᑭᖅᑖᓘᑉ ᐊᑯᑭᑦᑐᓪᓗ 

ᐊᑯᓐᓂᖓᑕ ᐃᒪᕕᖓᓂ – ᓄᓇᒦᑉᐸᑦ ᐅᕝᕙᓘᓐᓃᑦ ᐃᒪᖁᑎᒋᔭᐅᔪᒥ – ᑭᒡᓕᖃᕐᕕᖓᓂᒃ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᐃᓗᐃᑦᑐᒃᑯᑦ ᒪᓕᒋᐊᖃᕋᔭᖅᑐᑦ ᑕᒪᐃᓐᓂᒃ ᒪᓕᒃᑕᐅᔭᕆᐊᓕᖕᓂᒃ 

ᐅᖃᐅᓯᐅᓯᐅᖅᑲᐅᔪᒃᑯᑦ ᐊᒻᒪᓗ ᒪᓕᒋᐊᖃᕋᔭᕆᓗᑎᒃ ᐊᖏᖃᑎᒌᒍᑕᐅᓯᒪᔪᓂᒃ ᐃᓄᖕᓄᑦ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᐊᒻᒪᓗ ᒐᕙᒪᑐᖃᒃᑯᓐᓄᑦ (ᓄᓇᕗᒥ ᐊᖏᕈᑎᓕᐊᖅ) ᐊᒻᒪᓗ 

ᐊᒃᑐᐊᓂᓖᑦ ᓄᓇᕗᒥ ᒪᓕᒐᕆᔭᐅᔪᑦ. ᒪᓕᒃᖢᒍ ᓄᓇᕗᒥ ᐊᖏᕈᑎ, ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᕿᒥᕐᕈᕙᒃᑐᑦ ᐱᕙᓪᓕᐊᑎᑕᐅᔪᒪᔪᓂᒃ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᐊᒻᒪᓗ 

ᕿᒥᕐᕈᔭᕆᐊᖃᕋᔭᖅᑐᒃᓴᐅᑉᓗᑎᒃ ᐱᓕᕆᐊᖑᔪᒪᔪᒥᒃ ᓄᓇᕗᒥ ᓄᓇᑖᕐᕕᐅᑉ ᓯᓚᑖᓃᑦᑐᒥᒃ ᐱᓕᕆᐊᖑᔪᖅ 

ᐱᒻᒪᕆᐊᓗᒃᑯᑦ ᓈᒻᒪᙱᑦᑐᒥᒃ ᓴᖅᑭᑦᑎᔪᓐᓇᖅᐸᑦ ᓄᓇᓕᕆᓂᒃᑯᑦ ᐅᕝᕙᓘᓐᓃᑦ ᐃᓅᖃᑎᒌᖕᓂᒃᑯᑦ 

                                                 
5 ᑲᓇᑕᒥ ᐃᒪᕆᔭᐅᔪᖅ ᐱᔾᔪᑎᖃᖅᑐᖅ ᐃᒪᕐᓂᒃ ᑲᓇᑕᒦᑦᑐᓂᒃ ᑲᓇᑕᒥ ᐊᐅᓚᑕᐅᔪᓂᒃ ᐅᖓᑖᓅᖅᓯᒪᔪᓂᒃ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ 

ᓄᓇᖁᑎᒋᔭᐅᔪᓄᑦ. 

ᐱᕙᓪᓕᐊᔪᓕᕆᓂᒃᑯᓪᓗ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ (ᐆᒃᑑᑎᒋᓗᒍ, ᐊᑕᐅᓯᐅᙱᑦᑐᒃᑯᑦ 

ᑭᒡᓕᖃᕐᕕᐅᔪᒃᑯᑦ ᐊᒃᑐᖅᓯᓂᖃᕋᔭᖅᐸᑦ).  

 

ᐊᕙᑎᒥ ᖃᐅᔨᓴᐃᓂᕐᒥᒃ ᓇᓗᓇᐃᖅᓯᒋᐊᓪᓚᓂᐊᕐᒥᔪᑦ ᐊᒻᒪ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᓴᖅᑭᔮᕙᒌᖅᑐᓂ ᐊᒻᒪ 

ᑐᒃᓯᕋᐅᑕᐅᓯᒪᔪᓂ ᐊᐅᓚᑕᐅᔪᓂᒃ ᐊᒻᒪᓗ ᐱᐅᖅᓱᐊᕐᕕᐅᔪᒪᔪᓂ ᐃᓂᓂ ᑕᐃᑲᓂ ᐃᓂᒋᔭᐅᔪᒥ ᑐᕌᒐᕆᔭᐅᔪᒥ 

(ᓲᕐᓗ ᐋᖅᑭᒃᑕᐅᓕᓵᓚᐅᖅᑐᒧᑦ ᑕᓪᓗᕈᑎᐅᑉ ᐃᒪᖓ (ᑕᓪᓗᕈᑎᐅᑉ ᐃᒪᖓ) ᑲᓇᑕᒥ ᐃᒪᖁᑎᒋᔭᐅᔪᒃᑯᑦ 

ᐱᑕᖅᑕᓕᕝᕕᒃ), ᐊᐅᓚᑕᐅᔾᔪᓯᖏᑦ ᐋᖅᑭᒃᓱᖅᓯᒪᔪᑦ ᒪᓕᒐᖏᓪᓗ, ᐊᒻᒪᓗ ᖃᓄᐃᓐᓂᐅᓇᔭᖅᑐᓂᑦ 

ᐱᕙᓪᓕᐊᑎᑦᑎᓂᕐᒧᑦ ᒐᕙᒪᑐᖃᒃᑯᑦ ᐃᖃᓗᓕᕆᔨᒃᑯᖏᓐᓄᑦ ᐃᒪᕐᒥᐅᑕᓕᕆᔨᒃᑯᖏᓐᓄᑦ ᐃᓱᒪᒋᔭᐅᔪᓂᒃ 

ᓇᓗᓇᐃᔭᐃᔪᒪᓂᕐᒧᑦ ᐃᒪᖁᑎᒋᔭᐅᔪᒃᑯᑦ ᓴᐳᓐᓂᐊᕐᕕᐅᓇᔭᖅᑐᓂᒃ.  

ᐱᓕᕆᐊᖑᔪᒪᔪᑦ  

 

ᓯᕗᓪᓕᖅᐹᒃᑯᑦ ᐱᓕᕆᐊᖑᔪᒪᔪᑦ ᐊᕙᑎᒥ ᖃᐅᔨᓴᐃᓂᕐᒥᒃ: 

 

1. ᐊᑐᐃᓐᓇᕈᖅᑎᑦᑎᓂᖅ ᐱᒋᐊᕈᑕᐅᓯᒪᔪᒃᑯᑦ ᑐᑭᓯᒋᐊᕈᑎᒃᓴᓂᒃ. ᑕᒪᓐᓇ ᐃᓚᐅᖃᑕᐅᑎᑦᑎᓂᐊᖅᑐᖅ 

ᓇᓗᓇᐃᔭᐃᓯᒪᓗᓂ ᐆᒥᖓ: 

a. ᓄᓇᒥ ᐊᒻᒪᓗ ᓇᓗᓇᐃᔭᖅᓯᒪᔪᓂᒃ ᓄᓇᓂᒃ ᐃᓂᐅᔪᓂ ᖃᐅᔨᒪᔭᐅᔪᓂ, 

ᓇᓚᐅᑦᑖᖅᑕᐅᓯᒪᔪᓂ, ᐅᕝᕙᓘᓐᓃᑦ ᐃᓗᓕᖃᖅᑐᓂ, ᐃᓚᒋᓗᓂᐅᒃ ᐊᑭᒋᑐᐃᓐᓇᕆᐊᖃᖅᑐᖓ 

ᐊᒻᒪ ᐱᔭᕆᐊᑭᓐᓂᖓ/ᐱᔭᕆᐊᑐᓂᖓ ᖃᐅᔨᓴᕐᓂᕐᒥᑦ, ᐊᒻᒪ ᐃᓂᓂ 

ᐅᖅᓱᐊᓗᖃᕐᓂᖅᓴᐅᓇᔭᖅᑐᓂᒃ ᒐᓴᓖᖃᕐᓂᖅᓴᐅᓇᔭᖅᑐᓂᒃ; 

b. ᑕᐃᓱᒪᓂᑐᖃᖅ ᐅᖅᓱᐊᓗᓕᕆᕝᕕᐅᓯᒪᔪᑦ ᒐᓴᓖᓕᕆᕝᕕᐅᓯᒪᔪᑦ ᓄᓇᕗᒥ ᐊᒻᒪᓗ ᑲᓇᑕᒥ 

ᐃᒪᖁᑎᒋᔭᐅᔪᓂᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ, ᐃᓚᐅᖃᑕᐅᑉᓗᒍ 

ᒫᓐᓇᐅᔪᖅ ᖃᓄᐃᓐᓂᖓ ᐊᒻᒪᓗ ᖃᓄᐃᓐᓂᖏᑦ ᐃᓕᔭᐅᓯᒪᔪᑦ ᑲᔪᓯᒋᐊᕈᑕᐅᓯᒪᔪᓪᓗ 

ᖃᐅᔨᓴᕈᑏᑦ; 

c. ᑕᑯᒋᐊᕐᓂᖅ ᒫᓐᓇᐅᔪᖅ ᐃᓗᓕᕆᔭᖏᓐᓂᒃ; ᖃᓄᐃᓐᓂᕆᔭᖏᓐᓂᒃ ᐊᒻᒪᓗ ᐊᕙᑎᒋᔭᖓᓂᒃ 

ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ, ᐃᓚᐅᖃᑕᐅᑉᓗᒍ ᐃᒪᕆᔭᐅᔫᑉ ᓇᑎᖓ 

ᐊᒻᒪᓗ ᐃᓂᖓ ᓄᓇᖓ, ᐃᖏᕐᕋᓃᑦ, ᐊᓄᕇᑦ, ᐅᓕᓐᓃᑦ, ᐊᒻᒪᓗ ᐆᒪᔪᑦ 

ᐅᓗᕆᐊᓇᖅᑐᒦᓐᓇᔭᖅᑐᑦ ᐊᔾᔨᐅᙱᑦᑐᑦ ᐅᕝᕙᓘᓐᓃᑦ ᐃᒃᐱᒍᓱᑲᐅᑎᒋᓇᔭᖅᑐᑦ, 

ᐃᓚᐅᖃᑕᐅᑉᓗᒋᑦ ᐱᒻᒪᕆᐅᑎᑕᐅᔪᑦ ᐃᓄᖕᓄᑦ, ᐊᒃᑐᐊᓂᖃᕈᓐᓇᖅᑐᑦ 

ᖃᓄᐃᓕᐅᕈᑕᐅᓕᕈᓐᓇᖅᑐᓄᑦ;  

d. ᖃᓄᐃᑦᑑᓂᖓ ᒫᓐᓇᐅᔪᖅ ᒪᓕᒐᕆᔭᐅᔫᑉ ᓂᖏᖅᑕᐅᑎᐅᓇᔭᖅᑑᑉᓗ ᐊᒻᒪᓗ ᖃᐅᔨᒪᔭᐅᔪᑦ 

ᓯᕗᓂᒃᓴᒥ ᐊᓯᔾᔨᕈᑎᒃᓴᑦ ᐊᒃᑐᐊᓂᖃᑐᐃᓐᓇᕆᐊᓖᑦ ᐃᒪᖁᑎᒋᔭᐅᔪᒃᑯᑦ ᐅᖅᓱᐊᓗᓕᕆᓂᕐᒧᑦ 

ᒐᓴᓖᓕᕆᓂᕐᒧᓪᓗ ᖃᐅᔨᓴᐃᕝᕕᐅᔪᒥ; ᐊᒻᒪᓗ 

e. ᖁᑦᑎᒃᑐᑦ ᓇᐃᑦᑐᒃᑯᓪᓗ ᑕᑯᒋᐊᕈᑏᑦ ᑐᕌᖓᖃᓯᐅᑎᔪᓂ ᓄᓇᕐᔪᐊᕐᒥᙶᖅᑐᓂᒃ 

ᓇᓗᓇᐃᖅᓯᔾᔪᑕᐅᓇᔭᖅᑐᑦ ᐅᖅᓱᐊᓗᒃᑖᕈᑕᐅᔭᕆᐊᓕᖕᓂᒃ ᒐᓴᓖᑖᕈᑕᐅᔭᕆᐊᓕᖕᓂᒃ ᐊᒻᒪᓗ 

ᐊᒃᑐᐊᓂᓖᑦ ᐃᓗᐊᖏᓕᐅᕈᑕᐅᔪᑦ, ᐃᓚᒋᓪᓗᓂᔾᔪᒃ ᓯᓚᒧᑦ ᐊᑐᐊᒐᓂᑦ ᐊᔭᐅᕆᓲᓂ 

ᐱᔪᓐᓇᑦᑎᐊᕐᓂᖓᓂ ᐅᖅᓱᐊᓗᖕᒥ ᐊᒻᒪ ᖔᓴᓖᓄᑦ ᐱᕙᓪᓕᐊᑎᑕᐅᓂᖏᓐᓄᑦ ᐅᑭᐅᖅᑕᖅᑐᒥ 

ᐊᒻᒪᓗ ᐃᓱᒫᓘᑎᒋᔭᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. 

2. ᐅᖃᐅᓯᕆᓗᒋᑦ ᐊᒃᓱᕈᕐᓇᖅᑐᒃᑰᕈᑕᐅᔪᓐᓇᖅᑐᑦ, ᑐᓗᖅᑕᕈᑕᐅᔪᓐᓇᖅᑐᑦ, ᐊᒻᒪᓗ ᐊᓯᖏᑦ 

ᐊᒃᑐᐊᓂᖃᑐᐃᓐᓇᕆᐊᓖᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ ᐱᕙᓪᓕᐊᔾᔪᑕᐅᓕᕈᓐᓇᖅᑐᓄᑦ: 

a. ᐊᒃᓱᕈᕐᓇᖅᑐᒃᑰᕈᑕᐅᓕᕈᓐᓇᖅᑐᑦ ᐱᔾᔪᑎᓖᑦ ᐃᒪᖅ ᓯᑯᓯᒪᓕᖅᑎᓪᓗᒍ ᐊᒻᒪᓗ ᐱᖃᓗᔭᐃᑦ, 

ᐃᒪᐅᑉᓗ ᐃᑎᓂᖓ, ᑐᓚᒃᑕᕐᕕᖃᙱᓗᐊᕐᓂᖅ ᐊᒻᒪᓗ ᐊᓯᖏᓐᓂᒃ ᐱᖁᑎᕐᔪᐊᓂᒃ, 

ᐆᒃᑑᑎᒋᓗᒍ;  

b. ᐃᓱᒪᒋᔭᐅᖃᓯᐅᔾᔭᐅᓗᑎ ᐊᑐᐊᒐᕐᓄᑦ ᒪᓕᒐᕐᓄᓪᓗ ᐋᖅᑭᒃᓱᖅᓯᒪᔪᑦ ᐊᒻᒪ ᒪᓕᒋᐊᓖᑦ 

ᐊᒃᓱᕈᕐᓇᕈᑕᐅᑐᐃᓐᓇᕆᐊᓕᖕᓂ, ᓲᕐᓗ ᐃᓄᖕᓄᑦ ᐱᓕᕆᕝᕕᓂᒡᓗ ᐱᑕᖃᐅᑦᑎᐊᕋᓗᐊᕐᒪᖔᖅ, 

ᐊᒻᒪ ᐊᒃᑐᐊᓂᓖᑦ ᐊᐅᓚᑦᑎᔨᒃᑯᑦ ᐊᕙᑎᓕᕆᓂᒃᑯᑦ ᖃᐅᔨᓴᐃᓂᖃᖅᑎᓪᓗᒋᑦ; 

c. ᑲᑎᖅᓱᐃᓂᕐᒥ ᓈᒻᒪᒃᑐᓂ ᐅᖃᐅᓯᒃᓴᓂᑦ ᖃᐅᔨᒪᔭᐅᔪᓄᑦ ᐊᒻᒪ ᐊᑑᑎᖃᖅᑐᓄᑦ ᐊᑐᒐᖃᕐᓂᕐᒧᑦ 

ᐊᑭᓕᐅᑎᓂᑦ ᒪᓕᒃᑕᐅᔭᕆᐊᓕᖏᓐᓂ ᐊᓯᖏᓐᓂ ᐱᔪᓐᓇᕐᓂᖃᕐᕕᒋᔭᓕᖕᓂ ᑐᑭᓯᐅᒪᓂᕐᒧᑦ 

ᖃᓄᖅ ᐊᑐᒐᖃᕐᓂᕐᒧᑦ ᐊᑭᓕᐅᑎᐅᔪᑦ ᐊᑐᓕᖅᑎᑕᐅᕙᖕᓂᖏᓐᓂ ᐊᓯᐊᒍᑦ ᒪᓕᒃᑕᐅᕙᒃᑐᓂᑦ; 

d. ᐃᓱᒪᒃᓴᖅᓯᐅᕈᑕᐅᓗᑎᒃ ᒪᑯᐊ ᑮᓇᐅᔾᔭᕋᓱᐊᕐᓂᕐᒧᑦ ᐊᒃᓱᕈᕈᑕᐅᔪᓂ ᑐᕌᖓᔪᓂ 

ᑮᓇᐅᔾᔭᒍᑕᐅᔪᓐᓇᕋᔭᕐᒪᖔᖅ ᐱᕙᓪᓕᐊᑎᑦᑎᓂᕐᒥᑦ ᐅᖅᓱᐊᓗᖕᓂ ᒑᓯᓂᒡᓗ ᐃᑲᔪᕈᑎᒃᓴᐅᔪᓂᑦ 

ᑲᓇᑕᒥ ᐃᒪᖏᓐᓂ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ; 

e.  ᐊᒃᑐᐊᓂᖃᓕᕈᓐᓇᖅᑐᑦ ᐃᓄᐃᑦ ᐃᓱᒪᒋᔭᖏᑦᑎᒍᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᑦ 

ᐱᕙᓪᓕᐊᑎᑦᑎᓂᕐᒧᑦ; ᐊᒻᒪᓗ 

f. ᓯᕗᓂᒃᓴᒥ ᐱᑕᖃᓕᕋᔭᕐᓂᖓ ᐆᒪᔪᓂᒃ, ᐊᐅᓚᔪᓂᒃ, ᐊᒻᒪᓗ ᐃᓄᖕᓂᒃ ᕿᑭᖅᑖᓘᑉ ᐊᑯᑭᑦᑐᓪᓗ 

ᐊᑯᓐᓂᖓᑕ ᐃᒪᕕᖓᓂ. 

3. ᐅᖃᐅᓯᕆᓗᒋᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᑦ ᖃᓄᐃᓕᐅᕈᑕᐅᔪᓐᓇᕋᔭᖅᑐᓂᒃ, ᐅᑯᐊ 

ᐃᓚᐅᓗᒋᑦ:  

a. ᑕᑯᒋᐊᕐᓂᖅ ᐃᒪᒃᑯᑦ ᐅᖅᓱᐊᓗᓕᕆᔾᔪᑕᐅᒐᔪᒃᑐᓂᒃ ᒐᓴᓖᓕᕆᔾᔪᑕᐅᒐᔪᒃᑐᓂᒃ 

ᐅᖅᓱᐊᓗᒃᓯᐅᕐᓂᒃᑯᑦ, ᖃᐅᔨᓴᐃᓂᒃᑯᑦ, ᐱᕙᓪᓕᐊᑎᑦᑎᓂᒃᑯᑦ, ᐊᒻᒪᓗ ᐊᑐᓕᖅᑎᕆᓂᒃᑯᑦ 

ᐱᓕᕆᐊᖑᔪᒃᑯᑦ;  

b. ᑕᑯᒋᐊᕐᓂᖅ ᐊᒻᒪᓗ ᖃᐅᔨᓴᐃᓂᖅ ᐃᒪᒃᑯᑦ ᐅᖅᓱᐊᓗᓕᕆᔾᔪᑕᐅᑐᐃᓐᓇᕆᐊᓕᖕᓂ 

ᒐᓴᓖᓕᕆᔾᔪᑕᐅᑐᐃᓐᓇᕆᐊᓕᖕᓂᒃ ᐱᕙᓪᓕᐊᑎᑦᑎᓂᕐᒧᑦ ᑕᑯᓐᓇᙳᐊᕐᓂᐅᔪᒥ ᕿᑭᖅᑖᓘᑉ 

ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ ᐸᕐᓇᒃᑕᐅᓂᐊᖅᐳᑦ, ᐃᓚᒋᓗᓂᐅᒃ 

ᖃᓄᐃᓕᖓᓕᕈᑕᐅᔪᓐᓇᖅᑐᑦ ᐃᓱᒫᓗᒋᔭᐅᔪᓪᓗ ᑕᐃᒪᐃᕈᑕᐅᓕᑐᐃᓐᓇᕆᐊᓖᑦ 

ᑕᑯᓐᓇᙳᐊᕐᓂᐅᔪᒥ. ᑕᑯᓐᓇᙳᐊᕐᓂᐅᔪᑦ ᐃᓱᒪᖃᓯᐅᑎᓂᐊᖅᑐᑦ ᖃᓄᖅ 

ᐊᑯᓂᐅᑎᒋᓇᔭᕐᒪᖔᑦ, ᖃᓄᐃᓕᐅᕐᓃᑦ, ᐱᖁᑏᓪᓗ ᑐᙵᕕᖃᕐᓗᑎ ᖃᐅᔨᒪᔭᐅᔪᓂ ᓲᕐᓗ 

ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, ᖃᕆᓴᐅᔭᓕᕆᔾᔪᑏᑦ, ᑮᓇᐅᔭᖃᕋᔭᕐᒪᖔᑦ, 

ᑲᓇᑕᐅᑉ ᓯᓚᑖᓂ ᐊᑕᐅᒐᐃᑦ/ᒪᓕᒐᐃᑦ, ᐃᓚᖃᕐᓗᓂ ᑕᒪᐃᑎᒍᑦ ᐱᔭᕆᐊᖃᕐᓂᐅᔪᓂᑦ 

ᐱᕙᓪᓕᕈᑎᓄᑦ ᐸᕐᓇᐅᑎᓄᑦ, ᐊᒻᒪ ᓯᓚᒧᑦ;  

c. ᐅᖅᓱᐊᓗᖕᒧ ᒑᓯᒧᓪᓗ ᑕᑯᓐᓇᙳᐊᕐᓂᐅᔪᒥ ᐱᕙᓪᓕᐊᑎᑕᐅᔪᓐᓇᑐᐃᓐᓇᕆᐊᖃᕐᓂᖓᓂ 

ᑕᑯᓐᓇᙳᐊᕐᓂᐅᔪᒥ ᑕᑯᒃᓴᐅᓯᑕᐅᓂᐊᖅᐳᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑎᑎᖅᑲᓕᐊᖑᔪᒥ 

ᐊᒻᒪᓗ ᓇᓗᓇᐃᖅᓯᓂᐊᖅᐳᖅ ᑕᐃᒪᐃᒐᔪᒃᑐᒥ ᑕᕆᐅᕐᒥ ᐅᖅᓱᐊᓗᖕᒧᑦ ᐊᒻᒪ ᒑᓴᓖᒧᑦ 

ᐃᓅᓯᕆᕙᒃᑕᖓᓐᓂ ᖃᓄᐃᓕᐅᕐᓂᐅᔪᓄᑦ. ᐱᓪᓚᕆᐅᙱᑦᑐᒥ ᐱᕙᓪᓕᐊᑎᑕᐅᓂᖓᓂ 

ᑕᑯᓐᓇᙳᐊᕐᓂᐅᔪᒥ ᐊᑐᖅᑕᐅᓂᐊᖅᐳᑦ ᐅᖃᐅᓯᖃᕐᓂᕐᒧᑦ ᐅᓂᒃᑳᕆᓯᒪᑦᑎᐊᖅᑐᒥ ᑲᓄᖅ ᐅᑯᐊ 

ᖃᓄᐃᓕᐅᕐᓂᐅᔪᑦ ᓂᕆᐅᒋᔭᐅᔪᓐᓇᕋᔭᕐᓂᖏᓐᓂ ᐱᓕᕆᐊᖑᓂᖏᓐᓂ ᑐᙵᕕᖃᖅᑐᒥ 

ᒫᓐᓇᐅᔪᒥ ᓄᑖᙳᖅᐸᓪᓕᐊᓂᐅᔪᓄᑦ ᐊᒻᒪᓗ ᐊᔾᔨᐅᙱᑦᑑᔪᒥ ᐊᕙᑎᖓᓐᓂ ᕿᑭᖅᑖᓘᑉ 

ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ − ᑕᒪᓐᓇ ᐃᓚᖃᕋᔭᖅᐳᑦ ᐆᒃᑑᑎᐅᔪᓂ ᐱᓕᕆᔾᔪᑎᓂᑦ 

ᐊᒻᒪ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᑐᖅᑕᐅᔪᓐᓇᖅᑐᓂᑦ. ᐅᖃᐅᓯᒃᓴᐅᔪᑦ 

ᑕᑯᒃᓴᐅᑎᑕᐅᔪᑦ ᐋᖅᑭᑦᑎᐊᖅᓯᒪᔭᕆᐊᓕᒃᑎᒍᑦ ᑎᑎᖅᑲᖁᑕᐅᔪᒥ ᐊᑐᖅᑕᐅᓂᐊᖅᐳᑦ 

ᐅᓂᒃᑳᕆᓂᕐᒧᑦ ᐱᓪᓚᕆᐅᙱᑦᑐᒥ ᑕᑯᓐᓇᙳᐊᕐᓂᐅᔪᓂᑦ ᑐᓂᓯᓂᐊᖅᑐᒥ ᑎᑎᕋᖅᓯᒪᓂᐅᔪᒥ 

ᕿᒥᕐᕈᔭᐅᓂᕐᒧᑦ ᐊᒃᑐᐃᓂᐅᔪᓐᓇᖅᑐᓂ ᓄᓇᐅᑉ ᖃᓄᐃᓐᓂᖓ, ᐃᓗᓕᖏᑦ, ᐊᒻᒪᓗᐃᓄᖕᓄᑦ 

ᐊᕙᑎᐅᔪᓄᑦ. ᑕᑯᓐᓇᙳᐊᕐᓂᐅᔪᑦ ᑐᕌᖓᖃᓯᐅᑎᔾᔮᙱᑦᑐᑦ ᐃᓂᐅᔪᓂ ᐱᓕᕆᕝᕕᐅᔪᓂ, 

ᐱᖁᑎᓄᑦ, ᐊᒻᒪ/ᐅᕝᕙᓘᓐᓃᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ, ᓂᕆᐅᒋᔭᐅᕗᖅ 

ᓇᓗᓇᐃᖅᓯᒐᔪᖕᓂᐊᕐᓂᖏᓐᓂ ᐃᓂᐅᔪᓂᑦ ᖃᓄᐃᓕᐅᕐᓂᐅᖃᑦᑕᕐᓂᐊᖅᑐᒃᓴᐅᔪᓄᑦ ᐊᒻᒪᓗ 

ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᔪᓐᓇᖅᑕᐅᓇᔭᕐᓂᖏᓐᓂ ᐋᒃᑲᓘᓐᓃᑦ; 

d. ᐃᒫᓂ ᐅᖅᓱᐊᓗᖕᒧ ᒑᓯᒧᓪᓗ ᑕᑯᓐᓇᙳᐊᕐᓂᐅᔪᒥ ᐃᓚᖃᕐᓂᐊᖅᑐᑦ “ᐅᖅᓱᐊᓗᖕᒥ ᒑᓯᒥᓪᓗ 

ᐱᕙᓪᓕᐊᕕᐅᔭᕆᐊᖃᙱᓐᓂᕐᒥ” ᑕᑯᓐᓇᙳᐊᕐᓂᐅᔪᒥ;  

e. ᓇᓗᓇᐃᔭᐃᓂᖅ ᖃᓄᖅᑑᕈᑎᒃᓴᒃᑲᓐᓂᕐᓂᒃ ᐆᒃᑑᑕᐅᔪᑦ ᑲᔪᓯᑎᓐᓂᐊᕐᓗᒋᑦ, ᐃᓚᐅᖃᑕᐅᓗᒍ 

ᖃᓄᖅᑑᕈᑏᑦ ᐊᑐᓂ ᐱᓕᕆᐊᖑᔪᒪᔪᒃᑯᑦ/ᖃᓄᐃᓕᐅᕈᑎᒃᑯᑦ, ᖃᑯᒍᒃᑲᓐᓂᕐᒧᑦ 

ᐱᕕᒃᓴᕆᔭᐅᔪᒃᑯᑦ, ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᖃᓄᖅᑑᕈᑎᑦ; ᐊᒻᒪᓗ 

f. ᓇᓗᓇᐃᔭᐃᓂᖅ ᒫᓐᓇᐅᔪᖅ ᖃᑯᒍᒃᑲᓐᓂᕐᒧᓪᓗ ᓂᕆᐅᒋᔭᐅᔪᓂ ᓯᕗᓂᒃᓴᒧᑦ ᐃᒪᒃᑯᑦ 

ᖃᓄᐃᓕᐅᕈᑎᒃᓴᐅᓇᔭᖅᑐᓂᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ 

ᐱᔾᔪᑎᖃᖅᑎᓪᓗᒋᑦ ᓄᓇᓕᖕᓄᑦ ᐊᒻᒪᓗᑦᑕᐅᖅ ᐅᔭᕋᒃᓯᐅᕐᓂᕐᒧᑦ ᐊᒻᒪᓗ ᐅᔭᕋᖕᓂᐊᕐᓂᕐᒧᑦ, 

ᓯᒡᔭᒃᑯᑦ ᐃᒪᒃᑯᓪᓗ ᐳᓚᕋᖅᑐᓕᕆᓂᖅ, ᐊᒻᒪᓗ ᓄᓇᓕᖕᓂ ᑐᓚᒃᑕᕐᕖᑦ ᐱᖁᑎᕐᔪᐊᑦ.  

4. ᖃᐅᔨᓴᕐᓗᒋᑦ ᐊᒃᑐᖅᓯᓂᐅᔪᓐᓇᕋᔭᖅᑐᑦ ᐊᒻᒪᓗ ᐱᕙᓪᓕᐊᔾᔪᑕᐅᔪᓐᓇᕋᔭᖅᑐᑦ:  

a. ᐊᑐᓂ ᖃᓄᐃᓕᐅᕈᑕᐅᓇᔭᖅᑐᒃᑯᑦ, ᐱᐅᔫᑏᑦ ᐊᒻᒪ ᐱᐅᖏᑦᑐᑦ ᐆᒪᔪᐃᑦ ᓇᔪᒐᖃᕐᕕᖏᑦ 

ᖃᓄᐃᙱᑦᑎᐊᕐᓂᖏᓐᓄᑦ ᐊᒃᑐᐊᓃᑦ ᑐᕌᖓᔪᑦ ᐃᒫᓂ ᐅᖅᓱᐊᓗᖕᒧᑦ ᒑᓯᒧᒡᓗ 

ᖃᓄᐃᓕᐅᕈᑕᐅᔪᓂ ᐊᒻᒪ ᐃᑲᔫᑎᒃᓴᐅᑐᐃᓐᓇᕆᐊᓖᑦ ᓇᓗᓇᐃᔭᖅᑕᐅᓯᒪᔪᒃᑯᑦ 

ᐱᒻᒪᕆᐅᑎᑕᐅᔪᒃᑯᑦ ᓄᓇᖁᑎᒋᔭᐅᔪᒥ ᐊᒻᒪᓗ ᐱᒻᒪᕆᐅᑎᑕᐅᔪᒃᑯᑦ ᐃᓅᖃᑎᒌᖕᓂᒃᑯᑦ 

ᐊᕙᑎᓕᕆᓂᒃᑯᓪᓗ; 

b. ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐅᖃᐅᓯᖃᕐᓂᐊᖅᐳᑦ ᖃᓄᐃᑦᑑᓂᖏᓐᓂ 

ᐊᒃᑐᐃᓂᐅᔪᓐᓇᖅᑐᓂ ᐱᔪᓐᓇᖅᑐᓂ ᐊᒻᒪᓗ ᓇᓗᓇᐃᖅᓯᓂᐅᔪᓐᓇᖅᑐᓂ ᐅᑯᓇᓂ 

ᐊᒃᑐᐃᓂᐅᔪᓄᑦ. ᓇᓗᓇᐃᔭᖅᓯᒪᔪᑦ ᐊᕙᑎᓕᕆᓂᕐᒧᑦ ᐊᒃᑐᐃᓂᐅᔪᑦ 

ᓇᓗᓇᐃᔭᖅᓯᒪᓗᐊᔾᔮᙱᑦᑐᑦ ᐱᓕᕆᐊᖑᔪᖅ ᑭᒡᓕᐅᔪᒥ ᖃᐅᔨᓴᕐᓂᐅᕙᒃᑐᒥ ᐊᒻᒪ ᐃᓂᐅᔪᒥ 

ᑐᕌᖓᔪᓄᑦ ᐊᒃᑐᐃᓂᐅᔪᑦ ᐊᖏᓂᖓᓂ ᐅᖃᐅᓯᖃᔾᔮᙱᓚᖅ ᑕᐃᒪᐃᒐᔪᖕᓂᖓᓂ 

ᐱᓕᕆᐊᒃᓴᒧᑦ ᑭᒡᓕᐅᔪᒥ ᖃᐅᔨᓴᐃᓂᐅᔪᓂᑦ. ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ 

ᐃᓚᖃᔾᔮᙱᑦᑐᖅ ᓇᓗᓇᐃᔭᕈᑎᓂᑦ ᐅᕝᕙᓘᓐᓃᑦ ᐆᒃᑑᑎᓂ ᑯᕕᔪᓂ ᐅᕝᕙᓘᓐᓃᑦ ᓂᐱᓂ 

ᐊᓂᐊᓂᖏᓐᓂ; 

c. ᖃᐅᔨᓴᕐᓂᕐᒧᑦ ᐊᒃᑐᐃᓂᐅᔪᑦ ᐊᑐᓂ ᑕᑯᓐᓇᙳᐊᕐᓂᐅᔪᓂ ᐱᒻᒪᕆᐅᒋᔭᐅᔪᓂ ᐃᓚᖃᕐᓂᐊᖅ 

ᐳᓪᓚᐃᑦ ᐊᓂᐊᑐᐃᓐᓇᕆᐊᓕᖏᓐᓂ ᐱᑎᑕᐅᔪᓂ ᖃᓄᐃᓕᐅᕐᓂᐅᔪᓄᑦ ᐃᓚᒋᔭᐅᔪᓂ 

ᐅᖅᓱᐊᓗᖕᒥ ᒑᓴᓖᒧᓪᓗ ᐱᕙᓪᓕᐊᑎᑕᐅᓂᖓᓐᓂ ᑕᐅᑐᙳᐊᖅᑎᑦᑎᓂᐅᔪᓂ, ᐱᓗᐊᖅᑐᒥ 

ᐲᖅᑕᐅᓂᖓᓂ ᐊᒻᒪ ᓴᖅᑭᑎᑦᑎᓂᐅᔪᓂ ᐅᖅᓱᐊᓗᖕᒧᑦ ᐃᑲᔪᕈᑎᒃᓴᓂᑦ, ᐳᓪᓚᐃᑦ 

ᐊᓂᐊᑐᐃᓐᓇᕆᐊᓕᖏᓐᓂ ᐅᖅᓱᐊᓗᖕᒧᑦ ᒑᓯᓄᓪᓗ ᐊᑐᖅᑕᐅᔪᓂ ᑭᑭᑕᐅᓯᒪᔪᑦ ᖃᓄᖅ 

ᐊᖏᓂᖓᓂ ᑕᑯᓐᓈᕐᓗᒍ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥᑦ; 

d. ᓇᓗᓇᐃᔭᐃᓂᖅ ᑲᑎᑉᐸᓪᓕᐊᓕᕈᓐᓇᖅᑐᒃᑯᑦ ᐊᒃᑐᖅᓯᓂᐅᓇᔭᖅᑐᓄᑦ ᐃᓂᒥ ᑐᕌᖅᑕᐅᔪᒥ 

ᐃᒪᕐᒥ ᐅᖅᓱᐊᓗᓕᕆᓕᕋᔭᖅᐸᑕ ᒐᓴᓖᓕᕆᓕᕋᔭᖅᐸᑕ ᑲᓇᑕᐅᑉ ᐊᑯᑭᑦᑑᓪᓗ ᐃᒪᖏᓐᓂᒃ, 

ᓴᖅᑭᔮᖅᑐᓂ ᐊᒻᒪ ᓂᕆᐅᒋᔭᐅᔪᓂ, ᐃᒫᓂ ᖃᓄᐃᓐᓂᐅᔪᓂ ᑲᓇᑕᐅᑉ ᐊᑯᑭᑦᑑᓪᓗ ᐃᒪᖏᓐᓂᒃ 

ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ; 

e. ᓇᓗᓇᐃᔭᐃᓂᖅ ᑭᒡᓕᖃᕐᕕᐅᔪᒃᑯᑦ ᐊᒃᑐᖅᓯᓂᐅᓕᕋᔭᖅᑐᓂᒃ, ᐃᓚᐅᖃᑕᐅᓗᒍ ᐅᖅᓱᐊᓗᖕᒧᑦ 

ᒑᓯᒧᒡᓗ ᐱᕙᓪᓕᐊᑎᑦᑎᓂᖅ ᐊᒻᒪ ᑐᕌᖓᖃᓯᐅᑎᔪᓂ ᖃᓄᐃᓕᐅᕈᑕᐅᔪᓂ ᐊᑯᑭᑦᑑᑉ 

ᐃᒪᖓᓐᓂ ᑲᑎᓕᒫᖅᖢᒋᑦ ᐊᒃᑐᐃᓂᖃᓕᕈᓐᓇᖅᑐᖅ ᐊᒻᒪ ᐱᕐᕈᑎᑦᑎᓗᓂ ᐊᒻᒪ 

ᐱᔪᓐᓇᐃᓕᔪᖃᓕᕐᓗᓂ;  

f. ᓇᓗᓇᐃᔭᐃᓂᖅ ᖃᓄᐃᓕᐅᕈᑎᒃᓴᐅᓕᕈᓐᓇᖅᑐᓂᒃ ᑲᑎᑉᐸᓪᓕᐊᔪᒃᑯᑦ ᐊᒃᑐᖅᓯᓂᐅᔪᓐᓇᖅᑐᓄᑦ 

ᐊᒻᒪᓗ ᑭᒡᓕᖃᕐᕕᐅᔪᒃᑯᑦ ᖃᐅᔨᓴᐃᓂᕐᒧᑦ ᑲᒪᒋᔭᐅᓕᕈᓐᓇᖅᑐᑦ ᐱᓕᕆᐊᖑᔪᒃᑯᑦ (ᐆᒃᑑᑎᒋᓗᒍ, 

ᓴᖅᑭᑎᑦᑎᓂᖅ ᑲᑎᑦᑎᕝᕕᐅᓇᔭᖅᑐᒥ ᓄᓇᓕᖕᒥ ᑎᑎᖅᑲᖁᑎᒋᔭᐅᔪᓂᒃ); 

g. ᓇᓗᓇᐃᔭᐃᓂᖅ ᐊᒻᒪᓗ ᓴᖅᑭᑎᑦᑎᓂᖅ ᐊᑐᓕᖁᔭᐅᔪᓂᒃ ᐋᖅᑭᒋᐊᕈᑎᒃᓴᒃᑯᑦ ᐊᒻᒪᓗ 

ᖃᐅᔨᓴᐃᔾᔪᑕᐅᓇᔭᖅᑐᓄᑦ (ᐆᒃᑑᑎᒋᓗᒍ, ᑲᑎᑦᑎᓂᖅ ᐱᒋᐊᕈᑎᒃᑯᑦ ᑐᑭᓯᒋᐊᕈᑎᒃᓴᓂᒃ) 

ᐊᑐᖅᑕᐅᓇᔭᖅᑐᓂᒃ ᐃᒪᒃᑯᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ ᐱᓕᕆᐊᖑᔪᒃᑯᑦ 

ᓄᓇᓕᖕᒥ;  

h. ᓇᓗᓇᐃᔭᐃᓂᖅ, ᓇᓂ ᓇᒻᒪᒐᔭᕐᒪᖔᑦ, ᐱᓕᕆᐊᖑᔪᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᐃᑦ 

ᐱᑕᖃᒃᑲᓐᓂᕆᐊᓖᑦ ᐅᕝᕙᓘᓐᓃᑦ ᐱᕚᓪᓕᒃᑲᓐᓂᕆᐊᓖᑦ ᐋᖅᑭᒋᐊᕈᑎᒃᑯᑦ, ᐊᒻᒪᓗ 

ᓇᓗᓇᐃᔭᐃᓂᒃᑯᑦ, ᓈᒻᒪᒃᐸᑦ, ᖁᕝᕙᖅᑎᕆᓂᕐᒧᑦ ᐋᖅᑭᒋᐊᕈᑎᒃᓴᓂᒃ ᐊᑐᖅᑕᐅᔭᕆᐊᓕᖕᓂᒃ;  

i. ᓇᓗᓇᐃᔭᐃᓂᖅ ᐱᕐᕈᓗᐊᕿᔾᔪᑕᐅᔪᓐᓇᖅᑐᓂᒃ ᐊᒻᒪᓗ ᐋᖅᑭᐅᒪᒍᓐᓃᕈᑕᐅᔪᓐᓇᖅᑐᓂᒃ 

ᐃᒪᒃᑯᑦ ᐅᖅᓱᐊᓗᓕᕆᑎᓪᓗᒋᑦ ᒐᓴᓖᓕᕆᑎᓪᓗᒋᑦ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ 

ᐃᒪᕕᖓᓂ – ᓲᕐᓗ ᐱᔮᖅᑯᑕᐅᙱᑦᑐᒥ ᐅᖅᓱᐊᓗᒃ ᑯᕕᒍᓂ ᐅᕝᕙᓘᓐᓃᑦ ᐃᒪᐅᑉ ᐃᖅᑲᖓᓂ 

ᖄᖅᑐᖃᕈᓂ ᐅᕝᕙᓘᓐᓃᑦ ᐃᕐᖓᖅᑐᖃᕈᓂ − ᐃᓱᒪᒋᔭᐅᖃᓯᐅᔾᔭᐅᓂᐊᖅᑐᑦ, ᐊᒻᒪᓗᑦᑕᐅᖅ 

ᐅᑎᖅᑎᒐᒃᓴᐅᓪᓗᑎᒃ ᐋᒃᑲᓘᓐᓃᑦ. ᐊᒃᑐᐃᓂᐅᔪᓄᑦ ᑲᑎᒪᔨᑦ ᐃᓱᒪᒋᔭᖏᓐᓂ 

ᐅᑎᖅᑎᒐᒃᓴᐅᔪᓄᑦ, ᑲᑎᒪᔨᑦ ᐊᑐᓕᖁᔨᔪᓐᓇᖅᐳᑦ ᓈᒻᒪᒃᑐᓂ ᐅᑎᖅᑎᕆᓂᐅᔪᒥ 

ᐱᓕᕆᓂᐅᔪᓂᑦ;  

j. ᖁᐊᖅᓵᕐᓇᓛᒥᒃ ᐱᕐᕈᓗᐊᕿᓃᑦ ᐊᒻᒪᓗ ᐱᔪᓐᓇᐃᓕᔪᖃᑎᓗᒍ ᑕᑯᓐᓇᙳᐊᕐᓂᐅᔪᒥ; ᐊᒻᒪ 

k. ᓇᓗᓇᐃᔭᐃᓂᖅ ᓇᓗᓇᕈᑕᐅᔪᓂᒃ ᖃᐅᔨᓴᕈᑎᒃᑯᑦ ᐊᑐᓂ ᐆᒃᑑᑕᐅᓇᔭᖅᑐᒃᑯᑦ ᐊᑐᓂ 

ᓄᓇᓕᕆᓂᒃᑯᑦ ᐱᒻᒪᕆᐅᑎᑕᐅᔪᒃᑯᑦ (VEC) ᐊᒻᒪᓗ ᐃᓅᖃᑎᒌᖕᓂᒃᑯᑦ ᐱᕙᓪᓕᐊᑎᑦᑎᓂᒃᑯᓪᓗ 

ᑐᕌᖓᔪᒃᑯᑦ (VSEC).  

5. ᓇᓗᓇᐃᔭᐃᓂᖅ ᖃᐅᔨᒪᔭᐅᔪᓂᒃ ᐊᒻᒪᓗ ᑎᑎᕋᖅᓯᒪᔪᓂᒃ ᐊᒥᒐᖅᑐᓂᒃ, ᐃᓚᐅᖃᑕᐅᓗᒋᑦ 

ᐃᓱᒫᓘᑕᐅᔪᑦ.  

6. ᐱᕙᓪᓕᐊᑎᑦᑎᓂᖅ ᑭᖑᓪᓕᖅᐹᒥ ᐊᕙᑎᒥ ᖃᐅᔨᓴᐃᓂᕐᒥᒃ ᐅᓂᑉᑳᓕᐊᕐᒥᒃ ᐊᑐᓕᖁᔭᐅᓯᒪᔪᓂᒃ 

ᐃᓗᓕᖃᕐᓗᒍ. ᐅᓇ ᑭᖑᓪᓕᖅᐹᖅ ᐅᓂᑉᑳᓕᐊᖅ ᐃᑲᔫᑕᐅᓂᐊᖅᑐᖅ ᐃᓄᓕᕆᔨᑐᖃᒃᑯᓐᓄᑦ ᓯᕗᓂᒃᓴᒥ 

ᐱᔭᒃᓴᕆᔭᒥᓂᒃ ᐊᐅᓚᑦᑎᓂᕐᒥᑦ ᐅᖅᓱᐊᓗᒃᓯᐅᕈᑎᒃᓴᒥᒃ ᐃᒫᓂ ᐃᓂᐅᔪᓂ ᕿᑭᖅᑖᓘᑉ ᐊᑯᑭᑦᑐᓪᓗ 

ᐊᑯᓐᓂᖓᑕ ᐃᒪᕕᖓᓂ, ᐊᒻᒪᓗ ᐃᓕᓯᒪᓗᒍ ᑕᓪᓕᒪᓄᑦ (5) ᐅᑭᐅᓄᑦ ᖃᐅᔨᓴᕈᑎᒃᑯᑦ ᒐᕙᒪᑐᖃᒃᑯᑦ 

ᐃᓱᒪᓕᐅᕈᑎᒋᓯᒪᔭᖓ ᑲᓇᒥ ᐅᑭᐅᖅᑕᖅᑐᒥ ᐃᒪᖁᑎᒋᔭᐅᔪᓂᒃ ᓚᐃᓴᓐᓯᑖᕐᕕᐅᑦᑕᐃᓕᖕᒪᑦ ᓯᕗᓂᒃᓴᒥ 

ᐅᖅᓱᐊᓗᓕᕆᓂᕐᒧᑦ ᒐᓴᓖᓕᕆᓂᕐᒧᓪᓗ. ᐅᓂᒃᑳᓕᐊᖅ ᑲᒪᓂᐊᖅᑐᖅ ᖁᓛᓃᑦᑐᓂ ᐊᒻᒪ ᐊᒻᒪᓗ 

ᑭᓱᑕᖃᙱᓪᓗᓂ ᓄᖅᑲᖅᑎᑦᑎᔪᓐᓇᖅᑐᒥ ᑲᑎᒪᔨᐅᔪᓂᑦ ᐃᓱᒪᒃᓴᖅᓯᐅᕆᓂᕐᒧᑦ ᐃᓱᒪᒋᔭᐅᓂᐅᔪᓂ 

ᐱᓕᕆᖃᑕᐅᔪᓄᑦ ᐱᔾᔪᑎᖃᖅᑐᓂ ᐅᖃᐅᓯᐅᔪᓄᑦ ᓲᕐᓗ ᒪᑯᓂᖓ: 

a. ᐊᒥᒐᕆᔭᐅᔪᑦ ᑐᑭᓯᒋᐊᕈᑎᒃᓴᒃᑲᓐᓂᕐᓄᑦ, ᐃᓚᒋᓗᓂᐅᒃ ᓇᓗᓇᐃᖅᓯᓂᕐᒥᑦ ᖃᐅᔨᒪᔭᐅᔪᓂ 

ᐊᒥᒐᓗᐊᕐᓂᖏᓐᓂᒃ ᑲᒪᒋᔭᐅᔭᕆᐊᓖᑦ ᑭᕗᓂᒃᓴᒥ ᐃᓱᒪᓕᐅᕆᓂᕐᒧᑦ, ᐊᑐᓕᖁᔭᐅᔪᓂᒡᓗ 

ᐃᒪᖃᕐᓗᓂ ᑕᐃᒪᐃᒍᓐᓇᖅᑎᓪᓗᒍ; 

b. ᐱᖠᕆᔾᔪᓰᑦ, ᑕᐃᒪᐃᒍᓐᓇᖅᑎᓪᓗᒍ, ᑐᑭᓯᒋᐊᕈᑎᓄᑦ ᐊᒻᒪ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᓂᑦ 

ᐊᒥᒐᕆᔭᐅᔪᓂᑦ;  

c. ᓇᒦᒪᖔᑕ ᐊᒻᒪ ᖃᖓᒃᑯᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ ᐱᓕᕆᐊᖃᕐᒪᖔᑦ; 

d. ᖃᓄᐃᓕᐅᕈᑎᒃᓴᑦ ᓄᖅᑲᖓᑎᑦᑎᓂᕐᒧᑦ ᐅᕝᕙᓘᓐᓃᑦ ᒥᒃᖠᒋᐊᖅᑎᕆᓂᕐᒧᑦ 

ᐊᒃᑐᐃᓂᐅᕐᔪᐊᑐᐃᓐᓇᕆᐊᓕᖕᓂᒃ ᐃᒫᓂ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ 

ᐱᓕᕆᐊᖃᕐᒪᖔᑦ;  

e. ᑐᐊᕕᕐᓇᖅᑐᒧᑦ ᐅᐸᓗᖓᐃᔭᖅᓯᒪᓂᖅ ᐊᒻᒪ ᐱᓕᕆᔪᓐᓇᕐᓂᕐᒥᑦ;  

f. ᓇᓖᕌᕈᑎᒃᓴᑦ ᐊᖏᓂᖅᐹᒥᑦ ᐃᑲᔫᓯᐊᖁᓪᓗᒋᑦ ᓄᓇᕗᒻᒥᐅᖑᔪᑦ; 

g. ᐱᓕᕆᔾᔪᓰᑦ ᐅᖅᓱᐊᓗᓕᕆᓗᓂ ᒐᓴᓖᓕᕆᓗᓂ ᐱᕙᓪᓕᐊᑎᑦᑎᓂᕐᒧᑦ, ᑕᐃᒪᐃᒋᐊᖃᕈᓂ; 

h. ᐱᑕᖃᑐᐃᓐᓇᕆᐊᓕᖕᒥ ᐊᓯᐊᒎᖅᑐᒥ ᐱᕙᓪᓕᐊᑎᑕᐅᓂᖓᓂ ᖃᓄᐃᓕᐅᕈᑕᐅᔪᓂ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᓐᓇᖅᑐᓂ; 

i. ᐊᒥᒐᕆᔭᐅᑐᐃᓐᓇᕆᐊᓖᑦ ᕿᒥᕐᕈᐊᓂᕐᒧᑦ ᐊᒻᒪ ᓄᑖᙳᕆᐊᖅᑎᑦᑎᓂᕐᒧᑦ ᐊᕙᑎᒥ 

ᖃᐅᔨᓴᐃᓂᕐᒥᒃ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂᔭ; ᐊᒻᒪ 

j. ᑲᔪᓰᓐᓇᖅᑐᒥ ᐊᒻᒪ ᐅᓂᒃᑳᓕᐅᕐᓂᕐᒧᑦ ᐱᕕᖃᖅᑎᑦᑎᓂᕐᒥᑦ ᐃᑲᔪᖅᓱᓂᕐᒥᑦ ᓯᕗᓂᒃᓴᒥ 

ᐃᓱᒪᓕᐅᖅᑎᐅᔪᓂ.  

ᑲᑎᑦᑎᓂᖅ ᐊᑐᕐᓂᕐᓗ ᑐᑭᓯᒋᐊᕈᑎᒃᓴᓂᒃ 

 

ᐊᑐᓂ ᐊᕕᒃᑐᖅᓯᒪᔪᒃᑯᑦ, ᐊᕙᑎᒥ ᖃᐅᔨᓴᐃᓂᕐᒥᒃ ᓄᐊᑦᑎᓂᐊᖅᑐᑦ ᐊᒻᒪ ᐃᓱᒪᖃᓯᐅᑎᓗᑎ ᐊᑐᐃᓐᓇᐅᔪᓂ 

ᑭᓪᓕᓯᓂᐊᕐᓂᒃᑯᑦ ᑐᓴᕈᑎᓂᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᐊᓯᖏᓪᓗ 

ᖃᐅᔨᒪᓂᑐᖃᐅᔪᓂᒃ ᐊᒻᒪ ᐃᓄᓕᒫᑎᒍᑦ ᓂᓪᓕᕈᑕᐅᔪᓂᑦ, ᑐᑭᓯᒋᐊᕈᑎᑦ ᓄᐊᑕᐅᔪᑦ ᐃᓄᓕᒫᓄᑦ 

ᐊᑐᐃᓐᓇᐅᑎᑕᐅᓗᑎ ᖃᕆᓴᐅᔭᒃᑯᑦ ᐃᓄᓕᒫᓄᑦ ᐅᖃᓕᒫᒐᖃᕐᕕᒃᑯᑦ, ᓄᓇᓕᖕᓂ ᑲᑎᒪᑎᑦᑎᓂᒃᑯᑦ, ᐊᒻᒪ 

ᖃᖓᙳᕌᖓᑦ ᑐᓂᖅᓴᐃᕙᒡᓗᑎ ᑐᓴᐅᒪᔾᔪᑎᓂ, ᐅᓂᒃᑳᓂᑦ, ᐊᓯᖏᓐᓂᓪᓗ.6 ᐅᓄᖅᑐᓂ ᐱᕕᖃᖅᑎᑦᑎᓕᖅᐸᑕ 

ᑕᒪᒃᑯᐊ ᐃᓚᐅᖃᑕᐅᔪᒪᔪᑦ ᐃᓚᒋᔭᐅᔪᓪᓗ ᐃᓄᓕᒫᓄᑦ ᐃᓚᐅᔪᓐᓇᕐᓗᑎ ᐊᕙᑎᒥ ᖃᐅᔨᓴᐃᓂᕐᒥᒃ 

ᐅᖃᐅᓯᒃᓴᖃᕐᓂᕐᒥ ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᖅᑲᑎᒍᑦ, ᓄᓇᓕᖕᓂ ᑲᑎᒪᑎᑦᑎᓂᒃᑯᑦ, ᐃᓕᓐᓂᐊᖅᑎᑦᑎᓂᒃᑯᑦ, 

ᐃᓄᓕᒫᑦ ᐅᖃᐅᓯᒃᓴᖃᖅᑎᑕᐅᓗᑎ ᖃᖓᙳᕌᖓᑦ, ᐊᒻᒪ ᑭᖑᓪᓕᖅᐹᒥ ᐃᓄᓕᒫᓂᑦ ᑲᑎᒪᑎᑦᑎᓂᕐᒥᑦ. ᐃᓄᐃᑦ 

ᖃᐅᔨᒪᔭᑐᖃᖏᑦ ᐅᖃᐅᓯᐅᓯᒪᔪᑦ ᑲᑎᒪᔨᓄᑦ ᐃᓄᖕᓂᙶᖅᑐᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᙶᖅᑐᑦ 

ᐃᓱᒪᒋᔭᐅᓂᐊᖅᑐᑦ ᐊᑐᕆᐊᖃᓪᓚᑦᑖᕐᓂᖏᓐᓄᑦ ᐋᖅᑭᒃᓱᐃᓂᐊᕐᓗᓂ ᐊᔭᐅᖅᑐᐃᓂᐊᕐᓗᓂᓗ ᐊᕙᑎᒥ 

ᖃᐅᔨᓴᐃᓂᕐᒥᒃ ᐱᓕᕆᐊᖑᔪᒃᑯᑦ ᐊᒻᒪᓗ ᑕᐃᒪᓐᓇᑦᑎᐊᖅᑕᐅᖅ ᐃᓱᒪᒋᔭᐅᓂᐊᖅᑐᑦ ᖃᐅᔨᓴᕈᑕᐅᓯᒪᔪᒃᑯᑦ 

ᑐᑭᓯᒋᐊᕈᑕᐅᓯᒪᔪᑎᑐᑦ. ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᖃᑎᖃᑦᑎᐊᕐᓂᐊᖅᑐᑦ ᕿᑭᖅᑕᓂ ᐃᓄᐃᑦ 

ᑲᑐᔾᖃᔨᑎᒌᒃᑯᖏᓐᓂᒃ, ᑲᑎᑦᑎᓂᐊᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᑲᔫᑕᐅᖁᑉᓗᒋᑦ ᐊᕙᑎᒥ 

ᖃᐅᔨᓴᐃᓂᕐᒥᒃ, ᓄᓇᓕᖕᓂ ᖃᐅᔨᒪᔭᐅᔪᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᐅᖃᑕᐅᑎᑕᐅᑦᑎᐊᖁᑉᓗᒋᑦ 

ᑐᕌᖓᖃᓯᐅᑎᓗᓂ ᐊᕙᑎᓕᕆᓂᒃᑯᑦ ᖃᐅᔨᓴᕈᑕᐅᔪᒃᑯᑦ. ᑐᓴᖅᑕᐅᕙᓪᓕᐊᔪᑦ ᐃᑲᔪᕐᓂᖃᕐᓂᐊᖅᑐᖅ ᑲᑎᒪᔨᓄᑦ 

ᐋᖅᑭᒃᓱᐃᑎᓪᓗᒋᑦ ᖃᓄᖅ ᐊᖏᑎᒋᒻᒪᖔᖅ ᐊᕙᑎᒥ ᖃᐅᔨᓴᐃᓂᕐᒥᒃ, 

ᐃᓱᒪᒃᓴᖅᓯᐅᕈᑕᐅᑐᐃᓐᓇᕆᐊᖃᕐᓂᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ ᑕᑯᓐᓇᙳᐊᕐᓂᐅᔪᓂ, ᐊᒻᒪᓗ ᐊᑐᓕᖁᔭᐅᔪᓂ 

ᑐᕌᖓᔪᓂ ᐅᖅᓱᐊᓗᖕᓄ ᒑᓯᓂᒡᓗ ᐱᕙᓪᓕᐊᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᓂ ᕿᑭᖅᑖᓘᑉ ᐊᑯᑭᑦᑐᓪᓗ 

ᐊᑯᓐᓂᖓᑕ ᐃᒪᕕᖓᓂ ᐊᒻᒪ ᑐᕌᖓᖃᓯᐅᑎᔪᓂ ᐊᑲᐅᙱᓕᐅᕈᑎᓂ.  

 

ᐃᒻᒥᑯᖓᔪᒥ ᖃᐅᔨᒃᑲᐃᔨᑎᒍᑦ, ᐊᕙᑎᓕᕆᔨᒃᑯᑦ ᐅᖃᖃᑎᖃᖃᑦᑕᕐᓂᐊᖅᑐᑦ ᐱᓕᕆᔨᒻᒪᕆᖕᓂᒃ 

ᐅᖅᓱᐊᓗᓕᕆᔨᒃᑯᓐᓄᑦ ᒐᓴᓖᓕᕆᔨᒃᑯᓐᓄᑦ ᐱᓕᕆᕝᕕᒡᔪᐊᓂᒃ ᐃᑲᔪᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 

ᐱᑕᖃᓕᑐᐃᓐᓇᕆᐊᖃᕐᓂᖓᓄᑦ ᐃᒪᕆᔭᒃᑯᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ 

ᖃᓄᐃᓕᐅᕈᑕᐅᓇᔭᖅᑐᓂᒃ ᐆᒃᑑᑕᐅᔪᓂᒃ. ᐃᓚᐅᑎᑦᑎᓂᖅ ᐸᕐᓇᐅᑕᐅᕙᓪᓕᐊᕐᒥᔪᖅᑕᐅᖅ ᑭᓪᓕᒋᔮᓃᖃᑕᐅᔪᐃᑦ 

ᑎᒥᐅᔪᓂ, ᑲᑐᔾᔨᖃᑎᒌᓂ, ᐃᓄᖕᓂᒃ ᓄᓇᕗᑦ ᓯᓚᑖᓃᑦᑐᓂ, ᑐᕌᒐᖃᒃᑲᓐᓂᕐᓗᑎᒃ ᑐᑭᓯᐅᒪᓂᕐᒥᑦ ᐊᒻᒪ 

ᐃᓕᓐᓂᐊᕐᕕᒋᓂᐊᕐᓗᒋᑦ ᐅᑭᐅᖅᑕᖅᑐᒥ ᐊᑐᖅᑕᐅᓯᒪᔪᒥᓃᑦ ᐅᖅᓱᐊᓗᓕᕆᓂᕐᒧᐊᖓᔪᓂᒃ ᐅᓪᓗᒥᒧᑦ.  

ᐊᕙᑎᒥ ᖃᐅᔨᓴᐃᓂᕐᒥᒃ ᐊᐅᓚᑦᑎᓂᕐᒥᑦ 

 

ᐊᕙᑎᓕᕆᔨᒃᑯᑦ ᑲᔪᓯᑎᑦᑎᓛᖅᑐᖅ ᐊᕙᑎᒥ ᖃᐅᔨᓴᐃᓂᕐᒥᒃ ᐃᓛᒃᑰᖓᓗᑎ, ᐅᓂᒃᑳᒥ ᑐᓂᓯᓗᑎ 

ᐊᑐᓕᖁᔭᐅᓯᒪᔪᓂᑦ ᐃᓚᖃᕐᓗᓂ ᓄᓇᖃᖅᑳᖅᓯᒪᔪᓕᕆᓂᕐᒧᑦ ᐅᑭᐅᖅᑕᖅᑐᓕᕆᓂᕐᒧᓪᓗ ᒥᓂᔅᑕᖓᓄᑦ 

ᐃᓱᓕᒡᕕᒃᓴᐅᑎᖃᓕᕈᓂ ᐊᕙᑎᒥ ᖃᐅᔨᓴᐃᓂᕐᒥᒃ. ᐊᕙᑎᓕᕆᔨᒃᑯᑦ ᐱᔭᒃᓴᖃᖅᑐᑦ ᐊᐅᓚᑦᑎᓂᕐᒥᑦ ᐊᕙᑎᒥ 

ᖃᐅᔨᓴᐃᓂᕐᒥᒃ, ᐱᓕᕆᐊᒧᑦ ᐃᑲᔪᖅᓱᕐᓂᐊᖅᑐᑦ ᐅᑭᐅᖅᑕᖅᑐᓕᕆᔨᒃᑯᑦ ᐃᓄᓕᕆᔨᑐᖃᒃᑯᓐᓂ (INAC) ᐊᒻᒪ 

ᐱᓕᕆᔨᐅᔪᓂ ᐅᖃᐅᔾᔨᒋᐊᖅᑎᓂ ᑭᒡᒐᖅᑐᐃᔨᖃᕐᓗᑎ ᑖᒃᑯᓇᓂ: 

 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

                                                 
6 ᐱᔪᓐᓇᐅᑎᓖᑦ, ᑲᙳᓇᖅᑐᑦ, ᐅᕝᕙᓘᓐᓃᑦ ᓇᖕᒥᓂᖃᖅᑑᑉ ᑐᑭᓯᒋᐊᕈᑎᓂ ᐱᔭᐅᔪᓐᓇᖅᑐᑦ. 

 ᐃᓄᓕᕆᔨᑐᖃᒃᑯᑦ 

 ᓄᓇᕗᑦ ᑐᖖᒐᕕᒃ 

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 

 ᓄᓇᕗᒻᒥ ᒐᕙᒪᒃᑯᓐᓂ 

 

ᐱᓕᕆᖃᑎᒌᒃᑐᑦ ᑐᓴᐅᒪᑎᑦᑎᓂᐊᖅᑐᑦ ᑐᑭᒧᐊᖅᑎᑦᑎᓗᑎᓗ ᐊᕙᑎᓕᕆᔨᒃᑯᓐᓂ ᐱᓕᕆᐊᖃᕐᓂᖏᓐᓂ ᐊᕙᑎᒥ 

ᖃᐅᔨᓴᐃᓂᕐᒥᒃ, ᐱᕕᖃᖅᑎᑦᑎᓗᑎ ᐃᓚᐅᑎᑦᑎᓂᕐᒥ ᓄᓇᓕᖕᓂ ᐳᓚᕋᓕᖅᐸᑕ ᐊᓯᖏᓪᓗ ᐱᓗᐊᑕᕐᓂ 

ᐊᑐᓕᕈᑎ, ᑕᒪᒃᑯᐊᓗ ᑭᓯᐊᓂ ᑖᒃᑯᐊᑐᐊᖑᖏᑦᑐᑦ: 

 ᐱᕙᓪᓕᐊᑎᑦᑎᓂᕐᒥᑦ ᑎᑎᕋᖅᑕᐅᒋᐊᕐᖓᕈᑦᑎᒥ, ᐋᖅᑭᒋᐊᖅᑕᐅᓯᒪᔪᖅ ᑎᑎᕋᖅᑕᐅᒋᐊᕐᖓᕈᑎ, ᐊᒻᒪᓗ 

ᖃᓄᖅ ᐊᖏᑎᒋᖕᒪᖔᑦ ᓇᓗᓇᐃᔭᐅᑎ;  

 ᑐᓴᖅᑎᑕᐅᓂᕐᒥᑦ ᐃᓗᑐᓂᖓᓂ ᐊᒻᒪ ᓴᖅᑭᔮᖅᑎᑕᐅᔪᓂ ᓄᓇᓕᖕᓂ ᑲᑎᒪᓂᐅᔪᓄᑦ; 

 ᑐᓴᕐᕕᐅᓂᕐᒥᑦ ᑖᔅᓱᒧᖓ ᑎᑎᕋᖅᑕᐅᒋᐊᕐᖓᕈᑦ ᐱᕙᓪᓕᐊᑎᑦᑎᓂᕐᒧᑦ ᑕᑯᓐᓇᙳᐊᕐᓂᐅᔪᒥ ᐊᒻᒪ 

ᓂᕆᐅᒋᔭᐅᔪᑦ ᐊᒃᑐᐊᓗᐊᔾᔭᐃᑯᑎᓂ; ᐊᒻᒪ 

 ᑐᓴᖅᑎᑕᐅᓂᕐᒥᑦ ᑭᖑᓪᓕᖅᐹᒥ ᐃᓄᓕᒫᓂᑦ ᑲᑎᒪᑎᑦᑎᓂᖅ. 

ᐃᓚᓕᐅᔾᔭᐅᓯᒪᔪᖅ B: ᓄᓇᙳᐊᑦ 

 
ᓇᓗᓇᐃᔭᐅᑎ 1: ᐊᕙᑎᒥ ᖃᐅᔨᓴᐃᓂᕐᒥᒃ ᑐᕌᖓᕕᐅᓂᐊᖅᑐᖅ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ

ᓇᓗᓇᐃᔭᐅᑎ 2: ᐊᕙᑎᒥ ᖃᐅᔨᓴᐃᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᑕᑯᓐᓇᙳᐊᕐᓂᐅᔪᑦ 

ᐃᓚᓕᐅᔾᔭᐅᓯᒪᔪᖅ C: ᑎᑎᕋᖅᑕᐅᕙᓪᓕᐊᔪᖅ ᖃᓄᖅ ᐊᖏᑎᒋᖕᒪᖔᑦ ᓇᓗᓇᐃᔭᐅᑎ 

 

ᑕᐃᑉᓱᒪᓂᑐᖃᖅ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ ᐱᓕᕆᐊᖑᖃᑦᑕᖅᓯᒪᔪᑦ 

 

ᓄᑖᓂᒃ ᐅᖅᓱᐊᓗᓕᕆᓂᕐᒧᑦ ᒐᓴᓖᓕᕆᓂᕐᒧᓪᓗ ᐱᔪᓐᓇᐅᑎᑖᖅᓯᒪᔪᖃᙱᑦᑐᖅ ᑲᓇᑕᐅᑉ ᐅᑭᐅᖅᑕᖅᑐᖓᑕ 

ᐱᖓᖕᓇᖓᓂᒃ ᑕᐃᒪᙵᓂ 1980 ᐊᑐᓚᐅᖅᑎᓪᓗᒋᑦ ᐅᑉᓗᒥᒧᑦ ᐊᒻᒪᓗ ᐊᖏᖅᑕᐅᓯᒪᔪᖃᙱᑦᑐᖅ ᐃᒪᒃᑯᑦ 

ᐃᑰᑕᕋᔭᖅᑐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂᒃ, ᐃᓚᐅᖃᑕᐅᑉᓗᒋᑦ ᕿᑭᖅᑖᓘᑉ ᐊᑯᑭᑦᑐᓪᓗ ᐊᑯᓐᓂᖓᑕ 

ᐃᒪᕕᖓᓂ.  

 

ᐊᕙᑎᒥ ᖃᐅᔨᓴᐃᓂᕐᒥᒃ ᑐᑭᓯᒋᐊᕈᑎᒃᓴᓂᒃ ᐃᓗᓕᖃᕐᓂᐊᖅᑐᖅ (ᐃᓚᐅᖃᑕᐅᓗᒋᑦ ᐅᖅᓱᐊᓗᒃᓯᐅᕐᓂᒃᑯᑦ, 

ᐱᕙᓪᓕᐊᑎᑦᑎᓂᒃᑯᑦ, ᐊᒻᒪᓗ ᓴᓗᒻᒪᖅᓴᐃᓂᒃᑯᑦ ᐱᓕᕆᐊᑦ) ᐱᔾᔪᑎᒋᑉᓗᒋᑦ ᑕᐃᑉᓱᒪᓂ ᐅᖅᓱᐊᓗᓕᕆᓂᒃᑯᑦ 

ᒐᓴᓖᓕᕆᓂᒃᑯᑦ ᐱᓕᕆᐊᖑᓯᒪᔪᑦ ᓄᓇᕗᒥ (ᐊᒻᒪᓗ/ᐅᕝᕙᓘᓐᓃᑦ ᐱᓕᕆᐊᖑᓵᖅᓯᒪᔪᑦ ᓄᓇᑦᑎᐊᕐᒥ). 

ᑐᑭᓯᒋᐊᕈᑎᒃᓴᑦ ᑕᐃᒪᐅᑎᓪᓗᒋᑦ, ᐃᒪᒃᑯᑦ ᖄᖅᑎᑦᑎᖃᑦᑕᕐᓂᕐᒧᑦ ᐱᓕᕆᐊᑦ, ᐃᓚᐅᖃᐅᑉᓗᒋᑦ ᑕᐃᑉᑯᐊ 

ᐱᓕᕆᐊᖑᔪᑦ ᓄᓇᓕᕆᓂᒃᑯᑦ ᖃᐅᔨᓴᐃᔨᓄᑦ ᑲᓇᑕᒥ, ᐃᓚᐅᖃᑕᐅᓂᐊᖅᑐᑦ. 

 

ᐊᕙᑎᒥ ᖃᐅᔨᓴᐃᓂᕐᒥᒃ ᐃᓱᒪᒋᔭᖃᕐᓂᐊᕐᒥᔪᖅ ᖃᐅᔨᔭᐅᓯᒪᔪᓂᒃ ᐊᓯᖏᓐᓄᑦ ᐅᑭᐅᖅᑕᖅᑐᒥ 

ᐊᐅᓚᑦᑎᔨᐅᓯᒪᔪᒃᑯᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ ᐱᕙᓪᓕᐊᑎᑦᑎᓂᒃᑯᑦ, ᐃᓚᐅᖃᑕᐅᓗᒋᑦ 

ᐃᓄᕕᐊᓗᖕᒥᐅᑦ, ᑲᓇᑕᐅᑉ ᐅᐊᓇᖓᓂᕐᒥᐅᑦ, ᐊᑯᑭᑦᑐᕐᒥᐅᑦ, ᐊᒻᒪᓗ ᐊᓛᔅᑲᒥᐅᑦ. 

ᐱᓕᕆᐊᖑᓯᒪᔪᑦ ᐊᒻᒪᓗ ᐃᓗᓕᕆᔭᖏᑦ 

 

ᐃᓗᐃᑦᑐᒃᑯᑦ ᐊᕙᑎᒥ ᖃᐅᔨᓴᐃᓂᕐᒥᒃ ᑐᕋᖓᓂᖃᕐᓂᐊᖅᑐᖅ ᑕᒪᐃᓐᓂᒃ ᐃᒪᖁᑎᒋᔭᐅᔪᒃᑯᑦ 

ᐅᖅᓱᐊᓗᓕᕆᔾᔪᑕᐅᓯᒪᔪᓂᒃ ᒐᓴᓖᓕᕆᔾᔪᑕᐅᓯᒪᔪᓂᒃ ᐱᓕᕆᐊᖑᓂᖓ ᑕᐃᒪᓐᓂ ᐃᓗᐃᑦᑐᒃᑯᑦ 

ᐱᕙᓪᓕᐊᑎᑕᐅᓂᖓ, ᑐᕌᒐᖃᐃᓐᓇᓗᑎ ᑕᑯᓐᓇᙳᐊᕐᓂᐅᔪᓐᓇᖅᑐᓂ ᑐᕌᖓᓂᖅᓴᐅᔪᓐᓇᖅᑐᑦ ᕿᑭᖅᑖᓘᑉ 

ᐊᑯᑭᑦᑐᓪᓗ ᐊᑯᓐᓂᖓᑕ ᐃᒪᕕᖓᓂ. ᐱᓕᕆᐊᖑᓯᒪᔪᑦ ᐊᒻᒪᓗ ᐃᓗᓕᕆᔭᖏᑦ 

ᐃᓱᒪᒋᔭᐅᖃᓯᐅᔾᔭᐅᑐᐃᓐᓇᕆᐊᓖᑦ ᒪᑯᐊᖑᔪᑦ: 

 ᐅᖅᓱᐊᓗᒃᓯᐅᕐᓂᖅ ᐊᒻᒪᓗ ᖃᐅᔨᓴᐃᓂᒃᑯᑦ ᐱᓕᕆᐊᖑᓯᒪᔪᑦ 

o ᐱᒋᐊᕈᑎᒃᑯᑦ ᕿᓂᕋᓱᖕᓂᕐᒧᑦ ᐱᓕᕆᐊᖑᓯᒪᔪᑦ; 

o ᐱᓕᕆᐊᖑᖅᑳᖅᓯᒪᔪᑦ ᐃᒪᒃᑯᑦ ᖄᖅᑕᖅᑐᓕᕆᓂᕐᒧᑦ ᖃᐅᔨᓴᕈᑏᑦ ᐊᑐᖅᑕᐅᓇᔭᖅᑐᒃᑯᑦ (2D, 

3D ᐊᒻᒪᓗ 4D ᐃᒪᒃᑯᑦ ᖄᖅᑕᖅᑐᓕᕆᓂᕐᒧᑦ ᖃᐅᔨᓴᕈᑎᒃᑯᑦ ᐊᒻᒪᓗ ᓴᓂᒧᑦ 

ᖄᖅᑕᖅᑐᓕᕆᓂᕐᒧᑦ ᐱᓕᕆᐊᖑᖃᑦᑕᖅᓯᒪᔪᑦ); 

o ᐃᓂᖓ, ᓄᓇᓕᕆᓂᒃᑯᑦ ᐊᒻᒪᓗ ᓄᓇᓕᕆᓂᒃᑯᑦ ᐅᓗᕆᐊᓇᕋᔭᖅᑐᑦ ᖃᐅᔨᓴᖅᑕᐅᓂᖏᑦ; 

o ᐅᖅᓱᐊᓗᒃᓯᐅᕐᓂᕐᒧᑦ ᐊᒻᒪᓗ ᓇᓗᓇᐃᔭᐃᓂᕐᒧᑦ ᐃᑰᑕᕆᐊᓕᖕᓂᒃ; ᐊᒻᒪᓗ 

o ᐃᖏᕐᕋᔪᓕᕆᓂᖅ (ᐃᑲᔫᑎᑦ/ᐱᖁᑎᓄᑦ ᐅᒥᐊᕐᔪᐊᑦ, ᖄᖅᑕᖅᑐᓕᕆᔾᔪᑎᑦ ᐅᒥᐊᑦ, ᐊᒻᒪᓗ 

ᖃᖓᑕᔫᑦ). 

 ᐱᕙᓪᓕᐊᑎᑦᑎᓂᖅ ᐊᒻᒪᓗ ᓴᖅᑭᑎᑦᑎᕙᓪᓕᐊᓂᕐᒧᑦ ᐱᓕᕆᐊᑦ 

o ᐊᒃᑐᐊᓂᓖᑦ ᓯᒡᔭᒃᑯᑦ ᐱᖁᑎᕐᔪᐊᑦ ᐊᒻᒪᓗ ᐱᓕᕆᕙᓪᓕᐊᓂᕐᒧᑦ ᐱᓕᕆᐊᑦ; 

o ᓱᑉᓗᓕᓕᕆᓂᒃᑯᑦ ᓇᐅᒃᑰᕐᕖᑦ, ᐃᑰᑕᕈᑎᓂᒃ ᐃᓕᐅᖅᑲᐃᓂᖅ, ᐊᒻᒪᓗ ᐃᑰᑕᕐᓂᖅ; 

o ᓅᑎᕆᓂᖅ ᐲᔭᖅᑕᐅᔪᓂᒃ (ᐅᖅᓱᐊᓗᖕᒥ ᒐᓴᓖᒥᒡᓘᓐᓃᑦ);  

o ᖄᖅᑕᖅᑐᓕᕆᓂᖅ ᐊᒻᒪᓗ ᓄᓇᒃᑯᑦ ᐅᓗᕆᐊᓇᖅᑐᑦ ᖃᐅᔨᓴᖅᑕᐅᓂᖏᑦ 

ᐱᕙᓪᓕᐊᓂᖃᖅᑎᓪᓗᒋᑦ;  

o ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ; ᐊᒻᒪᓗ 

o ᒪᑐᓯᕙᓪᓕᐊᓂᖅ ᓄᓇᓗ ᖃᓄᐃᓐᓂᕆᓚᐅᖅᑕᖓᓄᑦ ᐅᑎᖅᑎᑦᑎᕙᓪᓕᐊᓂᖅ. 



 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 16 ᐅᑯᓇᖓᑦ 28 

 

ᐃᓂᖓ ᒫᓐᓇᐅᓚᐅᐱᓪᓚᒃᑐᒃᑯᓪᓗ ᑭᒡᓕᖃᕐᕖᑦ 

 

ᐃᓂᖓᑕ ᐃᓱᒪᒋᔭᐅᓂᖅᓴᐅᓂᐊᖅᑐᖅ ᐊᕙᑎᒥ ᖃᐅᔨᓴᐃᓂᕐᒥᒃ ᑲᓇᑕᒥ ᐃᒪᕐᒦᑦᑐᑦ ᕿᑭᖅᑖᓘᑉ ᐊᑯᑭᑦᑐᓪᓗ 

ᐊᑯᓐᓂᖓᑕ ᐃᒪᕕᖓᓂ ᐊᒻᒪᓗ ᐊᒃᑐᐊᓂᓖᑦ ᐃᒪᖃᕐᕖᑦ ᑲᓇᑕᐅᑉ/ᐊᑯᑭᑦᑑᑉᓗ ᑭᒡᓕᖃᕐᕕᖓᑕ ᑲᓇᖕᓇᖓᓂ 

ᐊᒻᒪᓗ ᐃᓚᒋᐊᖅᓯᒪᑉᓗᓂ ᓇᓕᒧᒌᓕᖅᓯᒪᔪᒃᑯᑦ ᑐᔾᔮᒃᑯᑦ ᓂᒋᐊᓂ ᓂᐊᔅ ᐃᒪᖓᓂ ᐅᐊᖕᓇᖓᓄᑦ (ᑕᑯᓗᒍ 

ᓇᓗᓇᐃᔭᐅᑎ 1, ᐃᓚᓕᐅᔾᔭᐅᓯᒪᔪᖅ B).  

ᖃᐅᔨᓴᕈᑎ ᐱᕙᓪᓕᐊᑎᑦᑎᑐᐃᓐᓇᕆᐊᕐᓂᕐᒧᑦ ᐆᒃᑑᑕᐅᔪᒃᑯᑦ ᐃᓗᓕᖃᕐᓂᐊᖅᑐᖅ ᐅᖅᓱᐊᓗᖕᓂᐊᕐᕋᔭᕐᓂᖏᓐᓄᑦ 

ᒐᓴᓖᖅᓯᐅᕋᔭᕐᓂᖏᓐᓄᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᑲᓇᑕᐅᑉ ᐃᒪᖏᓐᓂ ᓯᓚᑖᓂ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ ᐊᒻᒪᓗ ᖃᐅᔨᓴᕐᓂᒃᑯᓪᓗ ᑕᑯᓐᓇᙳᐊᕐᓂᐅᔪᓂ ᑲᑎᒫᔩᑦ 

ᐃᓱᒪᒋᔭᖃᕐᓗᑎᒃ ᑭᒡᓕᐅᔪᓂ ᓴᖅᑭᖅᑐᓂ ᐊᔾᔨᐅᙱᑦᑐᒃᑯᑦ ᐃᒃᐱᒋᔭᐅᑲᐅᑎᒋᓇᔭᖅᑐᒃᑯᓪᓗ ᐃᓂᒋᔭᐅᔪᒃᑯᑦ 

ᐱᑕᖃᑐᐃᓐᓇᕆᐊᖃᕐᓂᖓᓄᑦ ᐊᒻᒪᓗ ᐊᐅᓚᑦᑎᓂᒃᑯᑦ ᐊᒻᒪᓗ ᐱᑕᖅᑕᐃᓕᕝᕕᒃᑯᑦ (ᑕᑯᓗᒍ ᓇᓗᓇᐃᔭᐅᑎ 2, 

ᐃᓚᓕᐅᔾᔭᐅᓯᒪᔪᖅ B). ᑕᓪᓗᕈᑎᐅᑉ ᐃᒪᖓ (ᑕᓪᓗᕈᑎᐅᑉ ᐃᒪᖓ) ᑲᓇᑕᒥ ᐃᒪᒃᑯᑦ ᐱᑕᖅᑕᐃᓕᕝᕖᑦ 

ᐃᓚᐅᖃᑕᐅᔾᔮᙱᑦᑐᑦ ᐱᕙᓪᓕᐊᕝᕕᐅᓇᔭᖅᑐᒃᑯᑦ ᐆᒃᑑᑕᐅᔪᒃᑯᑦ. 

 

ᖃᐅᔨᓴᐃᓂᖅ ᐱᓕᕆᓇᔭᕐᓂᕐᒧᑦ ᑲᒪᒋᔭᐅᓂᐊᖅᑐᖅ ᐊᕙᑎᒥ ᖃᐅᔨᓴᐃᓂᕐᒥᒃ ᐃᓱᒪᒋᔭᐅᓂᖅᓴᐅᓂᐊᖅᑐᒥᒃ.  

 

ᐊᕙᑎᒥ ᖃᐅᔨᓴᐃᓂᕐᒥᒃ ᐃᓱᒪᒋᔭᖃᕐᓂᐊᖅᑐᖅ ᖃᓄᐃᓕᐅᕈᑕᐅᕙᒃᑐᓂᒃ ᐅᖅᓱᐊᓗᓕᕆᑎᓪᓗᒋᑦ 

ᒐᓴᓖᓕᕆᑎᓪᓗᒋᑦ ᖃᓄᐃᓕᐅᕈᑕᐅᓇᔭᖅᑐᓂᒃ, ᐊᒻᒪᓗ ᐊᒃᑐᖅᓯᓂᐅᓇᔭᖅᑐᑦ ᓇᐃᑦᑐᒃᑯᑦ, ᐅᖓᓯᖕᓂᖅᓴᒃᑯᑦ 

ᐊᒻᒪᓗ ᐅᖓᓯᒃᑐᒃᑯᑦ ᐱᕕᒃᓴᕆᔭᐅᔪᒃᑯᑦ. ᖃᓄᖅ ᐊᖏᑎᒋᒻᒪᖔᖅ ᓇᓗᓇᐃᔭᖅᑕᐅᒋᐊᓪᓚᓛᖅᑐᖅ 

ᐱᕙᓪᓕᐊᑎᑦᑎᓕᖅᐸᑕ ᐅᖅᓱᐊᓗᖕᒧ ᒑᓯᒧᓪᓗ ᐱᕙᓪᓕᐊᑎᑦᑎᓂᕐᒧᑦ ᑕᑯᓐᓇᙳᐊᕐᓂᐅᔪᓂ.  

ᑭᓱᑯᑦᑎᖏᑦ ᐃᓱᒪᒋᔭᐅᔭᕆᐊᓖᑦ 

 

ᐱᐅᔪᖁᑎᒋᔭᐅᔪᑦ ᑭᓱᑯᑦᑎᖏᑦ 

ᐊᑐᕐᓗᑎᒃ ᐊᑐᐃᓐᓇᐅᔪᓂᒃ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᐅᖃᐅᓯᐅᓯᒪᔪᓂᒃ ᓇᖕᒥᓂᓕᖕᓄᑦ, ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᔭᐃᓂᐊᖅᑐᑦ ᒫᓐᓇᐅᔪᖅ ᐃᓗᓕᕆᔭᖏᓐᓂᒃ, ᖃᓄᐃᓐᓂᕆᔭᖓᓂᒃ, ᐊᒻᒪᓗ 

ᐃᓄᖕᓄᑦ ᐊᕙᑎᒋᔭᐅᔪᓂ ᑕᐃᑲᓂ ᐊᕙᑎᒥ ᖃᐅᔨᓴᐃᓂᕐᒥᒃ ᐃᓂᒋᔭᐅᔪᓂ ᐃᓱᒪᒋᔭᐅᓂᖅᓴᐅᔪᒥᒃ. 

ᑕᐃᒪᐃᓐᓂᐊᕐᓗᓂ, ᐅᑯᐊ ᐱᒋᐊᕈᑏᑦ ᓄᓇᓕᕆᓂᒃᑯᑦ ᐱᒻᒪᕆᐅᑎᑕᐅᔪᑦ (VEC) ᐊᒻᒪᓗ ᐃᓅᖃᑎᒌᖕᓂᒃᑯᑦ 

ᐱᕙᓪᓕᐊᑎᑦᑎᓂᒃᑯᓪᓗ ᐱᒻᒪᕆᐅᑎᑕᐅᔪᑦ (VSEC), ᐃᓚᐅᖃᑕᐅᓗᒋᑦ ᐊᕕᒃᑐᖅᓯᒪᔪᑦ ᑎᑎᕋᖅᑕᐅᓯᒪᔪᑦ, 

ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᐃᓱᒪᒋᔭᖃᕐᓂᐊᖅᑐᑦ ᒫᓐᓇᐅᔪᒥᒃ ᐊᒻᒪᓗ ᐃᓂᒋᔭᐅᔪᓂᒃ ᑭᒡᓕᖃᕐᕕᐅᔪᒃᑯᑦ 

ᓴᖅᑭᑎᑕᐅᓯᒪᔪᒃᑯᑦ ᐊᕙᑎᒥ ᖃᐅᔨᓴᐃᓂᕐᒥᒃ ᐊᑐᖃᓯᐅᑎᓗᑎ ᑐᑭᓯᒋᐊᕈᑎᓂᒃ ᐊᑐᕐᓗᑎᒃ ᖃᐅᔨᓴᕈᑕᐅᓯᒪᔪᓂᒃ 

ᖃᑉᓗᓈᓄᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᐃᑦ ᖃᐅᔨᒪᔭᖏᓐᓂᒃ,3 ᖃᐅᔨᒪᔭᐅᔪᑐᖃᑦ ᐊᒻᒪ ᓄᓇᓕᖕᓂ 

ᖃᐅᔨᒪᔭᐅᔪᑦ. 

 

ᐊᕙᑎᒋᔭᖅ ᓄᓇᖁᑎᒋᔭᖅ 

ᐱᒻᒪᕆᐅᑎᑕᐅᔪᑦ ᓄᓇᓕᕆᓂᒃᑯᑦ ᐃᓗᓕᕆᔭᖏᑦ ᐃᓱᒪᒃᓴᖅᓯᐅᕈᑎᔅᓴᐃᑦ ᐃᓚᓕᐅᑎᓯᒪᔭᕆᐊᓖᑦ 

a. ᓯᓚ ᐊᒻᒪᓗ ᓯᓚᓕᕆᓂᖅ (ᓯᓚᐅᑉ ᐊᒻᒪ 

ᐱᖅᓰᑦ ᖃᓄᐃᓐᓂᖏᑦ) 

b. ᐃᒪᖅ ᑕᕆᐅᖅ (ᐃᓚᐅᖃᑕᐅᓗᒋᑦ ᐊᓄᕆ, 

ᐃᒪᐅᑉ ᐊᐅᓚᓂᖓ, ᐅᓕᖃᑦᑕᕐᓂᖅ 

ᑎᓂᖃᑦᑕᕐᓂᖅ, ᐃᒪᐅᑉ ᐊᓄᕆᒃᑯᑦ 

ᐊᐅᓚᓂᖓ, ᑕᕆᐅᑉ ᐃᑎᓂᖓ, 

ᐊᓄᕌᕐᔪᐊᕐᓂᖓ, ᐊᒻᒪᓗ ᐅᓕᓐᓃᑦ) 

c. ᓯᑯ ᐊᒻᒪᓗ ᐱᖃᓗᔭᐃᑦ ᖃᓄᐃᑦᑑᓂᖏᑦ  

 ᐊᓯᔾᔨᖃᑦᑕᕐᓂᖏᑦ, ᐱᒻᒪᕆᐊᓗᒃᑯᑦ, ᐅᑭᐅᑉ 

ᐃᓗᐊᓂ ᐊᓯᔾᔨᖃᑦᑕᕐᓂᖏᑦ; 

 ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪ ᐳᓪᓚᐃᑦ 

ᐊᓂᐊᓂᖏᓐᓂ; 

 ᐊᓂᖅᑎᕆᔭᒐᑦᑕ ᐱᐅᓂᖓ;  

 ᐃᒪᐅᑉ ᐆᓇᕐᓂᖓ ᓂᒡᓕᓇᕐᓂᖓ ᐊᒻᒪ 

ᑕᕆᐅᖑᓂᖓᓂ;  

 ᐊᐅᒃᑲᕐᓂᑦ; ᐊᒻᒪ 

 ᐃᒫᓂ ᓯᓚᐅᑉ ᖃᓄᐃᑦᑑᓂᖓᓂ ᓇᓚᐅᑦᑖᕐᓂᖅ. 

d. ᐊᓂᖅᑎᕆᔭᑦᑕ ᐱᐅᓂᖓ  ᓇᓗᓇᐃᖅᓯᓂᕐᒥᑦ ᓴᖅᑭᔮᖅᑐᓂ ᐳᓪᓚᐃᑦ 

ᐊᓂᐊᓂᖏᓐᓂ (GHG) ᓇᑭᙶᕐᓂᖏᑦ;  

 ᓇᓗᓇᐃᖅᓯᓂᖏᓐᓂ ᐱᑕᖃᑐᐃᓐᓇᕆᐊᓕᖕᓂ 

ᓱᕈᖅᑎᕆᓂᐅᔪᓐᓇᖅᑐᓂ 

ᖃᐅᔨᓴᖅᑕᐅᔭᕆᐊᖃᕋᔭᖅᑐᓂ ᐱᓕᕆᐊᒃᓴᒧᑦ 

ᑐᕌᖓᔪᒧᑦ ᑭᒡᓕᐅᔪᒥ; ᐊᒻᒪᓗ  

 ᐱᑕᖃᑐᐃᓐᓇᕆᐊᓕᖕᓂ ᐃᑲᔪᕈᑕᐅᔪᓐᓇᖅᑐᓂ 

ᐊᑐᓂ ᐱᕙᓪᓕᐊᑎᑕᐅᓂᖓᓄᑦ 

ᑕᑯᓐᓇᙳᐊᕐᓂᐅᔪᒥ ᓄᓇᕗᒻᒥ/ᑲᓇᑕᒥ ᐳᓪᓚᐃᑦ 

ᐊᓂᐊᓂᖏᓐᓂ ᐳᖅᑐᓂᕆᔭᖏᓐᓂᒃ. 

e. ᓂᐱᖃᕐᓂᐅᔪᒧᑦ ᐊᕙᑎᖓ (ᓯᓚᒥᒃ ᐊᒻᒪ 

ᐃᒪᐅᑉ ᐊᑖᓂ ᓂᐱᐅᔪᓂᑦ) 

 ᐱᒋᐊᕈᑎᒃᑯᑦ ᓂᐱᒧᑦ ᐊᑭᐊᔪᒧᓪᓗ ᐊᒻᒪ 

ᐊᓯᔾᔨᖅᓯᒪᔪᑦ; 

 ᖃᓄᖅ ᐊᒃᑐᐊᔾᔪᑎᖕᒪᖔᑕ ᑕᒪᒃᑯᐊ 

ᐊᔾᔨᒌᙱᑦᑑᑕᐅᓂᖏᑦ ᐊᒻᒪᓗ ᓄᓇᓕᖕᓂ ᓯᓚᐅᑉ 

ᖃᓄᐃᓐᓂᖓ, ᐅᑭᐅᑉ ᐃᓗᐊᓂ 

ᐊᓯᔾᔨᖃᑦᑕᕐᓂᖏᑦ, ᐊᓯᖏᓪᓗ; ᐊᒻᒪᓗ 

 ᕿᒥᕐᕈᓂᖅ ᐊᑐᐃᓐᓇᐅᔪᓂᒃ 

ᖃᐅᔨᓴᕈᑕᐅᓯᒪᔪᓂᒃ/ᕿᒥᕐᕈᔾᔪᑕᐅᓯᒪᔪᓂᒃ 

ᐊᒃᑐᖅᓯᓂᐅᓇᔭᖅᑐᓄᑦ ᓂᐱᖃᕐᓂᒃᑯᑦ ᐊᒻᒪᓗ 

ᐅᔪᓯᓪᓚᒃᑐᒃᑯᑦ ᐃᒪᒃᑯᑦ ᐆᒪᔪᕆᔭᐅᔪᑦ 

ᐃᓕᖅᑯᓯᖏᓐᓄᑦ ᐊᒻᒪᓗ ᐃᖃᓗᐃᑦ ᑕᐃᒪᓐᓇᕐᓚᒃ 

ᓯᓚᐅᑎᓪᓗᒍ ᐊᒻᒪᓗ ᓄᓇᖓᑕ ᐋᖅᑭᐅᒪᓂᖓ.  

f. ᓄᓇᓕᕆᓂᖅ (ᓯᒡᔭᒃᑯᑦ ᐊᒻᒪᓗ ᐅᒥᐊᒃᑯᑦ 

ᐊᖅᑲᐅᒪᖃᑦᑕᖅᑐᒃᑯᑦ) 

 

 ᖄᖅᑕᖅᑐᓕᕆᔪᖃᕋᔭᖅᐸᑦ ᐃᒪᒃᑯᑦ ᐊᒻᒪᓗ 

ᓄᓇᒃᑯᑦ ᐅᓗᕆᐊᓇᕈᑏᑦ (ᓲᕐᓗ ᓴᔪᐱᓪᓚᖕᓃᑦ, 

ᑎᓱᓐᓃᑦ, ᐊᒻᒪ ᒪᕋᐅᑉ ᑎᓱᓂᖓ). 

g. ᓯᒡᔭᕆᐊᔭᔪᑦ ᐋᖅᑭᐅᒪᓂᖏᑦ 

h. ᐃᒪᐅᑉ ᐃᓗᓕᖏᑦ 

 ᖃᓄᐃᑦᑑᓂᖏᑦ ᓯᒡᔭᕆᔭᐅᔪᑦ ᐋᖅᑭᐅᒪᓂᖏᑦᑕ. 

ᐃᒪᖁᑎᒋᔭᐅᔪᑦ ᐊᒃᑐᖅᑕᐅᑐᐃᓐᓇᕆᐊᖃᖅᑎᓪᓗᒋᑦ 

ᐱᓕᕆᐊᖑᔪᒃᑯᑦ/ᐃᓗᓕᕆᔭᖏᑦᑎᒍᑦ: 

 ᖃᓄᐃᓐᓂᕆᔭᖏᑦ ᐃᓗᓕᕆᔭᖏᓪᓗ; ᐊᒻᒪᓗ 

 ᖃᓄᐃᑦᑑᓇᔭᕐᒪᖔᑕ ᐃᓗᓕᖏᑦ ᖃᓄᖅ 

ᐱᑕᖃᖅᑎᒋᓇᔭᕐᒪᖔᑦ ᐊᒻᒪᓗ ᓴᖅᑭᑉᐸᓪᓕᐊᓂᖏᑦ 

ᐃᒪᒃᑯᑦ. 

ᐊᕙᑎᒋᔭᑉᑕ ᐃᓗᓕᕆᔭᖏᑦ 

ᐱᒻᒪᕆᐅᑎᑕᐅᔪᑦ ᓄᓇᓕᕆᓂᒃᑯᑦ ᐃᓗᓕᕆᔭᖏᑦ ᐃᓱᒪᒃᓴᖅᓯᐅᕈᑎᔅᓴᐃᑦ  

i. ᓯᒡᔭᒃᑯᑦ ᐊᒻᒪᓗ ᐃᒪᒃᑯᑦ (ᐃᓚᐅᖃᑕᐅᓗᒋᑦ 

ᓯᒡᔭᒃᑯᑦ ᐃᒪᒃᑯᓪᓗ ᐱᕈᖅᑐᑦ) 

 

 ᐆᒪᔪᑦ, ᖃᓄᐃᓐᓂᖏᑦ ᐊᒻᒪᓗ ᐱᒻᒪᕆᐅᔪᒃᑯᑦ 

ᐃᓂᒋᔭᖏᑦ; 

 ᐊᔾᔨᐅᙱᑦᑐᒃᑯᑦ ᐃᓂᒋᔭᐅᕙᒃᑐᑦ; 

 ᓴᐳᓐᓂᐊᖅᑕᐅᓯᒪᔪᑦ ᐅᕝᕙᓘᓐᓃᑦ ᒥᕐᖑᐃᖅᓯᕐᕖᑦ; 

ᐊᒻᒪᓗ 

 ᐃᖃᓗᖃᕐᕖᑦ. 

j. ᐆᒪᔪᑦ ᐃᒪᕐᒥ 

k. ᐃᒪᐅᑉ ᓇᑎᐊᓂ ᐱᕈᖅᑐᑦ ᐊᒻᒪᓗ ᐆᒪᔪᑦ 

(ᐃᓚᒋᓗᓂᔾᔪᒃ ᓂᕈᒥᒃᑐᑦ ᑯᒪᐅᔭᐃᑦ ᑲᑎᓯᒪᔪᑦ 

ᐊᒻᒪ ᑯᐊᓐᓃᑦ) 

l. ᐃᖃᓗᐃᑦ ᐊᒻᒪᓗ ᐃᖃᓗᐃᑦ ᐃᓂᒋᕙᒃᑕᖏᑦ 

(ᐃᓚᐅᖃᑕᐅᓗᒍ ᐃᒪᐅᑉ ᖃᓄᐃᓐᓂᖓ) 

m. ᐃᒪᕐᒦᓲᑦ ᑎᖕᒥᐊᒐᓚᐃᑦ (ᐃᒪᕐᒦᓲᑦ ᑎᖕᒥᐊᑦ, 

ᐃᒪᕐᒥᐅᑕᑦ, ᐊᒻᒪᓗ ᓯᒡᔭᒥ ᑎᖕᒥᐊᖑᓲᑦ) 

n. ᐳᐃᔨᓄᑦ ᐃᒪᕐᒥᐅᑕᓄᑦ 

 ᐆᒪᔪᑦ ᖃᓄᐃᑦᑑᓂᖏᑦ, ᓅᑉᐸᓪᓕᐊᕝᕕᐅᓲᑦ, 

ᖃᓄᐃᑦᑑᓕᕐᓂᖏᑦ, 

ᐃᓕᖅᑯᓯᕆᔭᐅᔪᑦ/ᐃᓅᓯᕆᔭᐅᔪᑦ, ᐊᒻᒪᓗ 

ᐱᒻᒪᕆᐅᑎᑕᐅᔪᑦ ᐃᓂᒋᔭᐅᕙᒃᑐᑦ;  

 ᐊᔾᔨᐅᙱᑦᑐᑦ ᐊᒻᒪ ᐊᒃᑐᖅᑕᐅᓴᕋᐃᒃᑐᑦ 

ᓇᔪᖅᑕᐅᔪᓂ ᐆᒪᔪᓂᑦ;  

 ᐊᐅᒃᑲᕐᓂᑦ; ᐊᒻᒪ 

 ᐊᔾᔨᒌᙱᑦᑐᑦ ᐆᒪᔪᐃᑦ ᐊᔾᔨᒌᖕᓂᖏᓐᓂ. 

o. ᐆᒪᔪᑦ ᐅᓗᕆᐊᓇᖅᑐᒦᑦᑐᑦ  ᐆᒪᔪᑦ ᐅᓗᕆᐊᓇᖅᑐᒦᑎᓪᓗᒋᑦ ᐱᖁᔭᖅ, 

ᓅᑉᐸᓪᓕᐊᔪᑦ ᑎᖕᒥᐊᑦ ᐱᖁᔭᖓ, ᑲᑎᒪᔨᒋᔭᐅᔪᑦ 

ᖃᓄᐃᓕᖃᓕᕐᓂᖏᓐᓄᑦ 

ᐅᓗᕆᐊᓇᖅᑐᒦᓐᓂᕋᖅᑕᐅᔪᑦ ᐆᒪᔪᑦ 

ᐱᔾᔪᑎᒋᑉᓗᒋᑦ ᑲᓇᑕᒥ; 

 ᐆᒪᔪᑦ ᐊᒻᒪᓗ ᐃᓂᒋᕙᒃᑕᖏᑦ7;  

 ᐊᒃᑐᐊᓂᓖᑦ ᖃᐅᔨᓴᐃᓂᕐᒧᑦ ᐆᒪᔪᓂᒃ 

ᐅᓗᕆᐊᓇᖅᑐᒦᑦᑐᓂᒃ ᐊᒻᒪᓗ/ᐅᕝᕙᓘᓐᓃᑦ 

ᐊᒃᑐᐊᓂᓖᑦ ᐃᓂᒋᔭᐅᕙᒃᑐᑦ8; ᐊᒻᒪᓗ 

 ᐊᔾᔨᒌᙱᑦᑐᑦ ᐆᒪᔪᐃᑦ ᐊᔾᔨᒌᖕᓂᖏᓐᓂ. 

p. ᐆᒪᔪᑦ ᐊᒻᒪᓗ ᐃᒃᐱᒍᓱᒃᓴᕋᐃᑦᑐᑦ 

ᐃᓂᒋᔭᐅᕙᒃᑐᑦ 

 ᓄᓇᐃᑦ ᓇᓗᓇᐃᔭᖅᑕᐅᓯᒪᔪᑦ 

ᐊᒻᒪᓗ/ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒥ 

ᐊᒻᒪᓗ/ᐅᕝᕙᓘᓐᓃᑦ ᒐᕙᒪᑐᖃᒃᑯᑎᒍᑦ ᒪᓕᒐᑎᒍᑦ, 

ᖃᓄᐃᓕᐅᕈᑎᒃᓴᑦ, ᐊᒻᒪᓗ ᐋᖅᑭᐅᒪᓂᖏᑦ 

(ᐆᒃᑑᑎᒋᓗᒍ ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ 

ᖃᓄᐃᑦᑑᓂᖏᓐᓂ ᐊᒻᒪ ᓴᓇᒪᓂᖏᑕ 

                                                 
7 ᑐᕌᖓᖃᓯᐅᑎᔪᖅ ᓇᔪᖅᑕᐅᔪᓂ ᐆᒪᔪᓂᑦ ᐃᓚᖃᖅᑐᑦ: ᐅᑭᐅ ᐃᓗᐊᓂ ᓅᓐᓂᖏᑦ, ᐃᖏᕐᕋᕕᒋᕙᒃᑕᖏᑦ, ᓇᔪᖅᑕᐅᔪᓂ ᐆᒪᔪᓂᑦ ᐱᔭᐅᔭᕆᐊᓖᑦ, 

ᓇᔪᖅᑕᐅᔪᓂ ᐆᒪᔪᓂᑦ ᐃᓂᒋᔭᐅᓪᓗᐊᑕᖅᑐᑦ, ᐊᒻᒪ ᐅᓗᕆᐊᓇᖅᑐᒦᑐᐃᓐᓇᕆᐊᓖᑦ ᓇᔪᖅᑕᐅᔪᓂ ᐆᒪᔪᓂᑦ ᐃᓱᒪᒃᓴᖅᓯᐅᕈᑕᐅᓗᑎᒃ ᒪᑯᓂᖓ 

ᐱᒻᒪᕆᐅᔪᓂ ᓴᓇᒪᓂᖏᓐᓂᒃ ᑐᕌᖓᔪᓂ ᐊᑐᖅᑕᐅᔪᑐᖃᕐᓂ (ᓲᕐᓗ ᐊᔾᔨᒥᓂ ᓴᓇᑎᓪᓗᒋᑦ, ᓂᕿᒃᓴᖅᓯᐅᖅᑎᓪᓗᒋᑦ, ᐊᓯᖏᑦ). 
8 ᕿᒥᕐᕈᔭᐅᓂᖓ ᐊᑐᐃᓐᓇᐅᔪᓂ ᑐᕌᖓᖃᓯᐅᑎᔪᓂᒡᓗ ᐅᖃᓕᒫᒐᕐᓂ ᓂᕆᐅᒋᔭᐅᔪᑦ ᐅᕝᕙᓘᓐᓃᑦ ᓯᕗᓂᒃᓴᒥ ᐅᓗᕆᐊᓇᖅᑐᒦᑉᐸᑦ ᓇᔪᖅᑕᐅᔪᓂ 

ᐆᒪᔪᓂᑦ, ᓇᓗᓇᐃᔭᖅᓯᒪᔪᑦ ᐆᒪᔪᐃᑦ ᐊᔾᔨᒌᖕᓂᖏᓐᓂ ᐅᕝᕙᓘᓐᓃᑦ ᐊᔾᔨᒌᖏᓐᓂᖏᑦ ᖃᐅᔨᓴᖅᑕᐅᓂᑰᑉᐸᑦ “ᐅᓗᕆᐊᓇᖅᑐᒦᓪᓗᓂ” ᑲᑎᒪᔨᓄᑦ 

ᖃᓄᐃᓕᖓᓂᕆᔭᖏᓐᓄᑦ ᐆᒪᔪᐃᑦ ᑲᓇᑕᒥ (COSEWIC) ᑕᐃᒪᐃᑦᑐᖃᕈᓂ ᐅᕝᕙᓘᓐᓃᑦ ᓂᕆᐅᒋᔭᐅᑉᐸᑕ ᖃᐅᔨᓴᕐᕕᐅᔫᑉ ᐃᓂᖓᓂ ᐊᒻᒪ 

ᐊᕕᒃᑐᖅᓯᒪᓂᖓᓂ.  

ᐃᓂᓪᓗᐊᑕᖏᑦ, ᐃᒪᕐᒥᐅᑕᓂ ᓴᐳᔾᔭᐅᓯᒪᓂᐅᔪᓂ 

ᐃᓂᐅᔪᓂᑦ, ᑲᓇᑕᒥ ᐃᒪᕐᒥᐅᑕᓂᑦ ᐱᐅᖅᓱᐊᓂᕐᒧᑦ 

ᐃᓂᐅᔪᓂᑦ, ᐅᑎᖅᑕᖅᐸᒃᑐᓄᑦ ᑎᖕᒥᐊᒃᑯᕕᖕᓂ, 

ᐊᒻᒪ ᑲᓇᑕᒥ ᐆᒪᔪᖃᕐᕕᐅᔪᑦ ᐃᓂᐅᔪᓂᑦ); 

 ᐊᑐᖅᑕᐅᒐᔪᙱᑦᑐᑦ ᐅᕝᕙᓘᓐᓃᑦ ᐊᔾᔨᐅᙱᑦᑐᑦ 

ᓇᔪᖅᑕᐅᔪᓂ ᐆᒪᔪᓂᑦ (ᓲᕐᓗ ᐅᑭᐅᖅᑕᖅᑑᑉ 

ᐃᒪᖓᑕ ᐊᐅᒃᑲᕐᓂᖓ); ᐊᒻᒪᓗ 

 ᐱᒻᒪᕆᐅᑎᑕᐅᔪᑦ ᑎᖕᒥᐊᓄᑦ ᓅᑉᐸᓪᓕᐊᕝᕕᐅᓲᑦ 

ᐅᕝᕙᓘᓐᓃᑦ ᒪᓐᓂᓕᐅᕐᕖᑦ, ᐱᓕᕆᕝᕕᐅᓲᑦ 

ᓯᖓᐃᓕᕈᓐᓇᖁᑉᓗᒋᑦ, ᐅᕝᕙᓘᓐᓃᑦ 

ᐃᖃᓗᐊᓛᖃᕐᕖᑦ. 

q. ᐃᓱᒫᓘᑕᐅᔪᑦ/ᐱᒻᒪᕆᐅᑎᑕᐅᔪᑦ  ᓇᓗᓇᐃᔭᖅᑕᐅᓯᒪᔪᑦ ᒐᕙᒪᒃᑯᑦ ᐱᓕᕆᕝᕕᖏᓄᑦ, 

ᐱᓕᕆᕝᕕᒡᓗ ᐃᓱᒫᓘᑎᓕᒃ ᖃᐅᔨᓴᕈᑕᐅᔪᒪᔪᒥᒃ, 

ᒐᕙᒪᒃᑰᙱᑦᑐᓪᓗ ᑎᒥᖁᑎᒋᔭᐅᔪᑦ, 

ᐱᖃᑕᐅᔪᒪᓇᔭᖅᑐᓂ ᓄᓇᓕᖕᓂᑦ; ᐊᒻᒪᓗ 

 ᓄᓇᐃᑦ ᓇᓗᓇᐃᖅᑕᐅᓯᒪᔪᑦ ᐃᓄᐃᑦ 

ᖃᐅᔨᒪᔭᑐᖃᖏᑎᒍᑦ ᐊᒻᒪᓗ ᐃᓄᐃᑦ 

ᖃᐅᔨᒪᓂᖏᑎᒍᑦ 

ᓇᓗᓇᐃᖅᑕᐅᑦᑎᐊᖅᓯᒪᓂᐊᖅᑐᑦ. 

 

ᐃᓄᖕᓄᑦ ᐊᕙᑎᒋᔭᖅ 

r. ᓄᓇᓖᑦ ᐃᓚᐅᔪᒪᑐᐃᓐᓇᕆᐊᓖᑦ  ᑲᖏᖅᑐᒑᐱᒃ, ᐃᒃᐱᐊᕐᔪᒃ, ᖃᐅᓱᐃᑦᑐᖅ, 

ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, 

ᑭᙵᐃᑦ, ᑭᒻᒥᕈᑦ, ᐃᖃᓗᐃᑦ, ᐊᒻᒪᓗ ᐸᖕᓂᖅᑑᖅ. 

s. ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐱᕕᒃᓴᕆᔭᐅᔪᑦ9 ᕿᑭᖅᑕᓂᒧᑦ, ᐃᓱᒪᒋᔭᐅᓂᖅᓴᐅᑉᓗᑎᒃ ᓄᓇᓖᑦ 

ᐱᖃᑕᐅᔪᒪᓇᔭᖅᑐᓄᑦ: 

 ᐃᓕᖅᑯᓯᑐᖃᑎᒍᑦ ᑮᓇᐅᔾᔭᒃᓴᕈᑏᑦ ᐱᕙᓪᓕᐊᔾᔪᑏᑦ, 

ᒫᓐᓇᐅᔪᖅ ᑮᓇᐅᔭᓕᐅᕈᑎᒃᑯᑦ ᐋᖅᑭᐅᒪᓂᕆᔭᖏᑦ 

ᐃᓚᐅᖃᐅᑉᓗᒍ ᖃᓄᖅ ᐊᒃᑐᐊᔾᔪᑎᖕᒪᖔᑕ 

ᑮᓇᐅᔭᓕᐊᖑᕙᒃᑐᑦ ᐊᒻᒪᓗ ᐃᓕᖅᑯᓯᑐᖃᑎᒍᑦ 

ᑮᓇᐅᔭᓕᐅᕈᑎᒃᓴᑦ ᐱᕙᓪᓕᐊᔾᔪᑎᒃᓴᑦ, 

ᐱᕙᓪᓕᐊᓂᒃᑯᑦ ᐊᓯᔾᔨᖅᐸᒃᑐᑦ ᐊᒻᒪᓗ 

ᐊᓯᔾᔨᖅᐸᖕᓂᖏᑦ, ᐊᒻᒪᓗᑦᑕᐅᖅ ᓄᓇᕗᑦ 

ᐃᓗᐃᑦᑐᒃᑯᑦ;  

 ᐱᓕᕆᐊᒃᓴᕆᔭᐅᔪᑦ ᓄᓇᓕᕆᓂᒃᑯᑦ 

ᐱᕙᓪᓕᐊᑎᑦᑎᓂᒃᑯᑦ (ᐆᒃᑑᑎᒋᓗᒍ, 

ᓂᑭᒃᓴᖅᓯᐅᖃᑦᑕᕐᓂᖅ ᐊᒻᒪᓗ ᑮᓇᐅᔭᓕᐅᕋᓱᒃᖢᓂ 

ᐊᖑᓇᓱᖕᓂᖅ ᐃᖃᓗᒐᓱᖃᑦᑕᕐᓂᕐᓗ) ᓄᓇᓕᖕᒥ, 

                                                 
9ᑕᒪᓐᓇ ᐃᓱᒪᖃᖃᓯᐅᑎᓂᐊᖅᑐᖅ, ᖁᑦᑎᒃᑐᒻᒪᕆᐊᓗᖕᒥ, ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᐱᕕᒃᓴᕆᔭᐅᔪᑦ ᖄᒃᑲᓐᓂᐊᒍᑦ, ᐅᕝᕙᓘᓐᓃᑦ ᐊᓯᐊᒍᖔᖅ 

ᐅᖅᓱᐊᓗᖕᒧᑦ ᒑᓯᓂᒡᓗ ᐱᕙᓪᓕᐊᑎᑦᑎᓂᕐᒧᑦ, ᑭᓯᐊᓂ ᖃᐅᔨᓴᖅᑕᐅᔾᔮᙱᑦᑐᖅ ᐅᕝᕙᓘᓐᓃᑦ ᕿᒥᕐᕈᔭᐅᑦᑎᐊᔾᔮᙱᑦᑐᖅ ᑕᒪᐃᓐᓂ. 



 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 20 ᐅᑯᓇᖓᑦ 28 

 

ᕿᑭᖅᑖᓗᖕᒥ, ᐊᒻᒪᓗ ᓄᓇᕗᒥ 

ᐱᕙᓪᓕᐊᑎᑦᑎᓂᒃᑯᑦ; ᐊᒻᒪᓗ  

 ᓄᓇᓕᖕᒥ ᐊᒻᒪᓗ ᓄᓇᖃᖅᖢᓂ ᓇᖕᒥᓂᖅ 

ᐱᓇᓱᐊᖃᑦᑕᕐᓂᖅ. 

t. ᐃᖃᓇᐃᔭᕐᓃᑦ  ᕿᑭᖅᑕᓂᒧᑦ, ᐃᓱᒪᒋᔭᐅᓂᖅᓴᐅᑉᓗᑎᒃ ᓄᓇᓖᑦ 

ᐱᖃᑕᐅᔪᒪᓇᔭᖅᑐᓄᑦ: 

 ᓴᓇᑎᑦᑎᓂᕐᒧᑦ ᓈᓴᐅᑎᒋᔭᐅᔪᑦ ᐊᕐᓇᐅᒃᐸᑦ 

ᐊᖑᑕᐅᒃᐸᑦ, ᐅᑭᐅᕆᔭᐅᔪᑦ, ᐊᒻᒪᓗ ᐊᓯᖏᑦ 

ᓄᓇᒋᔭᐅᔪᓄᑦ ᐊᕕᒃᑐᖅᓯᒪᔪᒃᑯᑦ; 

 ᓄᓇᓕᖕᓂ ᐃᒡᓗᒥᐅᖃᑎᒌᑦ ᑮᓇᐅᔭᓕᐊᖏᑦ, 

ᓴᓇᕝᕕᐅᕙᒃᑐᑦ, ᐊᒻᒪᓗ ᖃᓄᐃᑦᑑᓂᖏᑦ 

ᑮᓇᐅᔭᓕᐊᑦ; 

 ᐊᕕᒃᑐᖅᓯᒪᔪᒃᑯᑦ ᓴᓇᕝᕕᐅᕙᒃᑐᑦ ᓄᓇᕗᒥ 

ᓄᓇᑖᕐᕕᐅᓯᒪᔪᒥ;  

 ᓴᓇᕝᕖᑦ ᓄᓇᓕᖕᓂ ᐱᕕᒃᓴᖃᖅᑎᑦᑎᕙᒃᑐᑦ ᐊᒻᒪᓗ 

ᓴᓇᔪᓐᓇᖅᑐᑦ ᖃᓄᐃᑦᑑᓂᖏᑦ; ᐊᒻᒪᓗ 

 ᐊᑐᓂ ᐱᕙᓪᓕᐊᑎᑦᑎᓂᐅᔪᓐᓇᖅᑐᓂ 

ᐆᒃᑑᑕᐅᓇᔭᖅᑐᒃᑯᑦ, ᐅᖃᖃᑎᒌᒍᑏᑦ 

ᓴᓇᔪᓐᓇᕐᓂᐊᕐᓗᓂ ᐊᔪᙱᓐᓂᕆᔭᐅᔭᕆᐊᓕᒃᑯᑦ 

(ᓲᕐᓗ, ᐃᓕᓐᓂᐊᖅᓯᒪᓂᖓ) ᐊᒻᒪᓗ 

ᐱᔭᐃᔭᕆᐊᓖᑦ ᓴᓇᑎᑦᑎᕙᒃᑐᓄᑦ. 

u. ᑳᓐᑐᕌᒃᑖᖅᑎᑦᑎᖃᑦᑕᕐᓂᒃᑯᑦ ᐊᒻᒪᓗ 

ᓇᖕᒥᓂᓕᖕᓂᒃ ᐱᕙᓪᓕᐊᑎᑦᑎᓂᖅ 

ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒧᑦ, 

ᐃᓱᒪᒋᔭᐅᓂᖅᓴᐅᓪᓗᑎᒃ ᓄᓇᓖᑦ ᐱᖃᑕᐅᔪᒪᔪᓄᑦ: 

 ᒫᓐᓇᐅᔪᖅ ᓈᓴᐅᑎᒋᔭᐅᔪᑦ ᐊᒻᒪᓗ ᑎᑎᕋᖅᓯᒪᔪᑦ 

ᐊᑐᐃᓐᓇᐅᔪᑦ ᐊᒃᑐᐊᓂᖃᖅᑎᓪᓗᒍ 

ᖃᓄᐃᑦᑑᓂᖏᓐᓄᑦ ᑳᓐᑐᕌᒃᑖᕈᑎᓄᑦ ᐊᒻᒪᓗ 

ᓇᖕᒥᓂᓖᑦ ᐱᕕᒃᓴᕆᔭᖏᓐᓄᑦ ᐃᓅᖄᑎᒌᖕᓂᒃᑯᑦ 

ᐱᕙᓪᓕᐊᑎᑦᑎᓂᒃᑯᓪᓗ ᖃᐅᔨᓴᕈᑕᐅᔪᒃᑯᑦ 

ᑐᕌᖓᖃᓯᐅᑎᔪᑦ 

ᐱᕙᓪᓕᐊᒍᑕᐅᑐᐃᓐᓇᕆᐊᓕᖕᓂᒃ 

ᑕᑯᓐᓇᙳᐊᕐᓂᐅᔪᒥ; 

 ᐊᑐᓂ ᐱᕙᓪᓕᐊᑎᑦᑎᓂᐅᔪᓐᓇᖅᑐᒥᑦ ᐆᒃᑑᑎᒃᓴᑦ, 

ᖃᓄᐃᑦᑑᓂᖏᓐᓂ ᐱᖁᑎᒃᑯᑦ 

ᐊᑐᖅᑕᐅᔪᓐᓇᖅᑐᓂᒃ ᐱᔨᑦᓯᕋᕈᑕᐅᔪᓐᓇᖅᑐᓂᒡᓗ 

ᐊᑐᐃᓐᓇᕈᖅᑎᑕᐅᓇᔭᖅᑐᓂᒃ, ᐃᓚᐅᖃᑕᐅᓗᒋᑦ,ᑦ 

ᑲᑎᑦᑎᕙᓪᓕᐊᓂᖅ, ᐱᔨᑦᓯᕋᕐᓂᒃᑯᑦ ᑳᓐᑐᕌᒃᑖᕈᑏᑦ, 

ᐊᒻᒪᓗ ᐊᓯᖏᑦ ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᑦ; 

ᐊᒻᒪᓗ  

 ᑮᓇᐅᔾᔭᒃᓴᕐᓂᕐᒧᑦ ᐋᖅᑭᐅᒪᓂᕆᔭᐅᓇᔭᖅᑐᖅ 

ᐊᒻᒪᓗ ᖃᓄᐃᑦᑑᓇᔭᕐᒪᖔᑕ ᓄᓇᓕᖕᓂ 

ᕿᑭᖅᑖᓗᖕᒥᓗ ᑮᓇᐅᔾᔭᒃᓴᕈᑏᑦ, ᓴᖅᑭᔮᓕᐊᓂᒃᑐᑦ 

ᓇᖕᒥᓂᕆᔭᐅᔪᑦ ᖃᓄᐃᑦᑑᓂᖏᑦ, ᐊᒻᒪᓗ 

ᐊᑐᖅᑕᐅᔪᓐᓇᕋᔭᖅᑐᑦ ᓴᖅᑭᑦᑐᓐᓇᖁᑉᓗᒋᑦ 

ᐱᔭᐅᔭᕆᐊᓖᑦ ᐱᕙᓪᓕᐊᑎᑦᑎᓂᐅᔪᓐᓇᖅᑐᒥ 

ᐆᒃᑑᑕᐅᔪᒃᑯᑦ. 

v. ᐃᓕᓐᓂᐊᖅᓯᒪᓂᖅ ᐊᒻᒪᓗ 

ᐊᔪᕈᓐᓃᖅᓴᑎᑦᑎᓂᖅ 

 

ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒧᑦ, 

ᐃᓱᒪᒋᔭᐅᓂᖅᓴᐅᓪᓗᑎᒃ ᓄᓇᓖᑦ ᐱᖃᑕᐅᔪᒪᔪᓄᑦ: 

 ᑕᑯᒋᐊᕐᓂᖅ ᒫᓐᓇᐅᔪᖅ 

ᐃᓕᓐᓂᐊᖅᑐᓕᕆᔾᔪᑕᐅᔪᒥᒃ ᐊᒻᒪᓗ 

ᐃᓕᓐᓂᐊᕐᓂᒃᑯᑦ ᐱᕕᒃᓴᕆᔭᐅᔪᓐᓇᖅᑐᓂᒃ ᐊᒻᒪ 

ᐱᓕᕆᐊᒃᓴᓂ (ᐃᓕᓐᓂᐊᕆᐅᖅᓴᔪᓄᑦ 

ᓯᓚᑦᑐᖅᓴᕐᕕᖕᒧᑦ), ᑕᐅᑐᒃᑕᑐᐊᖃᑲᐃᓐᓇᖅᑐᒥ 

ᐱᕕᒃᓴᖃᕐᓂᐅᔪᓂᑦ ᐊᒻᒪ ᐱᓕᕆᐊᖑᔪᓄᑦ 

ᐊᑑᑎᖃᖅᑐᒥ ᐱᕙᓪᓕᐊᑎᑦᑎᓂᐅᔪᓐᓇᖅᑐᓂ 

ᑕᑯᓐᓇᙳᐊᕐᓂᐅᔪᓂᑦ; ᐊᒻᒪᓗ 

 ᐃᓕᓐᓂᐊᕐᓂᖅ ᐊᔪᙱᓐᓂᕆᔭᐅᔪᓪᓗ ᐃᓄᖕᓄᑦ 

ᐊᒻᒪᓗ ᐱᓕᕆᐊᖑᖃᑦᑕᖅᓯᒪᓂᑯᑦ 

ᓄᓇᖅᑲᑎᒌᖕᓄᑦ ᓴᓇᔪᓐᓇᖅᑐᓄᑦ 

ᐊᔾᔨᒌᙱᑦᑑᑕᐅᔪᒃᑯᑦ ᓄᓇᒋᔭᐅᓯᒪᔪᒃᑯᑦ ᒪᓕᒡᓗᒋᑦ 

ᐊᑐᐃᓐᓇᐅᔪᑦ ᑎᑎᕋᖅᓯᒪᔪᑦ. 

w. ᐃᓄᖏᑦᑕ ᐃᓕᖅᑯᓯᖏᑦ10 ᕿᑭᖅᑕᓂᒧᑦ, ᐃᓱᒪᒋᔭᐅᓂᖅᓴᐅᑉᓗᑎᒃ ᓄᓇᓖᑦ 

ᐱᖃᑕᐅᔪᒪᓇᔭᖅᑐᓄᑦ: 

 ᓇᓗᓇᐃᖅᓯᓂᖅ ᓄᓇᓖᑦ ᖃᓄᖅ 

ᐃᓄᖃᖅᑎᒋᖕᒪᖔᑕ, ᓄᓇᖓᑕ ᐋᖅᑭᐅᒪᓂᖏᑦ, 

ᐃᓗᓕᖃᕐᓂᖏᑦ, ᖃᓄᐃᑦᑑᓂᖏᑦ, ᐊᒻᒪᓗ 

ᐃᓄᒋᐊᖕᓂᖏᑦᑕ ᐊᓯᔾᔨᖃᑦᑕᕐᓂᖏᑦ; ᐊᒻᒪᓗ  

 ᐅᖃᖃᑎᒌᒍᑏᑦ ᖃᓄᖅ ᐊᓯᔾᔨᖅᓯᒪᑎᒋᓕᕐᒪᖔᑕ 

ᐃᓕᓐᓂᐊᖅᑐᓕᕆᓂᒃᑯᑦ, ᓂᕿᒋᔭᐅᓲᒃᑯᓪᓗ, 

ᑐᒃᓯᐊᕐᓂᒃᑯᑦ, ᐊᒻᒪᓗ ᐊᓯᖏᑦ ᐊᒃᑐᐊᓂᓖᑦ 

ᐊᔾᔨᒌᙱᑦᑑᑕᐅᔪᒃᑯᑦ ᓄᓇᖃᕐᕕᐅᕙᒃᑐᒃᑯᑦ. 

x. ᐃᓅᖄᑎᒌᑦᑎᐊᕐᓂᖅ ᐊᒻᒪᓗ 

ᖃᓄᐃᙱᑦᑎᐊᕈᓐᓇᖁᑉᓗᒋᑦ ᓄᓇᓖᑦ 

ᓯᒡᔭᒋᔭᐅᔪᓂᒃ10 

ᕿᑭᖅᑕᓂᒧᑦ, ᐃᓱᒪᒋᔭᐅᓂᖅᓴᐅᑉᓗᑎᒃ ᓄᓇᓖᑦ 

ᐱᖃᑕᐅᔪᒪᓇᔭᖅᑐᓄᑦ: 

 ᓇᓗᓇᐃᖅᓯᓂᖅ ᒫᓐᓇᐅᔪᖅ ᐃᓄᐃᑦ ᐊᒻᒪᓗ 

ᖃᑕᙳᑎᒌᑦ ᐃᓅᖄᑎᒌᑦᑎᐊᕐᓂᖏᑦ;  

 ᓇᓗᓇᐃᖅᓯᓂᖅ ᒪᓐᓇᐅᔪᖅ 

ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ, ᐃᓚᐅᖃᑕᐅᓗᒍ 

                                                 
10 ᑲᑎᒪᔩᑦ ᐃᓱᒪᒃᓴᖅᓯᐅᕈᑕᐅᓗᑎᒃ ᒪᑯᓂᖓ ᐱᓐᓇᕆᔭᐅᔪᑦ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ ᐃᓚᖓᓐᓂ ᖁᑦᑎᒃᑐᒻᒪᕆᐊᓗᖕᒥ 

ᑲᒪᒋᔭᐅᓂᐊᖅᑐᑦ ᑖᒃᑯᐊᓗ ᐅᖃᐅᓯᐅᔪᑦ ᐱᔾᔪᑎᓕᖕᓄᑦ ᐊᕕᒃᑐᖅᓯᒪᔪᓂ ᐃᓗᑐᔪᒥ ᕿᒥᕐᕈᐊᓂᕐᒧᑦ ᑐᕌᖓᖃᓯᐅᑎᔪᒥ ᐱᓕᕆᐊᒧᑦ−ᑐᕌᖓᔪᒥ 

ᖃᐅᔨᓴᕐᓂᕐᒥᑦ.  

ᑎᒥᒃᑯᑦ, ᐃᓱᒪᒃᑯᑦ, ᐊᒻᒪᓗ ᐃᓱᒪᓕᕆᓂᒃᑯᓪᓗ; 

ᐊᒻᒪᓗ 

 ᓇᓗᓇᐃᖅᓯᓂᖅ ᓂᕿᒋᔭᐅᖃᑦᑕᕆᐊᖃᖅᑐᓂᒃ 

ᑐᑭᓯᒋᐊᕈᑎᑕᖃᕐᓗᒍ ᓂᕿᒋᔭᐅᒐᔪᒃᑐᒃᑯᑦ 

ᐃᓄᖕᓄᑦ, ᐃᓱᒪᒋᓗᒋᓪᓗ ᐅᑭᐅᑉ ᐃᓗᐊᓂ 

ᐊᕕᒃᑐᖅᓯᒪᔪᒃᑯᑦ ᓇᓗᓇᐃᔭᐅᑏᑦ, ᐊᕐᓇᐅᒃᐸᑦ 

ᐊᖑᑕᐅᒃᐸᑦ, ᐊᒻᒪᓗ ᐅᑭᐅᕆᔭᐅᔪᑦ 

ᓂᕆᖃᑦᑕᕐᓂᕐᒧᑦ ᐃᓄᒃᓯᐅᑎᓂᒃ. 

y. ᓄᓇᓕᖕᓂ ᐱᖁᑎᕐᔪᐊᑦ ᐊᒻᒪᓗ ᐱᔨᑦᓯᕋᐅᑏᑦ ᕿᑭᖅᑕᓂᒧᑦ, ᐃᓱᒪᒋᔭᐅᓂᖅᓴᐅᑉᓗᑎᒃ ᓄᓇᓖᑦ 

ᐱᖃᑕᐅᔪᒪᓇᔭᖅᑐᓄᑦ: 

 ᓇᓗᓇᐃᔭᐃᓂᖅ ᒫᓐᓇᐅᔪᖅ 

ᐃᖏᕐᕋᔾᔪᑕᐅᕙᒃᑐᓂᒃ ᐊᒻᒪᓗ 

ᓇᐅᒃᑰᕐᕕᐅᕙᒃᑐᓂᒃ; ᐊᒻᒪᓗ 

 ᓯᒡᔭᒃᑯᑦ ᐱᖁᑎᕐᔪᐊᕆᔭᐅᕙᒃᑐᑦ (ᓲᕐᓗ ᑐᓚᒃᑕᕐᕖᑦ) 

ᐊᒃᑐᐊᓂᓖᑦ ᓄᓇᓕᖕᓄᑦ ᐊᒻᒪᓗᑦᑕᐅᖅ 

ᐅᔭᕋᖕᓂᐊᖅᑐᓕᕆᔨᒃᑯᓐᓄᑦ ᐅᔭᕋᒃᓯᐅᖅᑎᓄᑦ 

(ᐆᒃᑑᑎᒋᓗᒍ ᓴᕕᕋᔭᖕᓂᒃ ᐅᔭᕋᒃᓯᐅᖅᑏᑦ). 

z. ᐃᓕᖅᑯᓯᑐᖃᓕᕆᓂᒃᑯᑦ ᐱᓕᕆᐊᖑᕙᒃᑐᑦ 

ᐊᒻᒪᓗ ᖃᐅᔨᒪᓂᕆᔭᐅᔪᑦ ᐊᒻᒪᓗ ᓄᓇᓕᖕᓂ 

ᖃᐅᔨᒪᓂᕆᔭᐅᔪᑦ ᐅᑯᐊ ᐃᓚᐅᑉᓗᒋᑦ  

 ᓄᓇᐅᑉ ᐊᑐᖅᑕᐅᖃᑦᑕᕐᓂᖓ 

 ᓂᕿᒃᓴᖃᑦᑎᐊᕐᓂᕐᒧᑦ  

 ᐃᓕᖅᑯᓯᑐᖃᑎᒍᑦ ᖃᓄᐃᓕᐅᕈᑕᐅᕙᒃᑐᑦ 

 

 ᓇᓗᓇᐃᔭᐃᓂᖅ ᐃᓕᖅᑯᓯᑐᖃᑎᒍᑦ 

ᖃᓄᐃᓕᐅᕈᑕᐅᕙᒃᑐᓂᒃ, ᐃᓚᐅᖃᑕᐅᓗᒋᑦ 

ᑭᓯᐊᓂ ᑖᑉᑯᐊᑐᐊᖑᙱᒃᑭᑉᓗᑎᒃ 

ᓇᐅᒃᑰᕐᕕᐅᕙᒃᑐᓄᑦ, ᖃᓄᐃᓕᐅᕈᑕᐅᔪᑦ 

ᖃᓄᐃᑦᑑᓂᖏᓐᓄᑦ, ᑐᙵᑎᖃᕐᓂᖅ 

ᐃᓕᖅᑯᓯᑐᖃᑎᒍᑦ ᓂᕿᒋᔭᐅᕙᒃᑐᓂᒃ 

(ᐃᓚᐅᖃᑕᐅᓗᒍ ᐃᓕᖅᑯᓯᑐᖃᑎᒍᑦ ᐊᒻᒪᓗ 

ᑮᓇᐅᔭᓕᕆᓂᒃᑯᑦ ᐱᒻᒪᕆᐅᑎᑕᐅᔪᑦ), ᐊᒻᒪᓗ 

ᖃᓄᐃᑦᑑᖕᒪᖔᑕ ᐆᒪᔪᑦ ᓂᕿᒃᓴᖅᑖᖑᓲᑦ; ᐊᒻᒪᓗ 

 ᒫᓐᓇᐅᔪᖅ ᓄᓇᐃᑦ ᐊᑐᖅᑕᐅᓂᖏᑦ ᐊᒻᒪ 

ᑭᒡᓕᖏᑦ/ᐅᓚᕕᓴᐃᓃᑦ ᒫᓐᓇᐅᔪᖅ 

ᐊᑐᖅᑕᐅᓂᖏᓐᓂ. 

aa. ᐃᓕᖅᑯᓯᑐᖃᑎᒎᙱᑦᑐᖅ, 

ᐱᙳᐊᖅᑐᓕᕆᓂᖅ, ᐊᒻᒪᓗ 

ᐳᓚᕋᖅᑐᓕᕆᓂᒃᑯᑦ ᖃᓄᐃᓕᐅᕈᑕᐅᓲᑦ 

 ᖃᓄᐃᑦᑑᓂᖏᑦ ᖃᓄᐃᓕᐅᕈᑕᐅᓲᑦ, ᖃᖓ ᐊᒻᒪᓗ 

ᓇᓂ; 

 ᓇᓗᓇᐃᖅᓯᓂᖅ ᓇᓗᓇᐃᔭᖅᑕᐅᓯᒪᔪᓂᒃ ᐊᒻᒪᓗ 

ᓂᕆᐅᒋᔭᐅᔪᓂᒃ ᖃᓕᕇᓕᖅᓯᒪᔪᒃᑯᑦ 

ᓄᓇᖁᑎᒋᔭᐅᔪᒃᑯᑦ ᐊᒻᒪᓗ/ᐅᕝᕙᓘᓐᓃᑦ 

ᖃᓄᐃᓕᐅᕐᕕᐅᕙᒃᑐᑦ ᐅᕝᕙᓘᓐᓃᑦ 

ᐱᓕᕆᖃᑎᖃᕐᓇᐅᕙᒃᑐᑦ ᐱᓕᕆᔪᒃᑯᑦ 

ᐃᓗᓕᕆᔭᖏᑦᑎᒍᑦ ᐊᒻᒪᓗ ᖃᓄᐃᓕᐅᕈᑕᐅᔪᒃᑯᑦ; 

 ᑲᓇᑕᒥ/ᐅᓇᑕᖅᑐᒃᓴᐃᑦ ᐱᓕᕆᑎᓪᓗᒋᑦ 

ᖃᓄᐃᓕᐅᖅᑎᑦᑎᑎᓪᓗᒋᑦ;  

 ᓴᓚᐅᓱᖕᓂᒃᑯᑦ ᖁᕕᐊᓱᖕᓂᒃᑯᑦ ᐃᖏᕐᕋᔾᔪᑏᑦ 

ᐅᒥᐊᑦ; ᐊᒻᒪᓗ 

 ᐱᒻᒪᕆᐅᓂᖓ ᑖᔅᓱᒪ “ᓄᓇᕗᑦ ᖃᓄᐃᓐᓂᖓ”: 

ᓴᓗᒪᔪᖅ, ᓱᕈᖅᓯᒪᙱᑦᑐᖅ, ᓱᕈᓐᓇᖅᑐᖃᙱᑦᑐᖅ 

ᓄᓇᖓ. 

bb. ᐃᓕᖅᑯᓯᑐᖃᑎᒍᑦ ᑮᓇᐅᔭᓕᐅᕋᓱᖕᓂᒃᑯᓪᓗ 

ᐊᖑᓇᓱᖕᓂᖅ (ᐃᓚᐅᖃᑕᐅᓗᒍ 

ᐃᖃᓗᒐᓱᖕᓂᖅ) 

 ᑕᐃᑉᓱᒪᓂᑐᖃᖅ, ᒫᓐᓇᐅᔪᖅ, ᐊᒻᒪᓗ ᓯᕗᓂᒃᓴᒥ 

ᖃᓄᐃᓕᐅᕈᑕᐅᓇᔭᖅᑐᒃᓴᐅᔪᑦ, ᓄᓇᓕᖕᓂ, ᖃᖓ, 

ᐊᒻᒪᓗ ᐆᒪᔪᑦ, ᐊᖑᓇᒃᑕᐅᔪᓪᓗ ᐱᐅᓂᖏᑦ. 

 

cc. ᐃᒪᒃᑯᑦ ᐃᖏᕐᕋᔭᒃᐸᒃᑐᑦ (ᐃᓚᐅᖃᑕᐅᓗᒋᑦ 

ᐅᒥᐊᕐᔪᐊᑦ ᑎᑭᑉᐸᒃᑐᑦ ᐳᓚᕋᖅᑎᓕᔭᖅᖢᑎᒃ 

ᐊᒻᒪᓗ ᐱᖁᑎᑖᖅᑎᑦᑎᔨᒃᑯᑦ ᐅᒥᐊᕐᔪᐊᑦ) 

 

 ᓇᐅᒃᑰᕐᕖᑦ ᐊᒻᒪᓗ ᑎᑭᒐᔪᖕᓂᖏᑦ 

(ᐃᓚᐅᖃᑕᐅᓗᒍ ᓱᓪᓗᐊᓗᒃ ᐅᐊᓕᓂᕐᒥᑦ 

ᕿᑭᖅᑖᓗᖕᒧᑦ ᑕᕆᐅᒃᑯᑦ ᐊᖅᑯᑎᖓᓄᑦ 

ᑎᑭᐅᑎᓂᖅ); ᐊᒻᒪᓗ 

 ᐊᒃᑐᐊᓂᓖᑦ ᒪᓕᒐᒃᓴᑦ. 

dd. ᐊᓯᖏᑦ ᖃᓄᐃᓕᐅᕈᑎᒃᓴᑦ ᓯᕗᓂᒃᓴᒥ ᓇᓗᓇᐃᖅᓯᓗᑎ ᐊᒻᒪ ᓇᓗᓇᐃᔭᑦᑎᐊᕐᓗᒋᑦ 

ᖃᐅᔨᒪᔭᐅᔪᑦ ᐸᕐᓇᑕᐅᓯᒪᔪᓪᓗ ᖃᓄᐃᓕᐅᕈᑎᒃᓴᑦ 

ᐊᒻᒪ ᐱᕙᓪᓕᐊᓃᑦ ᑕᐃᒪᐃᑦᑕᕇᑦᑐᓂ, 

ᑕᐃᒪᐃᖏᓐᓇᕐᓂᐊᕋᓱᒋᔭᐅᔪᑦ ᐊᖏᒡᓕᓗᑎ, 

ᐊᒻᒪ/ᐅᕝᕙᓘᓐᓃᑦ ᐃᓄᓕᒫᓄᑦ ᑐᓴᖅᑕᐅᓗᓂ, ᑕᒪᒃᑯᐊ 

ᑖᒃᑯᓄᖓ ᑐᕌᖓᖃᓯᐅᑎᖕᒥᔪᑦ: 

 ᐃᒪᕐᒥᐅᑕᓂ ᐅᓯᑲᑦᑕᕐᓂᐅᔪᓄᑦ; 

 ᓂᐅᕕᐊᒃᓴᐅᓂᕐᒧᑦ ᐃᖃᓗᓕᕆᓂᖅ; 

 ᐅᒥᐊᑦ ᐊᖅᑲᐅᒪᓲᑦ ᑐᓴᐅᒪᖃᑦᑕᐅᑎᓕᕆᔾᔪᑎᖏᑦ 

ᓴᕕᒐᐅᔭᑦ; 

 ᑲᓇᑕᒥ/ᐅᓇᑕᖅᑐᒃᓴᐃᑦ ᐱᓕᕆᑎᓪᓗᒋᑦ 

ᖃᓄᐃᓕᐅᖅᑎᑦᑎᑎᓪᓗᒋᑦ; ᐊᒻᒪᓗ 

 ᓯᒡᔭᒃᑯᑦ ᐱᖁᑎᕐᔪᐊᑦ (ᐆᒃᑑᑎᒋᓗᒍ, ᑐᓚᒃᑕᕐᕖᑦ). 

ee. ᐃᑦᑕᕐᓂᓴᐃᑦ ᐱᓕᕆᔪᑕᐅᔪᓐᓇᖅᑐᑦ  ᓇᐃᓪᓕᒋᐊᖅᓯᒪᔪᒃᑯᑦ ᓇᓗᓇᐃᔭᐃᓂᖅ 

ᖃᐅᔨᒪᔭᐅᔪᓂᒃ 

ᐃᑦᓴᕐᓂᑕᖃᕐᕕᖕᓂᒃ/ᐆᒪᔪᕕᓂᕐᓂᒃ, 

ᐃᓕᖅᑯᓯᑐᖃᑎᒍᑦ ᐊᒻᒪᓗ ᑕᐃᑉᓱᒪᓂᑐᖃᖅ, 

ᐱᒻᒪᕆᐅᑎᑕᐅᔪᑦ ᐊᒻᒪᓗ ᐅᒃᐱᕐᓂᒃᑯᑦ ᐊᒃᑐᐊᓂᓖᑦ 

ᐊᕙᑎᒥ ᖃᐅᔨᓴᐃᓂᕐᒥᒃ ᐃᓂᒋᔭᐅᔪᓂ 

ᐃᓱᒪᒋᔭᐅᓂᖅᓴᐅᔪᒥᒃ. (ᐃᓚᐅᖃᑕᐅᓗᒋᑦ 

ᐅᒥᐊᕐᔪᐊᕕᓃᑦ); 

 ᓇᓗᓇᐃᖅᓯᓂᖅ ᒪᓕᒐᕆᔭᐅᔪᓂᒃ 

ᐊᑐᖅᑕᐅᔭᕆᐊᓕᖕᓂᒃ ᐊᒻᒪᓗ ᐊᑐᐊᒐᓂᒃ 

ᓇᓂᓯᓗᓂ ᓅᑦᑎᓂᐊᕐᓗᓂᓗ ᐱᖁᑎᑐᖃᕐᓂᒃ 

ᐊᒻᒪᓗ/ᐅᕝᕙᓘᓐᓃᑦ ᐱᕈᖅᑐᓂᒃ 

ᐱᕙᓪᓕᐊᕝᕕᐅᔪᒪᔪᓂᒃ; ᐊᒻᒪᓗ 

 ᓇᓗᓇᐃᔭᐃᓂᖅ ᖃᓄᖅ ᐊᒃᑐᐊᔾᔪᑎᖕᒪᖔᑕ 

ᐃᓕᖅᑯᓯᑐᖃᒃᑯᑦ ᐱᓕᕆᕝᕕᐅᖃᑦᑕᖅᓯᒪᔪᑦ ᐊᒻᒪᓗ 

ᐃᓅᖄᑎᒌᖕᓂᒃᑯᑦ ᐱᔪᒪᓇᔭᖅᑐᓄᑦ ᓄᓇᓕᖕᓂ. 

 

ᐊᓯᖏᑦ ᐃᓱᒪᒃᓴᖅᓯᐅᕈᑎᔅᓴᐃᑦ 

ᑭᓱᑯᑦᑎᖓ ᐃᓱᒪᒃᓴᖅᓯᐅᕈᑎᔅᓴᑦ 

ff. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ   ᐊᓯᔾᔨᖃᑦᑕᕐᓂᖏᑦ, ᐱᒻᒪᕆᐊᓗᒃᑯᑦ, ᐅᑭᐅᑉ 

ᐃᓗᐊᓂ ᐊᓯᔾᔨᖃᑦᑕᕐᓂᖏᑦ; 

 ᐃᒪᐅᑉ ᖄᖓᑕ ᐆᓇᕐᓂᖓ; 

 ᐃᒪᐅᑉ ᐆᓇᕐᓂᖓ ᓂᒡᓕᓇᕐᓂᖓ; 

 ᓯᓚᓗᒃ; 

 ᐊᐳᑎᖃᖅᑐᖅ; 

 ᓯᑰᑉ ᓯᑯᖃᖅᑎᒋᓂᖓ; ᐊᒻᒪ 

 ᖃᖓᒃᑯᑦ ᓯᓚᓗᕐᒧᐊᒧᑦ ᖃᓄᐃᓐᓂᐅᔪᑦ. 

gg. ᐱᕐᕈᓗᐊᕿᓃᑦ ᐊᒻᒪᓗ ᐱᔪᓐᓇᐃᓕᔪᖃᑎᓗᒍ  ᖃᓄᐃᑦᑑᓂᖏᑦ ᐊᒻᒪ 

ᑯᕕᔪᖃᑐᐃᓐᓇᕆᐊᖃᕐᓂᖓᓂ, ᐃᓚᒋᓗᓂᒋᑦ: 

ᖃᓄᐃᑦᑑᓇᔭᕐᒪᖔᑕ ᐅᓗᕆᐊᓇᖅᑐᑦ ᐊᒻᒪᓗ 

ᐊᓯᖏᑦ ᐱᖁᑎᑦ ᐃᓗᓕᕆᔭᖏᓪᓗ, 

ᓴᖅᑭᑦᑐᓐᓇᖅᑐᑦ ᐊᕙᑎᒋᔭᑦᑎᓐᓄᑦ;  

 ᐅᖃᐅᓯᖃᕐᓂᕐᒥᑦ ᖁᕕᔪᖃᖅᐸᑦ ᐊᒻᒪ 

ᐱᕐᕈᒃᑐᖃᖅᐸᑦ ᐅᐸᓗᖓᐃᔭᖅᓯᒪᓂᕐᒥᑦ, 

ᑕᐃᒪᐃᑦᑕᐃᓕᑎᑦᑎᓂᕐᒥᑦ, ᐊᒻᒪ ᐅᐸᒍᑎᓂᕐᒥ; 

 ᓇᓗᓇᐃᔭᐃᓂᖅ ᒪᓕᒃᑕᐅᔪᒃᓴᓂ 

ᓱᕋᒃᑕᐅᑦᑕᐃᓕᓂᕐᓂ ᐊᒻᒪ ᐸᕐᓇᓂᕐᒧᑦ 

ᐃᓱᒪᒃᓴᖅᓯᐅᕈᑎᔅᓴᐃᑦ; 

 ᐅᖃᖃᑎᒌᓂᕐᒥᑦ ᐅᐸᒍᑎᓂᕐᒧᑦ ᒪᓕᒋᐊᓕᖕᓂ, 

ᐃᓚᒋᓗᓂᐅᒃ ᐸᕐᓇᐅᑎᒥ, ᓴᓗᒻᒪᖅᓴᐃᓂᕐᒧᑦ, 

ᐅᕝᕙᓘᓐᓃᑦ ᐅᑎᖅᑏᓂᕐᒧᑦ ᐱᓕᕆᓂᕐᒥ, 

ᐅᐸᒍᑎᓂᕐᒧᑦ ᒪᓕᒋᐊᓖᑦ, ᑭᐅᓯᒋᐊᕈᑏᑦ ᐊᒻᒪᓗ 

ᐊᔪᙱᓐᓂᕆᔭᐅᔪᑦ ᐊᒻᒪᓗ ᐊᒃᑐᐊᓂᓖᑦ 

ᐊᑐᐃᓐᓇᐅᔪᑦ ᐱᖁᑎᕐᔪᐊᑦ; ᐊᒻᒪᓗ 

 ᓇᓗᓇᐃᔭᐃᓂᖅ ᐊᒻᒪ ᓇᓗᓇᐃᔭᕈᑎᖏᓐᓂᒃ 

ᐊᑐᖅᑕᐅᔪᒫᖅᑐᓂ ᐊᒻᒪ ᑎᑎᕋᖅᓯᒪᔪᑦ 

ᖃᐅᔨᓴᖅᑕᐅᓂᑯᓂᑦ ᐊᑐᖅᑕᐅᔪᓐᓇᖅᑐᓂ 

ᖃᐅᔨᓴᕐᓂᕐᒥᑦ ᐱᓕᕆᐊᓄᑦ−ᑐᕌᖓᔪᓂ 

ᐊᒃᑐᐃᓂᐅᔪᓂ ᐱᕐᕈᓗᐊᕿᓃᑦ ᐊᒻᒪᓗ 

ᐱᔪᓐᓇᐃᓕᔪᖃᑎᓗᒍ. 

hh. ᐊᐅᓚᑦᑎᔾᔪᑏᑦ ᐊᒻᒪᓗ ᑭᐅᓯᔩᑦ ᑲᒪᔨᐅᔪᑦ   ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᖃᑦᑕᕆᐊᓖᓪᓗ 

ᒐᕙᒪᑐᖃᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᒻᒪᓗ ᐃᓄᐃᑦ ᑎᒥᖁᑎᖏᓐᓄᑦ ᓄᓇᓂᒃ 

ᐊᑐᖃᑦᑕᕐᓂᕐᒧᑦ ᐊᐅᓚᑦᑎᓂᒃᑯᑦ ᐃᓚᒋᓗᓂᐅᒃ 

ᓄᓇᓕᖕᒥ ᓇᐅᑦᑎᖅᓱᕐᓂᕐᒥᑦ, ᐊᕙᑎᒋᔭᖅ 

ᖃᐅᔨᓴᕈᑕᐅᑎᓪᓗᒍ ᐃᓱᒪᒋᔭᐅᓂᖅᓴᐅᓂᐊᖅᑐᒃᑯᑦ. 

 ᑐᕌᖓᖃᓯᐅᑎᔪᑦ ᓄᓇᓕᕐᔪᐊᖑᖃᑎᒌᖑᖏᑦᑐᓄᑦ 

ᐊᖏᕈᑎᓂ (ᓲᕐᓗ ᐊᖏᕈᑕᐅᓯᒪᔪᖅ ᑲᓇᑕᐅᑉ 

ᒐᕙᒪᖓᓂ ᐊᒻᒪ ᑕᓐᒫᒃ ᒐᕙᒪᖓᓂ 

ᐱᓕᕆᖃᑎᒌᓐᓂᕐᒧᑦ ᑐᕌᖓᔪᓂ ᐃᒪᕐᒥᐅᑕᓂᑦ 

ᐊᕙᑎᖓᓂ [ᐊᖏᕈᑎ E101887]). 

 

ᖃᐅᔨᒪᔭᐅᔭᕆᐊᓖᑦ: 

ᖃᐅᒻᒪᖅᑯᑎᓕᕆᓂᒃᑯᑦ ᒥᐊᓂᕆᔭᐅᔭᕆᐊᓖᑦ ᐊᔾᔨᒌᙱᑦᑑᑕᐅᔪᓪᓗ 

 ᐊᒃᑐᖅᓯᓂᖃᕈᓐᓇᖅᑐᑦ ᐃᒪᒃᑯᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ ᐱᕙᓪᓕᐊᑎᑦᑎᓗᓂ 

ᐊᑐᐃᓐᓇᐅᑎᓪᓗᒋᑦ ᐊᑭᓕᐅᑕᐅᔪᓐᓇᑦᑎᐊᖅᑐᑦ ᖃᐅᒻᒪᖅᑯᑎᒃᓴᑦ ᓄᓇᕗᒥ ᐊᒻᒪᓗ ᑲᓇᑕᒥ, ᓲᕐᓗ 

ᐊᑐᕈᓐᓇᖅᑕᒃᑯᑦ, ᐱᖁᑎᕐᔪᐊᒃᑯᑦ, ᐊᒻᒪᓗ ᓄᑖᑦ ᐊᑐᖅᑕᐅᔪᓐᓇᖅᑐᑦ ᓴᖅᑭᑉᐸᓪᓕᐊᔪᑦ ᐊᒥᖅᑳᕈᑎᒋᓗᒋᑦ. 

 

ᓴᖅᑭᑉᐸᓪᓕᐊᓲᑦ ᐅᖅᓱᐊᓗᒃᑯᑦ ᐃᕐᖓᖅᑐᑦ, ᐃᓂᒋᔭᖓᓗ ᐊᒻᒪ ᓴᙱᓂᖓ. 

ᖃᐅᔨᓴᐃᓂᖅ ᐊᒃᑐᖅᑕᐅᓯᒪᔪᓂᒃ ᐃᒪᒃᑯᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ 

ᐱᓕᕆᐊᒃᑯᑦ/ᖃᓄᐃᓕᐅᕈᑕᐅᔪᒃᑯᑦ 

 

ᐱᓕᕆᖃᑎᒌᓐᓂᖏᑦ ᖃᓄᐃᓕᐅᕈᑕᐅᔪᑦ ᐊᒻᒪ ᐃᓗᓕᖏᑦ ᑐᕌᖓᔪᑦ ᐊᑐᓂ ᐅᖅᓱᐊᓗᖕᒧᑦ ᒑᓯᒧᓪᓗ 

ᐱᕙᓪᓕᐊᑎᑦᑎᓂᕐᒧᑦ ᑕᑯᓐᓇᙳᐊᕐᓂᐅᔪᒥ ᐊᕙᑎᖓᓗ ᓇᓗᓇᐃᖅᑕᐅᓂᐊᖅᑐᖅ ᐊᒃᑐᐃᓂᖃᕐᓂᖓᓄᑦ 

ᖃᐅᔨᓴᕐᓂᕐᒧᑦ ᐱᒻᒪᕆᐅᑎᑕᐅᔪᒃᑯᑦ ᓄᓇᖁᑎᒋᔭᐅᔪᒥ ᐊᒻᒪᓗ ᐱᒻᒪᕆᐅᑎᑕᐅᔪᒃᑯᑦ ᐃᓅᖃᑎᒌᖕᓂᒃᑯᑦ 

ᐊᕙᑎᓕᕆᓂᒃᑯᓪᓗ ᑯᖏᓂᖓᓃᑦᑐᓂ ᓇᓗᓇᐃᔭᖅᑕᐅᓯᒪᔪᑦ.  

 

ᑲᑎᓐᓂᖃᑐᐃᓐᓇᕆᐊᖃᖅᑐᒥ ᐱᑕᖃᑐᐃᓐᓇᕆᐊᓕᖕᓂ ᐅᖅᓱᐊᓗᖕᒥ ᒑᓴᓖᒥᓪᓗ ᖃᓄᐃᓕᐅᕐᓂᐅᔪᓂ 

ᓇᓗᓇᐃᖅᑕᐅᒍᓂ ᑕᑯᓐᓇᙳᐊᕐᓂᐅᔪᓂ ᐊᒻᒪᓗ ᐱᓐᓇᕆᔭᐅᔪᓂᑦ ᐆᒪᔪᐃᑦ ᓇᔪᒐᖃᕐᕕᖏᑦ 

ᖃᓄᐃᙱᑦᑎᐊᕐᓂᖏᓐᓄᑦ ᐃᓚᖓᓐᓂ ᐅᕝᕙᓘᓐᓃᑦ ᐱᓐᓇᕆᔭᐅᔪᑦ ᐃᓅᖃᑎᒌᒃᑐᓂᑦ ᑮᓇᐅᔭᓕᐅᕈᑕᐅᓇᔭᖅᑐᓂ 

ᐃᓚᖓᓐᓂ ᓇᓗᓇᐃᖅᑕᐅᔪᖃᕈᓂ, ᐱᐅᙱᑦᑐᓄᑦ ᐊᒃᑐᐃᓂᐅᔪᓐᓇᖅᑐᓄᑦ ᐱᔾᔪᑎᖃᖅᑐᒥ ᐅᑯᓄᖓ 

ᐃᓱᒪᒋᔭᐅᔭᕆᐊᖃᕋᔭᖅᐳᑦ: 

 ᐸᒡᕕᓵᕈᑏᑦ ᐃᒪᕆᐅᔪᑦ ᓇᑎᖏᓐᓂᒃ ᐆᒪᔪᖁᑎᒋᔭᐅᔪᒃᑯᑦ; 

 ᐸᒡᕕᓵᕈᑏᑦ ᐃᒪᕐᒥᐅᑕᓄᑦ ᐊᒻᒪᓗ ᑎᖕᒥᐊᓄᑦ ᐃᒪᕐᒦᒐᔪᒃᑐᓄᑦ, ᐃᓚᐅᖃᑕᐅᓗᒋᑦ 

ᑖᑉᑯᐊᑐᐊᖑᙱᒃᑭᑉᓗᑎᒃ, ᓂᐱᖃᕐᓂᐅᓲᖅ, ᐃᑭᑦᑕᖅᑐᒃᑯᑦ ᐸᒡᕕᓵᕈᑏᑦ, ᐊᒻᒪᓗ ᐊᒃᑐᖅᓯᓃᑦ (ᓲᕐᓗ 

ᑐᖁᔪᖃᖅᐸᑦ, ᐃᓕᖅᑯᓯᕆᔭᒃᑯᑦ, ᓅᑉᐸᓪᓕᐊᖃᑦᑕᕐᓂᖏᓐᓄᑦ ᐊᒻᒪᓗ ᐆᒪᔪᑦ ᓅᑉᐸᓪᓕᐊᓂᕆᕙᒃᑕᖏᑦᑕ 

ᓇᐅᒃᑰᕐᕕᖏᑦ, ᑐᓵᓂᕐᒧᑦ ᐊᒻᒪᓗ ᑐᓴᐅᒪᖃᑦᑕᐅᑎᓕᕆᓂᕐᒧᑦ); 

 ᐊᒃᑐᖅᑕᐅᓂᖃᕈᓐᓇᕐᓂᖏᑦ ᐃᒪᕐᒥᐅᑕᑦ ᐆᒪᔪᑦ ᐊᒻᒪᓗ ᑎᖕᒥᐊᑦ ᓯᕗᓂᒃᓴᒥ ᐅᖅᓱᐊᓗᓕᕆᓕᕋᔭᖅᐸᑕ 

ᒐᓴᓖᓕᕆᓕᕋᔭᖅᐸᑕᓗ ᐊᒻᒪᓗ ᐃᓗᓕᖏᑦ; 

 ᐊᓯᔾᔨᖅᐸᓪᓕᐊᔪᑦ ᓯᓚᒃᑯᑦ ᐊᓂᖅᓵᖅᑐᖅᑕᐅᕙᒃᑐᒃᑯᑦ, ᐃᓚᖃᕐᓗᓂ ᓴᖅᑭᑎᑕᐅᓂᖏᓐᓂ ᐳᓪᓚᐃᑦ 

ᐊᓂᐊᓂᖏᓐᓂᑦ;  

 ᐊᓯᔾᔨᖅᐸᓪᓕᐊᔪᑦ ᐃᒪᐅᑉ ᖃᓄᐃᓐᓂᕆᔭᖓᒍᑦ; 

 ᐊᐅᓚᑕᐅᓂᐅᔪᒥ ᐊᓂᐊᕙᓪᓕᐊᓂᐅᔪᓄᑦ ᐊᒻᒪᓗ ᐊᒃᑐᐃᓂᐅᔪᓄᑦ ᐃᒪᕐᒧ ᐊᒪᓗ ᑕᓯᐅᑉ ᓇᑎᐊᓃᑐᑦ 

ᖃᓄᐅᓂᖏᓐᓂᑦ; 

 ᐸᒡᕕᓵᕆᓂᖅ ᐃᓕᖅᑯᓯᑐᖃᑎᒍᑦ ᐊᖑᓇᓱᒡᕕᐅᖃᑦᑕᖅᓯᒪᔪᓂᒃ; ᐱᒻᒪᕆᐅᑎᑕᐅᔪᓂᒃ ᐃᓄᖕᓄᑦ, ᐊᒻᒪᓗ 

ᐆᒪᔪᑦ ᓇᐅᒃᑰᕐᕕᖏᓐᓂᒃ; 

 ᐸᒡᕕᓵᕆᓂᖅ ᓂᕿᒃᓴᕆᔭᐅᖃᑦᑕᕋᔭᖅᑐᓄᑦ ᐊᓯᔾᔨᖅᐸᓪᓕᐊᑎᓪᓗᒍ ᐊᖑᓇᓱᖕᓂᖅ ᐊᒻᒪᓗ ᐆᒪᔪᑦ 

ᑕᐃᒪᐅᓂᖏᑦ, ᐊᒻᒪᓗ ᐅᕘᓇ ᐆᒪᔪᐃᑦ ᐊᔾᔨᒌᖕᓂᖏᓐᓂ ᓂᕆᕙᒃᑐᓄᑦ ᓱᕈᖅᑎᓐᓂᐅᔪᓄᑦ; 

 ᐆᒪᔪᓕᕆᓂᕐᒧᑦ−ᑲᑎᑉᐸᓪᓕᐊᓂᐅᔪᓂᑦ ᐃᓗᐊᓂ ᓂᕿᒃᓴᐅᓂᐅᕙᒃᑐᓄᑦ; 

 ᐸᒡᕕᓵᕈᑏᑦ ᐃᓄᖕᓄᑦ ᖃᓄᐃᙱᑦᑎᐊᕐᓂᖏᓐᓄᑦ; 

 ᐊᒃᑐᐊᓂᖃᕐᓂᖅ ᓯᒡᔭᒃᑯᑦ ᐊᕙᑎᒋᔭᐅᔪᒧᑦ; 

 ᓈᒻᒪᒍᓐᓃᕈᑕᐅᔪᓐᓇᖅᑐᑦ ᐊᓯᖏᑦᑎᒍᑦ ᓄᓇᓂᒃ ᐊᑐᖃᑦᑕᕐᓂᒃᑯᑦ (ᐃᓚᐅᖃᑕᐅᑉᓗᒋᑦ ᓄᓇᖃᖅᑳᖅᓯᒪᔪᑦ 

ᐃᓕᖅᑯᓯᑐᖃᑎᒍᓪᓗ ᐃᖃᓗᒐᓱᖕᓂᐅᕙᒃᑐᑦ, ᑮᓇᐅᔾᔭᒃᓴᕐᓂᒃᑯᑦ ᐃᖃᓗᒐᓱᖕᓂᐅᕙᒃᑐᑦ, ᐃᒪᒃᑯᑦ 

ᐊᓪᓚᖅᑎᑦᑎᖃᑦᑕᕐᓂᖅ, ᐃᓕᖅᑯᓯᑐᖃᑎᒍᑦ ᐊᒻᒪᓗ ᐃᖏᕐᕋᑉᓗᓂ ᓇᐅᒃᑰᕐᕖᑦ, ᐊᒻᒪᓗ 

ᐳᓚᕋᖅᑐᓕᕆᓂᒃᑯᑦ ᖃᓄᐃᓕᐅᕈᑏᑦ);  

 ᐊᖏᒡᓕᒋᐊᖅᑐᒥ ᑭᒡᓕᐅᔪᒥ ᐱᔪᒪᓂᐅᔪᓂ ᐃᓚᐅᖃᑕᐅᔪᓄᑦ ᐳᓚᕋᕐᓂᕐᒧᑦ ᖃᓄᐃᓕᐅᕈᑕᐅᔪᓂᑦ 

ᐃᓂᐅᔪᓂᑦ ᖄᖏᖅᑕᖃᑦᑕᐅᑎᓯᒪᔪᓄᑦ ᐅᖅᓱᐊᓗᖕᓂ ᐊᒻᒪ ᒑᓴᓖᒧᑦ ᖃᓄᐃᓕᐅᕐᓂᐅᔪᓂᑦ; 

 ᐸᒡᕕᓵᕆᓂᐅᔪᓂ ᐱᐅᓂᖓᓂ ᑕᕆᐅᕐᒥ ᐆᒪᔪᓄᑦ ᐊᖑᓇᓱᒃᑕᐅᕙᒃᑐᓂ ᓂᐅᕕᐊᒃᓴᐅᔭᖅᑐᖅᐸᒃᑐᓄᑦ 

ᐃᖃᓗᓕᕆᓂᕐᒧᑦ ᐊᒻᒪ ᐱᑎᑦᑎᔪᒥ ᐊᒃᑐᐃᓂᐅᔪᓂ ᓴᓇᔭᐅᓯᒪᔪᓄᑦ; ᐊᒻᒪᓗ 

 ᐸᒡᕕᓵᕈᑏᑦ ᐱᕐᕈᓗᐊᕿᔪᖃᖅᐸᑦ ᐊᓪᓛᑦᑎᐊᕈᓐᓃᖅᑐᖃᖅᐸᓪᓘᓐᓃᑦ, ᐱᓗᐊᖅᑐᒥ ᐱᔾᔪᑎᖃᖅᑎᓪᓗᒋᑦ 

ᐅᖅᓱᐊᓗᒃᑯᑦ ᐊᒻᒪ ᐅᖅᓱᒃᓴᒥ ᑯᕕᔪᖃᖅᑎᓪᓗᒍ ᐊᒻᒪ ᐃᒪᐅᑉ ᖃᖓᓂ ᖄᕐᓂᐅᔪᓄᑦ 

ᑯᕕᓂᐅᔪᓄᓪᓘᓐᓃᑦ. 

 

ᐊᑖᓂ ᐆᒃᑑᑎᐅᕗᑦ ᐱᕙᓪᓕᕈᑕᐅᑐᐃᓐᓇᕆᐊᓕᖕᓂ ᐊᑐᖅᑕᐅᔪᓐᓇᖅᑐᓂ ᐃᓗᐊᓂ ᓄᓇᕗᒻᒥ ᐱᑎᑦᑎᓂᐅᔪᒥ 

ᐅᖅᓱᐊᓗᖕᒧᑦ ᒑᓯᒧᓪᓗ ᐱᕙᓪᓕᐊᑎᑕᐅᓂᐅᔪᓐᓇᖅᑐᒥ ᑲᓇᑕᒥ ᑕᕆᐅᕐᒥ ᐃᒪᖏᓐᓂ ᕿᑭᖅᑖᓘᑉ ᐊᑯᑭᑦᑐᓪᓗ 

ᐊᑯᓐᓂᖓᑕ ᐃᒪᕕᖓᓂ ᐊᒻᒪᓗ/ᐅᕝᕙᓘᓐᓃᑦ ᐃᓚᒋᔭᖏᓐᓂ ᖃᓄᐃᓕᐅᕐᓂᐅᔪᓂᑦ ᐃᓗᐊᓂ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ: 

 ᑐᕌᓪᓚᑦᑖᖅᑐᒃᑯᑦ ᑐᕌᓪᓚᑦᑖᙱᑦᑐᒃᑯᓪᓗ ᓴᓇᔭᒃᓴᖅᑖᕈᑏᑦ: ᐱᕕᒃᓴᕆᔭᐅᔪᑦ ᐃᓕᓐᓂᐊᖅᓯᒪᙱᑦᑐᓄᑦ, 

ᐃᓕᓐᓂᐊᖅᓯᒪᔪᓄᑦ, ᐊᒻᒪᓗ ᖃᐅᔨᒪᔨᒋᔭᐅᔪᓄᑦ ᐃᓂᐅᔪᓄᑦ;  

 ᐃᓕᓐᓂᐊᕐᓯᒪᓃᑦ: ᓱᓇᙳᖅᓴᓂᕐᒧᑦ ᐃᓕᓐᓂᐊᕈᓐᓇᕐᓂᕐᒧᓪᓗ ᐃᓕᓐᓂᐊᕈᑏᑦ; 

 ᑐᕌᓪᓚᑦᑖᖅᑐᒃᑯᑦ ᑐᕌᓪᓚᑦᑖᙱᑦᑐᒃᑯᓪᓗ ᑳᓐᑐᕌᒃᑖᕈᑏᑦ ᐊᒻᒪᓗ ᓇᖕᒥᓂᓕᒃᑯᑦ ᐱᕕᒃᓴᕆᔭᐅᔪᑦ; 

 ᐃᓐᓄᒍᓐᓇᕐᓂᖓᓂ ᐱᕈᖅᓴᐃᓂᖅ ᐊᒻᒪ ᓅᑕᒃᓴᐅᔪᓄᑦ ᐊᔪᙱᓐᓂᐅᔪᓂᑦ; 

 ᐃᑲᔫᑏᑦ ᐊᒻᒪᓗ ᑮᓇᐅᔭᑦ: ᑖᒃᓰᔭᐃᔾᔪᑏᑦ, ᓂᖏᖅᑕᐅᑏᑦ, ᐊᓯᖏᓪᓗ; ᐊᒻᒪᓗ 

 ᐃᖏᕐᕋᔪᓕᕆᓂᒃᑯᑦ ᐱᖁᑎᕐᔪᐊᑦ. 

 

ᖃᐅᔨᒪᔭᕆᐊᓕᒃ: ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐃᓚᖃᕐᓂᐊᖅᑎᓪᓗᒍ ᖃᐅᔨᓴᐃᓂᐅᔪᒥ 

ᐊᑐᒐᖃᕐᓂᕐᒧᑦ ᐊᑭᓕᐅᑎᓂᑦ ᐊᒻᒪᓗ ᐱᕙᓪᓕᕈᑎᓂᑦ ᓂᕆᐅᒋᔭᐅᔪᓐᓇᕐᓂᐊᖅᐸᑕ ᐊᑐᖅᑕᐅᓂᖏᓐᓄᑦ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᐃᔾᔮᙱᓚᑦ ᐊᖏᓂᖓᓂ ᓈᒻᒪᖕᓂᖓᓂᓪᓘᓐᓃᑦ ᐱᑕᖃᑐᐃᓐᓇᕆᐊᓕᖕᓂ 

ᐱᕙᓪᓕᕈᑎᓂᑦ. ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᖓ ᓂᕆᐅᒋᔭᐅᕗᖅ ᓇᓗᓇᐃᖅᓯᓂᕐᒥ 

ᒪᓕᒐᐅᔪᓂᒃ ᐊᒻᒪ ᐊᑐᒐᖃᕐᓂᕐᒧᑦ ᐊᑭᓕᐅᑎᓂᑦ ᐊᑐᖅᑕᐅᕙᒃᑐᓂ, ᐃᓚᖃᕐᓗᓂ ᐊᐅᓚᑕᐅᓂᐅᔪᓂ 

ᐱᕙᓪᓕᕈᑎᒃᓴᓄᑦ ᐊᒻᒪ ᑮᓇᐅᔭᓕᐅᕈᑕᐅᔪᓄᑦ, ᐊᒻᒪᓗ ᐃᖅᑲᓇᐃᔮᖃᕐᓂᐅᔪᓄᑦ ᐊᒻᒪ ᓇᖕᒥᓂᖃᕐᓂᕐᓄᑦ 

ᐱᔭᕆᐊᖃᕐᓂᐅᔪᓄᑦ ᐃᓚᒋᔭᐅᔪᓂ ᐅᖅᓱᐊᓗᖕᒥ ᒑᓴᓖᒧᓪᓗ ᐱᕙᓪᓕᐊᑎᑦᑎᓂᐅᔪᓐᓇᖅᑐᓂ 

ᑕᑯᓐᓇᙳᐊᕐᓂᐅᔪᓂᑦ ᐃᑲᔪᖅᓱᐃᓂᕐᒧᑦ ᓯᕗᓂᒃᓴᒧᑦ ᐸᕐᓇᐃᓂᕐᓄᑦ ᐃᓱᒪᒋᔭᐅᓂᐅᔪᓐᓇᖅᑐᓄᑦ. ᐃᓚᒋᔭᐅᔪᓂ 

ᐃᓱᒫᓘᑕᐅᔪᓂᑦ ᐅᖃᐅᓯᐅᔪᑦ ᐱᓕᕆᔾᔪᑎᓄᑦ ᐊᕙᑎᓕᕆᓂᕐᒧᑦ ᖃᐅᔨᓴᐃᓂᕐᒥ ᐱᓕᕆᓂᐅᔪᒥ 

ᓯᕗᒻᒧᐊᖅᑕᐅᓂᐊᖅᐳᑦ.  

 



 

 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 27 ᐅᑯᓇᖓᑦ 28 

 

ᖃᐅᔨᓴᐃᓂᒃᑯᑦ ᐱᓕᕆᐊᖑᔪᒃᑯᑦ ᐊᒃᑐᖅᓯᓂᐅᔪᓐᓇᖅᑐᑦ ᐅᑯᐊᖑᔪᑦ: 

 ᐊᒃᑐᖅᓯᓂᐅᔪᓐᓇᖅᑐᑦ ᐋᖅᑭᐅᒪᓂᕆᔭᖏᑦᑎᒍᑦ; 

 ᐋᖅᑭᒋᐊᖅᓯᔪᓐᓇᕋᔭᕐᓂᖅ ᐊᒃᑐᖅᓯᓂᐅᔪᓂᒃ;  

 ᐊᒃᑐᖅᓯᓂᐅᔪᓐᓇᖅᑐᑦ ᐋᖅᑭᒋᐊᖅᑕᐅᖅᑳᖅᑎᓪᓗᒋᑦ; ᐊᒻᒪᓗ 

 ᖃᓄᐃᑦᑑᓂᖏᑦ ᐊᒃᑐᖅᓯᓂᐅᓇᔭᖅᑐᑦ ᖃᐅᔨᓴᕈᑎᒃᑯᑦ ᐊᒻᒪᓗ ᓇᓪᓕᐅᒃᑯᒫᖅᑖᕈᑎᒃᑯᑦ. 

ᖃᐅᔨᓴᐃᓂᖅ ᐊᒃᑐᖅᓯᓂᐅᓇᔭᖅᑐᓂᒃ ᐊᕙᑎᒃᑯᑦ ᐃᒪᒃᑯᑦ ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ 

ᐱᓕᕆᓕᕋᔭᖅᐸᑕ/ᖃᓄᐃᓕᐅᕐᓂᖃᓕᕋᔭᖅᐸᑕ  

 

ᐊᖏᓂᖓ ᖃᐅᔨᓴᕈᑎᐅᑉ ᐃᓚᐅᖃᑕᐅᑎᑦᑎᓇᔭᖅᑐᖅ ᐅᑭᐅᖅᑕᖅᑐᒥ ᐊᕙᑎᕗᑦ ᐊᑐᕐᓗᓂ 

ᐊᒃᑐᖅᑕᐅᓂᐅᓯᒪᔪᓂᒃ ᐅᖅᓱᐊᓗᒃᓯᐅᕐᓂᒃᑯᑦ ᒐᓴᓖᓯᐅᕐᓂᒃᑯᑦ ᐊᒻᒪᓗ ᐱᕙᓪᓕᐊᑎᑦᑎᓂᒃᑯᑦ, ᐃᓚᐅᖃᑕᐅᓗᒋᑦ 

ᐅᑯᐊ ᑐᕌᖅᑕᐅᓯᒪᓇᔭᖅᑐᑦ: 

 

 ᓯᓚ ᐊᒻᒪᓗ ᓯᓚᑐᐃᓐᓇᖅ ᐃᓚᐅᖃᑕᐅᓗᒍ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᐱᖅᓯᖃᑦᑕᕐᓂᖅ, ᐊᒻᒪᓗ 

ᓯᓚᐅᑉ ᖃᓄᐃᓐᓂᕆᕙᒃᑕᖓ; 

 ᐊᓄᕌᕐᔪᐊᖃᑦᑕᕐᓂᖓ, ᐱᖅᓯᖃᑦᑕᕐᓂᖓ, ᐊᒻᒪᓗ ᐃᒪᐅᑉ ᐊᐅᓚᓂᕆᕙᒃᑕᖓ ᐊᓄᕆᑎᓪᓗᒍ; 

 ᓂᒡᓕᓇᕐᔪᐊᖃᑦᑕᕐᓂᖓ; 

 ᐃᒪᕆᔭᒃᑯᑦ ᓯᑯᔭᕌᖓᑦ ᐊᒻᒪᓗ ᐱᖃᓗᔭᐃᑦ; 

 ᐃᒪᒃᑯᑦ ᖄᖅᑕᖅᑐᓕᕆᓂᖅ ᐱᓕᕆᐊᖑᑎᓪᓗᒍ; 

 ᐊᑐᐃᓐᓇᐅᔪᑦ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐊᒻᒪ ᐊᔪᖏᓐᓂᖏᑦ ᐅᐸᒍᑎᓂᕐᒧᑦ 

ᐱᕐᕈᓗᐊᕿᓃᑦ ᐊᒻᒪᓗ ᐱᔪᓐᓇᐃᓕᔪᖃᑎᓗᒍ, ᐃᓚᒋᓗᓂᐅᒃ ᖃᐅᔨᓴᒃᑲᓐᓂᕐᓃᑦ (ᓲᕐᓗ 

ᑯᕕᔪᖃᖅᑐᕕᓂᐅᒃᐸᑦ ᐅᐸᒍᑎᓂᕐᒧᑦ ᐊᑦᑕᑯᓂ ᓴᓗᒻᒪᖅᓴᐃᓂᕐᒥ);  

 ᐃᓄᐃᑦ ᐃᓱᒪᒋᔭᖏᑦ ᐅᖅᓱᐊᓗᓕᕆᓂᐅᑉ ᒐᓴᓖᓕᕆᓂᐅᑉ ᒥᒃᓵᓄᑦ; ᐊᒻᒪᓗᑦᑕᐅᖅ 

 ᓄᓇᕐᔪᐊᕐᒥᙶᖅᑐᑦ, ᓲᕐᓗ ᐃᓱᒫᓘᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᒍᑦ, ᐊᒃᑐᐊᓂᓖᑦ 

ᐅᖅᓱᐊᓗᒃᑖᕈᒪᕙᒃᑐᓄᑦ ᒐᓴᓖᖅᑖᕈᒪᕙᒃᑐᓄᑦ ᐊᒻᒪᓗ ᓂᕆᐅᓇᙱᑦᑐᑦ ᓴᖅᑭᑦᑐᓐᓇᖅᑐᑦ ᐊᑐᓂ 

ᐱᕙᓪᓕᐊᑎᑦᑎᓂᕐᒧᑦ ᐆᒃᑑᑕᐅᔪᒃᑯᑦ. 

ᖃᐅᔨᓴᐃᓂᖅ ᑲᑎᑉᐸᓪᓕᐊᔪᒃᑯᑦ ᐊᒃᑐᖅᓯᓂᐅᓇᔭᖅᑐᓂᒃ 

 

ᐃᓗᐃᑦᑐᒃᑯᑦ ᐊᕙᑎᓕᕆᓂᒃᑯᑦ ᖃᐅᔨᓴᕈᑎ ᐃᓗᓕᖃᕐᓂᐊᖅᑐᖅ ᖃᐅᔨᓴᕈᑎᒥᒃ ᖃᓄᖅ ᐊᒃᑐᖅᓯᓂᐅᓯᒪᔪᑦ 

ᐅᖅᓱᐊᓗᓕᕆᓂᒃᑯᑦ ᒐᓴᓖᓕᕆᓂᒃᑯᓪᓗ ᐊᒃᑐᐊᓂᖃᕈᓐᓇᕐᒪᖔᑕ ᑲᑎᓯᒪᔪᒃᑯᑦ ᐊᔾᔨᒌᙱᑦᑑᑕᐅᔪᒃᑯᑦ 

ᐱᓕᕆᐊᖑᔪᒃᑯᑦ, ᐊᑖᒍᑦ ᐊᔾᔨᒌᙱᑦᑑᑕᐅᔪᑦ ᐱᕙᓪᓕᐊᑎᑦᑎᓂᕐᒧᑦ ᐆᒃᑑᑕᐅᔪᒃᑯᑦ, ᐊᔾᔨᒌᙱᑦᑑᑕᐅᔪᒃᑯᑦ 

ᐱᓕᕆᐊᖑᔪᒃᑯᑦ ᑲᒪᒋᔭᐅᔪᒃᑯᑦ ᐅᕝᕙᓘᓐᓃᑦ ᓂᕆᐅᒋᔭᐅᔪᒃᑯᑦ ᐱᓕᕆᐊᖑᓇᔭᕐᒪᖔᑕ ᖃᓂᒋᔮᓂᓘᓐᓃᑦ ᐊᕙᑎᒥ 

ᖃᐅᔨᓴᐃᓂᕐᒥᒃ ᐃᓂᒋᔭᐅᔪᓂ ᐃᓱᒪᒋᔭᐅᓂᖅᓴᐅᔪᒥᒃ. 

 

ᖃᐅᔨᓴᐃᓂᖅ ᐊᒃᑐᖅᓯᓂᐅᓇᔭᖅᑐᓂᒃ ᐅᑯᐊ ᐃᓚᐅᖃᑕᐅᓗᒋᑦ: 

 ᑲᑎᑉᐸᓪᓕᐊᔪᒃᑯᑦ ᐊᒃᑐᖅᓯᓂᐅᔪᒃᑯᑦ ᐃᓗᓕᕆᔭᖏᑦ; 

 ᓱᕋᒃᑕᐅᑦᑕᐃᓕᓂᕐᓂ ᐊᑐᖅᑕᐅᔪᓐᓇᖅᑐᑦ ᐊᒻᒪ ᐸᕐᓇᐃᓂᕐᒧᑦ ᐃᓱᒪᒃᓴᖅᓯᐅᕈᑎᔅᓴᐃᑦ ᑲᑎᑉᐸᓪᓕᐊᔪᒃᑯᑦ 

ᐊᒃᑐᖅᓯᓂᐅᓯᒪᔪᒃᑯᑦ; ᐊᒻᒪ 

 ᑲᑎᑉᐸᓪᓕᐊᔪᒃᑯᑦ ᑲᒪᒋᔭᐅᔭᕆᐊᓖᑦ ᐊᒃᑐᖅᓯᓂᐅᓇᔭᖅᑐᑦ. 

 



 

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600 ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 28 ᐅᑯᓇᖓᑦ 28 

 

ᖃᐅᔨᓴᐃᓂᖅ ᑭᒡᓕᖃᖃᑕᐅᔪᒃᑯᑦ ᐊᒃᑐᖅᓯᓂᐅᓇᔭᖅᑐᓂᒃ 

 

ᐃᓗᐃᑦᑐᒃᑯᑦ ᐊᕙᑎᒥ ᖃᐅᔨᓴᐃᓂᕐᒥᒃ ᐃᓗᓕᖃᕐᓂᐊᖅᑐᖅ ᖃᐅᔨᓴᕈᑎᒥᒃ ᖃᓄᖅ ᐅᖅᓱᐊᓗᒃᓯᐅᕐᓂᖅ 

ᒐᓴᓖᓯᐅᕐᓂᕐᓗ, ᐊᑖᒍᑦ ᐊᔾᔨᒌᙱᑦᑑᑕᐅᔪᒃᑯᑦ ᐱᕙᓪᓕᐊᑎᑦᑎᓂᒃᑯᑦ ᐆᒃᑑᑎᒃᑯᑦ, ᐊᒃᑐᐊᔾᔪᑎᔪᓐᓇᕋᔭᕐᒪᖔᑕ 

ᓄᓇᓕᕆᓂᒃᑯᑦ ᐱᒻᒪᕆᐅᑎᑕᐅᔪᒃᑯᑦ ᐊᒻᒪᓗ ᐃᓅᖄᑎᒌᖕᓂᒃᑯᑦ ᐱᕙᓪᓕᐊᑎᑦᑎᓂᒃᑯᓪᓗ ᐱᒻᒪᕆᐅᑎᑕᐅᔪᒃᑯᑦ 

ᓯᓚᓕᕆᔨᒃᑯᑦ ᐊᐅᓚᑦᑎᔨᐅᔪᓂᒃ.11  

 

 

ᖃᐅᔨᓴᐃᓂᒃᑯᑦ ᑭᒡᓕᓕᐊᖑᓯᒪᔪᓄᑦ ᐊᒃᑐᖅᓯᓂᐅᔪᓐᓇᖅᑐᑦ ᐅᑯᐊᖑᔪᑦ: 

 ᑐᕌᖓᖃᓯᐅᑎᔪᑦ ᓄᓇᓕᕐᔪᐊᖑᖃᑎᒌᖑᖏᑦᑐᓄᑦ ᐊᖏᕈᑎᓂ (ᓲᕐᓗ ᐊᖏᕈᑕᐅᓯᒪᔪᖅ ᑲᓇᑕᐅᑉ 

ᒐᕙᒪᖓᓂ ᐊᒻᒪ ᑕᓐᒫᒃ ᒐᕙᒪᖓᓂ ᐱᓕᕆᖃᑎᒌᓐᓂᕐᒧᑦ ᑐᕌᖓᔪᓂ ᐃᒪᕐᒥᐅᑕᓂᑦ ᐊᕙᑎᖓᓂ 

[ᐊᖏᕈᑎ E101887]);  

 ᑭᒡᓕᖃᖃᑕᐅᔪᒃᑯᑦ ᐊᒃᑐᖅᓯᓂᐅᔪᑦ ᐃᓗᓕᕆᔭᖏᑦ; 

 ᐊᓯᖏᑦᑕᐅᖅ ᐋᖅᑭᒋᐊᕈᑕᐅᔪᓐᓇᕋᔭᖅᑐᑦ ᑭᒡᓕᖃᖃᑕᐅᓂᒃᑯᑦ ᐊᒃᑐᖅᓯᓂᐅᓇᔭᖅᑐᓄᑦ; ᐊᒻᒪᓗ 

 ᑲᑎᑉᐸᓪᓕᐊᔪᒃᑯᑦ ᑲᒪᒋᔭᐅᔭᕆᐊᓖᑦ ᐊᒃᑐᖅᓯᓂᐅᓇᔭᖅᑐᑦ ᑭᒡᓕᖃᖃᑕᐅᓂᒃᑯᑦ. 

ᐊᓯᖏᑦ ᐊᒃᑐᐊᓂᓖᑦ ᐱᔾᔪᑕᐅᔪᑦ 

 

ᐃᓗᐃᑦᑐᒃᑯᑦ ᐊᕙᑎᒥ ᖃᐅᔨᓴᐃᓂᕐᒥᒃ ᐃᓗᓕᖃᕋᔭᖅᑐᖅ ᐊᓯᖏᓐᓂᒃ ᐱᔾᔪᑕᐅᔪᓂᒃ ᓄᓇᕗᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦᑕ ᐃᓱᒪᒋᓯᒪᔭᖏᓐᓂᒃ ᐊᒃᑐᐊᓂᖃᕋᔭᕐᒪᖔᑕ, ᐅᑯᐊ ᐱᖃᑕᐅᑉᓗᒋᑦ: 

 

 ᖃᓄᐃᓕᒋᐊᕈᑎᒃᓴᒃᑲᓐᓃᑦ ᐆᒃᑐᕋᖅᑕᐅᓵᓚᐅᖅᑐᑦ ᐊᒻᒪᓗ ᐆᒃᑐᕋᖅᑕᐅᓯᒪᙱᑦᑐᑦ ᐅᑭᐅᖅᑕᖅᑐᒥ (ᓲᕐᓗ 

ᐅᖅᓱᐊᓗᖕᒥ ᓇᓂᓯᓂᕐᒥ ᐊᐳᑎᐅᑉ ᓯᑯᓪᓗ ᐊᑑᓂ); ᐊᒻᒪᓗ 

 ᐅᖃᐅᓯᖃᕐᓂᕐᒥᑦ ᑕᐃᒫᔅᓴᐃᓐᓇᖅ ᐱᔾᔪᑎᒃᓴᓂ ᐱᕙᓪᓕᐊᑎᑦᑎᓂᕐᒥᑦ ᓄᓇᐃᑦ ᐊᓯᖏᓐᓂ, ᐱᓗᐊᖅᑐᒥ 

ᖃᐅᔨᔭᐅᓯᒪᔪᓂᒃ ᐊᓯᖏᓐᓄᑦ ᐅᑭᐅᖅᑕᖅᑐᒥ ᐊᐅᓚᑦᑎᔨᐅᓯᒪᔪᒃᑯᑦ ᐅᖅᓱᐊᓗᓕᕆᓂᒃᑯᑦ 

ᒐᓴᓖᓕᕆᓂᒃᑯᓪᓗ ᐱᕙᓪᓕᐊᑎᑦᑎᓂᒃᑯᑦ, ᐃᓚᐅᖃᑕᐅᓗᒋᑦ ᐃᓄᕕᐊᓗᖕᒥᐅᑦ, ᑲᓇᑕᐅᑉ 

ᐅᐊᓇᖓᓂᕐᒥᐅᑦ, ᐊᑯᑭᑦᑐᕐᒥᐅᑦ, ᐊᒻᒪᓗ ᐊᓛᔅᑲᒥᐅᑦ. 

 

                                                 
11 ᐃᒪᐃᑦ ᐊᑯᓪᓕᕇᒃᑐᓂ ᐱᔪᓐᓇᕐᓂᖃᕐᕕᒋᔭᓕᖕᓂ ᑐᕌᖓᔪᑦ ᑕᐃᑯᓄᖓ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ., ᓯᓚᑖᓂ ᓄᓇᕗᒻᒥ 

ᐊᖏᖃᑎᒌᒍᑎᑖᒧᑦ ᓄᓇᖁᑎᒋᔭᐅᔪᓄᑦ. ᑭᓯᐊᓂ ᑲᓇᑕᒦᑦᑐᓂ, ᐊᒻᒪ ᐊᑯᑭᑦᑐᓃᑦᑐᓂ. 


